
ቁጠባዊ እገዳ ከም ሓለንጊቁጠባዊ እገዳ ከም ሓለንጊ እቲ ዘጥፋእናዮ ጸላኢ ጥራይ እቲ ዘጥፋእናዮ ጸላኢ ጥራይ 
ድዩ ጸላኢና ነይሩ!፧ድዩ ጸላኢና ነይሩ!፧

ሃገራዊት ጋንታ ኤርትራ፡ ሃገራዊት ጋንታ ኤርትራ፡ 
ብኒጀር ተሳዒራብኒጀር ተሳዒራ

ሕብረተሰባት ካበይ ናበይ ሕብረተሰባት ካበይ ናበይ 
ብኸመይ?ብኸመይ?

በዓል ናጽነት፡ ኣብ ሪያድ፡ ጅዳን ካይሮን ብድምቀት ተጸንቢሉ
ጽንብል ናጽነት ኤርትራ፡ “መስመርና 
ድርዕና” ብዝብል ቴማ፡ ብምትሕብባር 
ማሕበረኮማትን ኤምባሲታትን 
ኣብ ሪያድን ጅዳን - ስዑዲ ዓረብ፡ 
ከምኡ’ውን ካይሮ - ግብጺ ብዓቢ 
ድምቀት ተኸቢሩ። 
ብ22 ግንቦት ኣብ ሪያድ፡ ተመሃሮ 
ኣህጉራዊ ቤት-ትምህርቲ ማሕበረኮም 
ኤርትራውያን ብዘቕረብዎ ትሕዝቶ 
ኣብ ዝፈለመ መደብ፡ ኣቦ-መንበር 
ማሕበረኮም ኣቶ ተስፋይ ተኽለ፡ 
ንትርጉም ናጽነትን ንድምቀታ ዝካየድ 
ጽንብልን ዝምልከት ቃል ኣስሚዑ። 
ፈጻሚት ጉዳያት ኤምባሲ ኤርትራ 
ኣብ ስዑዲ-ዓረብ ወ/ሮ ወይኒ ገረዝግሄር 
ብወገና፡ ቅኑዕ ፓለቲካዊ መስመርና 
ብንጹር ራእይ፡ ብቑዕ ኣወዳድባ፡ 
ስትራተጂያዊ ኣመራርሓን ውፉይ 
ህዝብን ሰራዊትን ዝተደርዐ ምዃኑ፡ 
ንሓይሊ መኸተና ተወሳኺ ሓይሊ 
ከምዝዀነ ብምጥቃስ፡ ንመላእ ህዝቢ 
ኤርትራን ሓይልታት ምክልኻሉን 
ዮሃናኣ ገሊጻ። 
ኣብ’ቲ፡ ብሃማደኤ ብዝተዳለወ 
ምርኢት ያታዊ ናውቲ፣ ብመንእሰያትን 

ዓበይትን ዝቐረበ ምርኢት ባህላዊ 
ኣልባሳትን ትልሂታትን፣ ከምኡ’ውን 
ብግጥምታት ዝማዕረገ መደብ፡ 
ብምኽንያት መበል 34 በዓል ናጽነት 

ክካየድ ኣብ ዝቐነየ ግጥማት ኩዕሶ 
እግሪ ዝተዓወተት ጋንታ ተሸሊማ። 
ማሕበረኮም ኤርትራውያን ነበርቲ 
ጅዳን ከባቢኣን ብ21ን 22ን ግንቦት 

ኣብ ዘካየዶ ተመሳሳሊ መደብ ድማ፡ 
ንኹሉ ኣባል በብዕድመኡን ጾታኡን 
ዘሳተፈ ኰይኑ፡ ተመሃሮ ኣህጉራዊ ቤት-
ትምህርቲ ማሕበረኮም ብዘቕረብዎ 

ጥበባዊ ትሕዝቶ ደሚቑ ምንባሩ፡ እቲ 
ዝበጽሓና ሓበሬታ ኣፍሊጡ።
ኣብ’ቲ ጠቕላሊ ቈንስል ኣቶ 
ዓብዱርሕማን ዑስማንን ኣቦ-መንበር 
ማሕበረኮም ኣቶ ዓብደልቓድር 
ማልክን ዝርከብዎም ሰብ-መዚ 
ዝተሳተፍዎ ስነ-ስርዓት፡ ንሃገራዊ 
ክብርታት ዝዅልዕ ግጥምታትን 
ጣዕመ ዜማታትን ቀሪቡ።
እዚ ከም’ዚ’ሉ እንከሎ፡ ብምትሕብባር 
ማሕበረኮም ኤርትራውያን ነበርቲ 
ካይሮን ኤምባሲ ኤርትራ ኣብ ግብጽን 
ዝተዳለወ ጽንብል፡ ብ21 ግንቦት 
ተኻዪዱ።
ኣብ’ቲ ብርክት ዝበሉ ዜጋታት 
ዝተሳተፍዎን ብባህላዊ መሰናድኦታት 
ዝተሰነየን መደብ፡ ፈጻሚ ጉዳያት 
ኤምባሲ ኤርትራ ኣቶ ኣማን 
ዓብደልዋስዕ ኣብ ዘስመዖ መደረ፡ 
ጽንብል ናጽነት ጐኒ-ጐኒ’ቲ ዝፈጥሮ 
ሓጐስን ደስታን ረዚን ሓላፍነት’ውን 
ከምዘሰክም ብምጥቃስ፡ ዜጋታት 
ነዚ ብግቡእ ተገንዚቦም መድረኻዊ 
ሓላፍነቶም ኣብ ምትግባር ብንቕሓት 
ክሳተፉ ኣዘኻኺሩ።

ጋላ-ነፍሒ - ብሞያ ዝሰልጠኑ ልዕሊ 600 
ተመሃሮ ተመሪቖም

ሃገራዊ ማሕበር መንእሰያትን ተመሃሮን 
ኤርትራ፡ ኣብ ንኡስ ዞባ ጋላ-ነፍሒ 
ብዝተፈላለየ ዓውድታት ዘሰልጠኖም 324 
ደቂኣንስትዮ ዝርከብኦም 669 ኣባላቱ፡ 
ብ25 ግንቦት መሪቑ። 
እቲ ኣነቓቓሕን ሞያውን ስልጠና፡ ንሓደ 

ወርሒ ዝቐጸለ ፊተውራሪ፡ ሕመረትን 
ካድርን፡ ከምኡ’ውን ን35 ደቂኣንስትዮ 

ፖሊስ ዞባ ደቡብ፡ ሓደጋታት ምጥሓል
 ንምክልኻል ብውህደት ክስራሕ ጸዊዑ

ኣብ ዞባ ደቡብ ሓሓሊፉ ዝርአ 
ሓደጋታት ምጥሓል ዜጋታት ኣብ 
ዒላታትን ዲጋታትን ንምግታእ፡ 
ኣመሓደርቲ ከባቢ እጃሞም ከበርክቱ 
ፖሊስ ዞባ ደቡብ ጸዊዑ።
ብደረጃ ዞባ ኣብ 2024 ከምኡ’ውን 
ቀዳማይ ርብዒ 2025 ብዘጋጠመ 
ሓደጋ ምጥሓል 18 ሰባት ከምዝሞቱ 
ዝሓበረ ሓላፊ ምክልኻል ገበን ሜጀር 

ክፍለማርያም ገብረክርስቶስ፡ 
ካብ ጥቕሚ ወጻኢ ዝዀኑ 
ዲጋታትን ዒላታትን 
ክድፈኑ፣ ኣብ ስራሕ ዘለዉ 
ድማ ግቡእ ሓጹርን ሓለዋን 
ክግበረሎም ጸዊዑ።
ዝበዝሐ ዘጋጥም ሓደጋታት 
ኣብ ክሊ ዕድመ 9 ክሳብ 18 
ዓመት ኣብ ዝርከቡ ምዃኑ 
ብምጥቃስ ድማ፡ ወለዲ 
ኣብ ደቆም ግቡእ ቁጽጽር 
ክገብሩን ሓደገኛነት ምሕንባስ 
ከረድእዎምን ብምዝኽኻር፡ 
ቈልዑ ዝመጽኦም ሳዕቤናት 

ከይተረድኡ ካብ ወለዶም ተሓቢኦም 
ዝገብርዎ ስለዝዀነ፡ ኣፍልጦኦም 
ንምዕባይ ክስራሕ ተላብዩ።
ብዘይካ’ዚ፡ ኣብ ወቕቲ ክራማት 
ዝኽሰት ውሕጅ ብዘስዕቦ ሓደጋታት፡ 
ኣብ 2024 ሂወት 12 ዜጋታት 
ከምዝጠፍአ ሰነዳት ፖሊስ ዞባ ደቡብ 
የነጽር።

ዝተዋህበ ናይ ሰለስተ ኣዋርሕ ናይ ስነ-
ጽባቐ ጸጉሪ ርእሲ ዘጠቓለለ’ዩ ነይሩ። 
ሓላፊ ሃማመተኤ ዞባ ማእከል ኣቶ 

ሳምሶም ክፍለ ኣብ ዘስመዖ ቃል፡ 
ተመረቕቲ ብዝቐሰምዎ ስልጠና ነፍሶምን 
ከባቢኦምን ክልውጡን ንመዛኑኦም 
ክጸልዉን ትጽቢት ከምዝግበር ገሊጹ። 
ኣብ መወዳእታ፡ ኣመሓዳሪ ንኡስ ዞባ 

ጋላ-ነፍሒ ኣቶ መሓሪ ዮውሃንስ፡ ማሕበር 
ኣብ ተመሃሮን መንእሰያትን ንዘካይዶ ዘሎ 
ቀጻሊ ወፍሪ ድሕሪ ምምስጋን፡ ምምሕዳር 
ንኡስ ዞባ ዓቕሙ ዝፈቕዶ ደገፍ ንምግባር 
ድልው ከምዘሎ ኣረጋጊጹ።
 ኣብ መወዳእታ፡ ንተመረቕቲ ወረቐት 

ምስክር፣ ጸብለልታ ንዘርኣዩ ድማ ሽልማት 
ተዓዲሉ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

         ሳምራዊት ሃብተ         ሰሎሜ ኣፈወርቂ

ኤርትራውያን፡ ኣብ ስዊዘርላንድ፡ ካናዳ፡ ኣንጎላን ፈረንሳን በዓል ናጽነት ጸንቢሎም
ኣብ ስዊዘርላንድ፡ ካናዳ፡ ኣንጎላን ፈረንሳን 

ዝርከባ ማሕበረኮማት ኤርትራውያን፡ 
“መስመርና ድርዕና” ብዝብል ቴማ 
መበል 34 ዓመት ጽንብል ናጽነት 
ብውዕዉዕ መንፈስ ኣብዒለን።
ኣብ ጀኔቫ - ስዊዘርላንድ ኣብ ዝተኻየደ፡ 

ልዕሊ 4,600 ኤርትራውያን፡ ከምኡ’ውን 
ዲፕሎማሰኛታትን ፈተውቲ ኤርትራን 
ኣብ ዝተረኽቡሉ ስነ-ስርዓት፡ ፈጻሚ 
ጉዳያት ኤምባሴ ኤርትራን ቀዋሚ 
ልኡኽ መንግስቲ ኤርትራ ኣብ ውድብ 
ሕቡራት ሃገራትን ካልኦት ኣህጉራውያን 
ውድባትን ኣብ ጀኔቫን ኣቶ ሃብቶም 
ዘርኣይ ኣብ ዘስመዖ መደረ፡ ንህዝቢ፡ 
መንግስትን ሓይልታት ምክልኻልን 
“ዮሃና” ድሕሪ ምባል፡ ዕለተ ናጽነት 
ንጽንብልን ሳዕስዒትን ጥራይ ዘይኮነ፣ 
ኣብ ዝሓለፈ ዓመት ዝተዓመ ገስጋስ 
ምስ ተልእኾና ኣዛሚድና እንግምግመሉ 
ኣጋጣሚ ከምዝኾነ ኣዘኻኺሩ።
ሓላፊ ህዝባውን ኮማውን ጉዳያት ኣቶ 

ተወልደ ዮውሃንስ ብግደኡ፡ ንዕዱማትን 
ኣወሃሃድቲ ናይ’ቲ መደብን ብምምስጋን፡ 
ካብ ህጻናት ክሳብ ሽማግለታት ብሓባር 
- ብሓድነት ከብዕሉ ምርኣይ ባህታ 
ከምዝፈጥር ገሊጹ።
ኣብ’ቲ ዕለት፡ ንቃልሲ ህዝቢ ኤርትራ 

ዘንጸባርቕ ባህላዊ መደባት ክቐርብ ከሎ፣ 
24 ግንቦት ንዝተወልዱ ህጻናት ናይ 
ልደት ቶርታ ተቘሪሱ። 
እዚ ከም’ዚ’ሉ እንከሎ፡ ኤምባሲ ኤርትራ 

ኣብ ስዊዘርላንድ፡ ዲፕሎማሰኛታት 
ዝተፈላለያ ሃገራት ዝተሳተፍዎ ናይ 
ድራር እንግዶት ብ22 ግንቦት ከምዝወደበ፡ 
ካብ’ቲ ቦታ ዝበጽሓና ሓበሬታ ኣፍሊጡ።
ኣብ ካናዳ ድማ፡ ኣብ ከተማታት 

ቶሮንቶ፡ ሎንደን፡ ሃሚልተን፡ ኪችነር፡ 
ሞንትረያል፡ ኦታዋ፡ ቫንኩቨር፡ ዊኒፐግ፡ 
ዊንድሶር፡ ሳስካቱን፡ ካልጋሪ፡ ሃሊፋክስ፡ 
ኤድመንተን፡ ግዋልፍን ረጃይናን ዝርከቡ 
ኤርትራውያን፡ ካብ 17 ክሳብ 24 ግንቦት 
ጽንብል ናጽነት ኤርትራ ብኽብ ዝበለ ስነ-
ስርዓት ኣብዒሎም።
እቲ ዕድመ ዝተገብረሎም ኣጋይሽ 

ዝተሳተፍዎ በዓል፡ ብዝተፈላለየ ኣዘናጋዒን 
መሃርን መደባት ደሚቑ ነይሩ።
ኣብ ከተማ ቶሮንቶ ኣብ ዝተኻየደ ስነ-

ዜና

ስርዓት፡ ኣካያዲት ቤት-ጽሕፈት ጠቕላሊ 
ቈንስል ኤርትራ ኣብ ካናዳ ወ/ሮ ኣማረሽ 
መብራህቱ፡ ነቲ ዕለት ዝምልከት ቃል 
ኣስሚዓ።
ኣብ ኩለን ዝተጠቕሳ ምምሕዳር 

ከተማታት ድማ፡ ንክብሪ መበል 34 ዓመት 
ናጽነት ኤርትራ፡ ብ24 ግንቦት ስነ-ስርዓት 
ምስቃል ባንዴራ ኤርትራ ተኻዪዱ።
እዚ ከም’ዚ’ሉ እንከሎ፡ በዓል ናጽነት ኣብ 

ኣንጎላ - ከተማታት ልዋንዳን ድንዱን 
ብልዑል መዓርግ ከም እተባዕለ፡ ካብ’ቲ ቦታ 
ዝበጽሓና ሓበሬታ ኣፍሊጡ።
እቲ መደብ፡ ተመሃሮ ቤት-ትምህርቲ 

ኣህጉራዊ ቤት-ትምህርቲ ኤርትራውያን 
ብዘካየድዎ ስፖርታውን ባህላውን 
መሰናድኦታት ደሚቑ ነይሩ።
መበል 34 ዓመት ጽንብል ናጽነት 

ኤርትራ፡ ኣብ ከተማታት ቤንጉኤላ፡ 
ሉባንጎን ዋምባን፡ ኣብ ዝቕጽል መዓልታት 
ክጽንበል’ዩ።
ኣብ ፈረንሳ ድማ፡ ነበርቲ ማርሰይ ብ7 

ግንቦት፡ ነበርቲ ናንት ብ17 ግንቦት፡ ተቐማጦ 
ፓሪስ፡ ረን፡ ኣንዠ፡ ዲጆንን ቱርን ድማ 
ብ24 ግንቦት ጽንብል ናጽነት ኣብዒሎም።
ኣብ’ቲ ብባህላውን ስነ-ጥበባውን 

መሰናድኦታት ዝማዕረገ ኣጋጣሚ፡ ፈጻሚ 
ጉዳያት ኤምባሲ ኤርትራ ኣቶ በረኸት 
ጳውሎስ፡ ከምኡ’ውን ኣቦ-መንበራት 

ማሕበረኮማት ፓሪስን ናንትን ኣብ 
ዘስምዕዎ ቃል፡ ንህዝቢን መንግስትን 
ኤርትራን ሓይልታት ምክልኻሎምን ዮሃና 

ድሕሪ ምባል፡ መሳርዖም ኣደልዲሎም 
ሃገራዊ መደባት ንምዕዋት ኣበርክቶኦም 
ከምዘዕዝዙ ኣረጋጊጾም።

ጽንብል ናጽነት ኣብ ከተማ ሊዮ፡ ብ31 
ግንቦት ከምዝጽንበል፡ ካብ’ቲ ቦታ ዝበጽሓና 
ሓበሬታ ኣፍሊጡ።

ሰገነይቲ - “ስንክልና፡ ዕላማኻ ካብ ምትግባር 
ኣይዕንቅፍን’ዩ” ሓረስታይ ኣብርሃም ገ/እግዚኣብሄር

ኣብ በራቒት ንእሽተይ - ንኡስ ዞባ ሰገነይቲ 
ኣብ ልምዓት ጀርዲን ተዋፊሩ መነባብሮ 
ስድራቤቱ ከመሓይሽ ዝኸኣለ ሓርበኛ 
ስንኩል ኣብርሃም ገ/እግዚኣብሄር፡ ድሌትን 
ተበግሶን እንተ’ሎ፡ ስንክልና ዕላማኻ ካብ 
ምትግባር ከምዘይዕንቅፍ ገሊጹ። 
ኣብ ቃልሲ ንምምጻእ ናጽነት ኣእጋሩ 

ዝሰንከለ ተጋዳላይ ኣብርሃም፡ ንስንክልንኡ 
ከም ጉድለት ከይጠመተ፡ ኣብ’ቲ ልዑል 
ጉልበታዊ ጻዕሪ ዝሓትት ዓውዲ ልምዓት 
ፍረታትን ኣሕምልትን ብትግሃት ብምዕያዩ፡ 
ምህርቱ እናሰሰነ፣ ኣታዊታቱ ድማ እናዓበየ 
ከምዝመጸ ኣብሪሁ።
ሕርሻዊ ንጥፈታቱ ንምስፋሕ ካብ ባንክ፡ 

ሚኒስትሪ ዕዮን ማሕበራዊ ድሕነትን 
ከምኡ’ውን ካብ ሃገራዊ ማሕበር ሓርበኛታት 
ስንኩላን ኲናት ኤርትራ ዝወሰዶ ልቓሕ 
ብግቡእ ስለዝተጠቕመሉ፡ ዕዳኡ ከፊሉ 
ርቡሕ እቶት ይረክብ ከምዘሎ ድማ ገሊጹ።
ሓርበኛ ኣብርሃም ገረዝግሄር ዝውንኖ 

ሕርሻዊ ልምዓት፡ 500 ገረብ ኣራንሺ፡ ልዕሊ 
100 ገረብ ፓፓዮ፡ ከምኡ’ውን ኮሚደረ 
ፈርዩዎ ይርከብ።

ዓንሰባ - ማሕበራዊ ኣገልግሎት ንምስፋሕ ብዝሓየለ ይስራሕ 
ኣብ ዞባ ዓንሰባ፡ ኣብ ዝሓለፈ ናይ 

ናጽነት ዓመታት መሰረታዊ ማሕበራዊ 
ኣገልግሎታት ብሓፈሻ፡ ጥዕና፡ ትምህርቲ፡ 
መጐዓዝያን መራኸቢታትን ድማ ብፍላይ 
ንምብጻሕ ዝተኻየደ ጻዕሪ ዝምስገን ገስጋስ 
ከምዘመዝገበ ተገሊጹ።
ዋና ዳይረክተር ከፍሊ ማሕበራዊ 

ኣገልግሎት ኮሎኔል ተስፋጽዮን ግርማይ 
ብምኽንያት ጽንብል ናጽነት ኣብ ዝገበሮ 
ቃለ-መሕትት፡ ኣብ ፈለማ ዓመታት 
ናጽነት ኣብ ንኡሳን ዞባታት ከረን፡ ሓጋዝን 
ዒላበርዕድን ዝተሓጽራ ሸውዓተ ትካላት 
ጥዕና ከምዝነበራ ብምጥቃስ፡ ኣብ’ዚ 
እዋን’ዚ ናይ ኣስታት 560 ሚእታዊት 
ዕብየት ብምምዝጋብ 39 በጺሐን ከምዘለዋ 
ኣብሪሁ።
እተን ኣብ ስፍሓትን ዓይነትን ኣገልግሎት 

ዓዲ-ዃላ - ጽጉማት ወገናት ተጣዪሶም
ቤት-ጽሕፈት ዕዮን ማሕበራዊ ድሕነትን 

ኣብ ንኡስ ዞባ ዓዲ-ዃላ፡ ንጽጉማትን 
ዘኽታማት ዝኣልያን ስድራቤታት፡ ንነፍሲ-
ወከፈን ብዋጋ 10 ሽሕ ናቕፋ ኣጣዪሱ።
ሓላፊ ናይ’ቲ ቤት-ጽሕፈት ኣቶ ሰጊድ 

ስዩም ኣብ ዝሃቦ ሓበሬታ፡ ተጣየስቲ 
ብመንገዲ ምምሕዳራት ከባቢ ተለልየን 
ዝቐረባ ምዃነን ብምሕባር፡ ኩነታት 
መነባብሮአን ኣብ ግምት ብምእታው 
ብዝመረጽኦ ዓይነት ከምእተጣየሳ ኣብሪሁ።

ዕላማ ናይ’ቲ መደብ፡ ማሕበረ-ቁጠባዊ 
ጸገማት ዜጋታት ምምሕያሽ ከምዝዀነ 
ብምጥቃስ፡ ተጣየስቲ ስድራ ቤታት 
ብዝተገብረለን ደገፍ ህይወተን ንምቕያር 
ክሰርሓ ተላብዩ።

ጥዕና ዝምስገን ለውጢ ዘምጽኣ ትካላት፡ 
ሓደ ዞባዊ መወከሲ ሆስፒታል፡ ሰለስተ ኮማዊ 
ሆስፒታላት፡ ሓሙሽተ ማእከላት ጥዕናን 29 
መደበራት ጥዕናን ከምዝዀና’ውን ገሊጹ። 
ንኣገልግሎት መጐዓዝያ ብዝምልከት 

ድማ፡ ካብ ከረን ተበጊሰን ናብ ንኡሳን 
ዞባታት ገለብ፡ ሃበሮ፡ ሓልሓል፡ ሓመልማሎን 
ኣስማጥን ኣገልግሎት ዝህባ ኣውቶብሳት 
ሓራት ከምዘለዋ ዝሓበረ ኮሎኔል 
ተስፋጽዮን፡ ዋላ’ኳ ቅርጺ መሬት ናይ’ቲ 
ዞባ በዳሂ እንተዀነ፡ ብምትሕብባር ህዝብን 
መንግስትን ንምስፍሑን ንምምዕባሉን 
ብዕቱብ ይስራሕ ከምዘሎ ኣረዲኡ።
ብዘይካ’ዚ፡ ኣገልግሎታት ኤለክትሪክን 

ቴለፎንን ኣብ መላእ’ቲ ዞባ ንምስፋሕ 
ተሰላሲሉ ዘሎ ንጥፈታት፡ መሰረት ንዝበለጸ 
ዕዮ ኣንጺፉ ከምዘሎ ሓቢሩ።

ኮሎኔል ተስፋጽዮን ግርማይ ኣብ 
መወዳእታ፡ ምጥርናፍ ዓድታት ዝተማልአ 
ማሕበራዊ ኣገልግሎታት ንምርካብ ዘለዎ 
ተራ ቀሊል ስለዘይኰነ፡ ንምዕዋቱ ምስ 
ኩሎም ዝምልከቶም ኣካላት ይስራሕ 
ከምዘሎ ኣፍሊጡ።

ቁጠባዊ እገዳ ከም ሓለንጊኣብዚ እዋን፡ እገዳ ዘበኑ ዝሃቦ ፋሽን 
ኮይኑ ኣሎ። መራኸቢ-ብዙሃን ንጽልዋ 
እገዳታት ኣመሪካ ኣብ ልዕሊ ሩስያ፡ 
ኢራን ወይ ቬነዝዋላ ዝትንትን ስሩዕ 
ክበሃል ዝኽእል መደባት የቕርባ። 
ኩባንያታት ዘካይድኦ ዋኒናዊ ንጥፈታት 
ምስዘሎ እገዳታት ዝቃዶ ወይ ዘይጥሕስ 
ምዃኑ ንምርግጋጽ ክኢላታት ሕግን 
ኣተዓረቕትን (compliance officers) 
ብምቑጻር የረጋግጽ። ዝተኣገዳ ሃገራት 
ንዝተገብረለን እገዳ ዘፍሽላሉ ብልሓታዊ 
መገድታት ሃሰው ይብላን ኣብ ዝረኸባሉ 
ድማ ብንያት ይዛረባ። ቅድሚ 20፡ ኣምር 
ናይ እገዳ እንታይ ምዃኑ ዝኾነ ተራ 
ሰብ ክገልጾ ይጽገም ነይሩ’ዩ። ሎሚ ሎሚ 
ግን መብዛሕትኡ ሰብ እገዳ ከመይ ከም 
ዝሰርሕ መሰረታዊ መረዳእታ ኣለዎ 
- እገዳታት ሓንቲ ሃገር ባህርያታ ካብ 
“ግጉይ ናብ ቅኑዕ” ንኽትቅይር ተባሂሉ 
ኣብ ልዕሊኣ ቁጠባዊ፡ ፋይናሳውን 
ማሕበራውን ቃንዛ ንምፍጣር ዝስግደድ 
ውሳነ ምዃኑ ይርድኦ’ዩ።  
ሕቡራት መንግስታት ኣመሪካ ዓለማዊ 

ጽልዋ ዘለዋ ሃገር’ያ። ኣብዘን ዝሓለፋ 
ክልተ ዕቑዳት ዝወሰነቶ ብዝሒ እገዳ 
ብኤውሮጳዊ ሕብረት፡ ሕቡራት ሃገራትን 
ካናዳን ብድምር ካብ ዝተወሰነ ንላዕሊ’ዩ። 

ተስፊት ሓጐስ

ኣብዚ እዋን ኣመሪካ ኣስታት 70 ናይ 
እገዳታት ፕሮግራማት ኣለዋ። ብተናጸል 
ምስ ዝርአ ድማ እቲ ኣብ ውልቀሰባት፡ 
ኩባንያታትን ቁጠባዊ ጽላታትን ኣነጻጺራ 
ዘሕለፈቶ ብዝሒ እገዳታት ልዕሊ 9 ሽሕ 
ይበጽሕ። ብመንጽር ዝጸልወን ሃገራት 
ምስ ዝርአ እንተስ ኣብ ልዕሊ ውልቀሰብ፡ 
ኩባንያ ወይ’ውን ቁጠባዊ ጽላት ዝተወሰነ 
ይኹን ዳርጋ ንኹለን ሃገራት ዝጸሉ’ዩ። 
ገለ ካብቲ ብእገዳ ዝውሰን መቕጻዕቲ 

ኣብ ዘይመንግስታውያን ኣካላት ንኣብነት 
ናይ ሃይማኖት ኣሸበርቲ ጉጅለታት፡ ናይ 
ሓሺሽ ጉጅለታትን ኣበጋዛት ውግእን 
ዘተኮረ’ዩ። ገሊኡ ካብቲ ፕሮግራማት 
ድማ ንሃገር ከም ሃገር ዝምልከት’ዩ፣ ኣብ 
ልዕሊ ቬነዝዋላ፡ ኩባ ወይ ሰሜን ኮርያ 
ከም ዝተገብረ። ኢራንን ሩስያን ድማ 
እተን ኣዝየን ዒላማ ዝግበራ ሃገራት ኮይነን 
ብኣሽሓት ዝቑጸር ናይ እገዳ ውሳነታት 
ዝተገብረለን እየን።
ቀጻዒ ዝበሃል ቁጠባዊ ስጉምታት 

ናይ ምውሳድ ድርኺት ካብ ላዕለዎት 
ሰበስልጣን ኣመሪካ’ዩ ዝምንጩ። ጸሓፊ 
ግምጃ ኣመሪካ ዝነበረ ስቴቨን ሙንቺን 
ፍርቂ ካብ ግዜኡ ንእገዳ ኣብ ዝምልከት 
ዕዮ ከም ዘሕልፎ ብንያት ምዝራብ ይፈቱ 
ነይሩ። ሓደስቲ እገዳታት ኣብ ዝተወሰነሉ 
እዋን ንመራኸቢ-ብዙሃን ዝወሃብ 
መግለጺ መብዛሕትኡ ግዜ ስቴቨን ባዕሉ 
ይህብን ካብ ዕስለ ጋዜጠኛታት ንዝመጽእ 
ዓሰርታት ሕቶታት ባዕሉ መልሲ ይህብን 

ነይሩ። ኣብ ምምሕዳር ባይደን’ውን እቲ 
ምስሊ ዝተፈልየ ኣይነበረን። ፕረዚደንት 
ባይደን ቀዳመይቲ ናይ እገዳ ውሳነ 
ክፍርም ሰለስተ ሰሙን ጥራይ እዩ 
ወሲዱሉ - ከም ግብረ-መልሲ ኣብ በርማ 
ንዝተኻየደ ወተሃደራዊ ዕልዋ። ጸሓፊ 
ጉዳያት ወጻኢ ምምሕዳር ባይደን ዝነበረ 
ኣንቶኒ ብሊንከን’ውን እንተኾነ ብዛዕባ 
እገዳታት መጽሓፍ ጽሒፉ’ዩ።
ተገዳስነት ኣመሪካ ኣብ እገዳታት 

ሓያለይ ዕቑዳት ዘቑጸረ’ዩ። ኣብ 
1990ታት ኣስታት ፍርቂ ካብ ህዝቢ 
ዓለም ድሮ ኣብ ትሕቲ እገዳ ኣመሪካ 
ኣትዩ ነይሩ። እገዳታት መንግስቲ 
ኣመሪካ ንዝገጠሞ ሓድሽ ብድሆታት 
ብዘይምቕላብ ዝህቦ ምላሽ ድዩ ኮይኑ 
ዝብል ጉዳይ ዘተሓሳሰቦም ገለ ግዱሳት 
ድማ ብዛዕባ’ቲ “ጠገለ ዝሰኣነ ፍቕሪ 
እገዳታት” ድሮ ክዛረቡ ጀሚሮም ነበሩ። 
ኣብ 1998 ፕረዚደንት ቢል ክሊንተን፡ 
ኣመሪካ “ብእገዳ ትሕጎስ” ሃገር’ያ 

ኮይና ብምባል ብትካዘ ከም ዝተዛረበ 
ይግለጽ። ብተወሳኺ፡ ከም ሃገር “ምሳና 
ንዘይተሰማምዐ ኩሉ ናይ ምእጋድ፡ 
ምሳና ንዝተሰማምዐ ዝኾነ ሰብ ድማ ናይ 
ዘይምሕጋዝ ናብ ዝመስል ሓደጋ” ነብል 
ኣሎና ብምባል ፍርሑ ገሊጹ ነይሩ።
ኣብ ዝሓለፈ ቀረባ ዓመታት ብኣመሪካ 

ዝተወሰነ ብዝሒ እገዳታት ብናህሪ 
ወሲኹ ኣሎ። ካብ 2017 ክሳዕ 2020 
ዝነበረ ቀዳማይ ምምሕዳር ትራምፕ 
ንኣብነት ኣብ ልዕሊ 3,900 ሰባትን 
ኩባንያታትን እገዳ ወሲኑ - ብገምጋም 
ኣብ ነፍሲወከፍ ናይ ስራሕ መዓልቲ 
ኣርባዕተ ናይ እገዳ ውሳነ ምዃኑ’ዩ። 
ብመንጽሩ ፕረዚደንት ጆርጅ ቡሽ 
(ዓቢ) ኣብ ሸሞንተ ዓመት ስልጣኑ ኣብ 
ልዕሊ ውልቀሰባትን ዝተፈላለያ ኣካላትን 
ዝወሰኖ እገዳታት ብዝሑ 3,484 እዩ። 
ኢራን ቀንዲ ዒላማ ቀዳማይ እብረ 
ምምሕዳር ትራምፕ ዝነበረት’ያ - ኣብ 
77 ዙርያታት ናይ እገዳ ውሳነ ተነቢሩላ። 
እዚ ኣሃዝ ኣዝዩ ብዙሕ’ኳ እንተነበረ ምስ 
ጉዳይ ዩክሬን ተታሓሒዙ ብምምሕዳር 
ባይደን ኣብ ልዕሊ ሩስያ ምስ ዝተወሰነ 
ብዝሒ እገዳታት ክርአ እንከሎ ግን 
ትሑት’ዩ። ኣመሪካ፡ ኩነታት ዩክሬን 
ምስ ተኸስተ ድሕሪ ክልተ ወርሒ፡ ምስ 
መንግስቲ ሩስያ ምትእስሳር ኣለዎም ኣብ 
ልዕሊ ዝበለቶም ውልቀሰባት፡ ባንክታትን 
ኩባንያታትን ኣስታት ሓደ ሽሕ እገዳታት 
ኣሕሊፋ። ብኣጠቓላሊ ካብ 2021 ክሳዕ 
2024 ብምምሕዳር ባይደን ዝተወሰነ 
ብዝሒ እገዳታት 8,356 እዩ። ኣስታት 
50% ካብቲ ዝተወሰነ እገዳታት (4,143) 
ድማ ኣብ ልዕሊ ሩስያን መሻርኽታን 
ዝተባህሉ ዝተወሰነ’ዩ። ቅድሚ’ዚ ፍጻመ 
ዝበዝሐ እገዳ ዝተወሰነላ ሃገር ኢራን እኳ 
እንተነበረት ሕጂ ግን ብሩስያ ተተኪኣ 
ኣላ። 

ዓለማዊ ንግድ የድሊ ዶ፧ደገፍቲ ናጻ ንግድ ማለት ስነ-
ቁጠበኛታት ይኹኑ ካልኦት ንናጻ ንግድ 
ዝነቅፍ ሰብ ከጋጥሞም እንከሎ ከም ጸረ-
ንግድ እዮም ዝቘጽርዎ። እዚ ግን ቅኑዕ 
ኣይኮነን። ናጻ ንግድ ምንቃፍ፡ ንዓለማዊ 
ንግድ ምቅዋም ስለዘይኮነ። ናጻ ንግድ፡ 
ንግድ ዝካየደሉ ሓደ ኣገባብ እምበር 
ንግድ ዝካየደሉ እንኮ ኣገባብ ስለዘይኮነ። 
ብቅኑዕን ፍትሓውን ኣገባብ ዝፍጸም 

ዓለማዊ ንግድ ጥቕምታት ከምዘለዎ 
ኣይከሓድን። ዓለማዊ ንግድ፡ ንኣፍረይቲ 
ትካላት ርሒብ ዕዳጋ ዝፈጥርን 
ብዝተሓተ ወጻኢ ኣቑሑ ከፍርያ ዕድል 
ዝህብን እዩ። ብብዝሒ ከተፍሪ ምኽኣል 
ድማ መጠን (ቀዋሚ) ተኸፋሊ (cost) 
ከም ዝንኪ ዝገብርን መኽሰብ ዘዕብን 
እዩ። እዚ መዳይ ናይ ዓለማዊ ንግድ፡ 
ንእሽቶ ቁጠባ ንዘለወን ሃገራት ብፍላይ 
ኣዝዩ ኣገዳሲ’ዩ - ምኽንያቱ ክነግዳን 
ርሒብ ዕዳጋ ክረኽባን እንተዘይክኢለን 
ኩሉ ነገር ብልዑል ተኸፋሊ ከፍርይኦ 
ስለዝግደዳ። ዓለማዊ ንግድ፡ ዕዳጋ 
ንምውሓስ ዝግበር ውድድር ብምዕባይ 
ወይ ብምሕያል ኣፍረይቲ ትካላት ዝያዳ 
ጥቅዋት (efficient) ክኾና ዘገድድ’ዩ። 
ብዘይካ’ዚ ኣፍረይቲ ትካላት ናብ ሓድሽ 
ሓሳብ (ንኣብነት ሓድሽ ተክኖሎጂታት፡ 
ዲዛይናትን ምሕደራዊ ተግባራትን) ከም 
ዝቃልዓ ብምግባር ኣብ ምህዞን ምሕየሻን 
ከበርክታ ዝድርኽ’ዩ። 

ዓለማዊ ንግድ ኣብ ምምዕባል ንዘለዋ 
ሃገራት ፍሉይ ኣገዳስነት ኣለዎ። እዘን 
ሃገራት፡ ናይ ምፍራይ ክእለተን ብእኡ 
ኣቢሉ ድማ ቁጠባአን ንምዕባይ ዝሓሸ 
ተክኖሎጂ ክውንና የድልየን። ብኽልሰ-
ሓሳባዊ ግንዛበ፡ እዘን ሃገራት ዘድልየን 
ተክኖሎጂ ባዕለን ክምህዛ ይኽእላ እየን። 
ብግብሪ ክርአ እንከሎ ግና ክንደይ ካብዘን 
ብተዛማዲ ድሑር ዝቑጠባአን ሃገራት 
እየን ዘድልየን ተክኖሎጂ ባዕለን ምሂዘን? 
ዋላ ሓንቲ የላን ምባል ይከኣል’ዩ። 
ስለዚ፡ እዘን ሃገራት ማሽናት ድዩ 
ብተክኖሎጅያዊ ፍቓድ ብምዕዳግ 
ወይ’ውን ኣብ ተክኒክ ብዘተኩር 
ምኽራዊ ኣገልግሎት ኣቢለን ክረኽብኦ 
ዝኽእላ ኩሉ ተክኖሎጂ ናብ ሃገረን 
ኣምጺአን ክጥቀማ እንተዘይክኢለን ምስ 
ጽላለ ክቑጸር ከም ዝከኣል ይጥቀስ። 
እንተኾነ ሓንቲ ኣብ ምምዕባል ዘላ 
ሃገር ዝተፈላለየ ተክኖሎጂ ናብ ሃገራ 
ከተምጽእ እንተደልያ እቲ ክትከፍሎ 
ዘለዋ መጠን ገንዘብ ብናታ ባጤራ 
ትቕበላ ትካል ወይ ሃገር ስለዘየላ ከም 
ዶላር ኣመሪካን ኤውሮን ዝኣመሰለ 
‘ተኣማኒ ወይ ቅቡል ባጤራ’ ክህልዋ 
የድሊ። ከምዚ ዝበለ ባጤራ ትረኽበሉ 
ሓደ መገዲ ድማ ኣብ ናይ ሰደድ 
ንጥፈት ብምስታፍ’ዩ። ስለዚ፡ ዓለማዊ 
ንግድ ኣብ ቁጠባዊ ምዕባለ ኣገዳሲ ተራ 

ኣለዎ። 
ኣድላይነት ዓለማዊ ንግድ ዘከራኽር 

ጉዳይ ኣይኮነን። እዚ ኣብ ቦታኡ እንከሎ 
ግና ናጻ ንግድ እቲ ዝበለጸ ንግዳዊ ኣገባብ 
ብሕልፊ ከኣ ኣብ ምምዕባል ንዘለዋ 
ሃገራት እዩ ማለት ኣይኮነን። ምኽንያቱ 
ገና ኣብ ምምዕባል እንከለዋ ኣብ ናጻ 
ንግድ እንተተጸሚደን ዘፍሪ ዓቕሚ 
ናይ ምምዕባል ዕድለን ስለዝዕንቀፍ። 
ራውል ፕረቢሽ ዝተባህለ ስነ-ቁጠበኛ፡ 
ካብ ንግድ ዝርከብ ረብሓ ብኣወዳድናኡ 
ኣንጻር ጥቕሚ ድኻታት ሃገራት’ዩ 
ዝብል መጎት ኣብ 1959 ዘቕረበ’ዩ። 

ከምኡ ዝኾነሉ ድማ መሸጢ ዋጋ 
ናይቲ መብዛሕትአን ድኻታት ሃገራት 
ዝቕርብኦ መባእታዊ (ከም ማዕድን) 
ፍርያት ውድድር ኣብ ዘለዎ ማለት 
ኣብ ናጻ ዕዳጋ ስለ ዝውሰን’ዩ። እቲ 
ብምዕቡላት ሃገራት ዝፈሪ ናይ መስንዕ 
ውጽኢት (ከም ኤለክትሮኒካዊ ናውቲ) 
ግን ኣፍረይቱ ውሑዳት ብምዃነን 
ኣብ ብሑት ወይ ናጻ ኣብ ዘይኮነ ዕዳጋ 
እዩ ዝውሰን። ብተወሳኺ፡ ኢንዱስትሪ 
መስንዕ ኣብ ውሽጡ ካብ ዝኽሰት 
ተክኒካዊ ለውጢ ብዝርከብ ረብሓ ቀዋሚ 
ተኸፋሊ ናይ ምንካይ ብልጫ (ኣብ ልዕሊ 

ኣፍረይቲ መባእታዊ ፍርያት) ኣለዎ። 
ኣጠቓላሊ ሚዛን ንግድ ድኻታት ሃገራት 
ዘንቆልቁል’ውን በዚ ምኽንያት’ዩ። እዚ 
ከኣ ከም ምስግጋር እቶት ካብ ድኻታት 
ናብ ሃብታማት ሃገራት ምዃኑ’ዩ። ናጻ 
ንግድ ነተን ምዕቡላት’ውን እንተኾነ 
ፍጹም ጠቓሚ ከምዘይኮነ ይግለጽ’ዩ። እዚ 
ኣተሓሳስባ፡ ኣብዚ እዋን ኣብ ብዙሓት 
ልሂቓን ኣመሪካ ኣስፋሕፊሑ ዘሎ ኮይኑ 
ናጻ ንግድ ሃገራት ንኽምዝምዛና ዝገበረ 
ኣገባብ ንግድ’ዩ ዝብል’ዩ። እዚ ከኣ ነቲ 
ዓለማዊ ንግድ ኣገዳሲ’ዩ ዝብል መረዳእታ 
ምስቲ ዝበለጸ ኣገባብ ንዓለማዊ ንግድ 
ናጻ ንግድ’ዩ ዝብል መረዳእታ ክደናገር 
ከምዘይብሉ ዘመልክት’ዩ።

ሕብረተሰባት ካበይ ናበይ ብኸመይ?
    ዓምዲ ሓሳባት ንሪፖርታጃት 

ቅነ ናጽነት ቦታ ንምሃብ ኣቋሪጻ ቀንያ፣ 
ትቕጽል ኣላ። ኣብ ዝሓለፈ ክፋል 
ማሕበራዊ ምሕደራን ሓድሽ ማሕበራዊ 
ምሕደራን ቢሮክራስን ዝብል ኣምራት 
ምዕራባዊ ዓለም ትሕዝቶኡ ብዝርዝር 
ተመልኪትና። ኤርትራ ካብ ጥንቲ 
ኣትሒዙ ንማሕበራዊ ፍትሕን ማሕበራዊ 
ኣገልግሎትን ዓቢ ግምት ዝህብ ምሕደራ 
ዓደ ኣቦ ከምዝነበራ ጠቒስና ድማ፡ 
ከም ኣብነት ካብ ዝተፈላለየ ሕግታት 
እንዳባ ገለ ዓንቀጻትን ንኡሳን ዓንቀጻትን 
ኣቕሪብና ነይርና። ብድሕሪኡ ዕማማት 
መንግስቲ ኣብዚ ዘመን’ዚ ብመሰረት 
ዓለምለኻዊ ትካል OECD (Organiz-
zation for Economic cooperation 
and development) ብኸመይ ይግለጽ 
ኣንቢብና፣ ናይ ቀረባ ግዜ ጸብጻባቱ እውን 
ተመልኪትና። መቐጸልታኡ ይስዕብ፦ 

***
 
    ኣተኩሮ ጸብጻባት OECD ኣብ 

ምህናጽ ፍትሓዊ ሕብረተሰብን ምህናጽ 
ሓያል ቁጠባን ንዘሎ ገስጋስ ዘመልክት 
ኮይኑ፡ ነዚ ንምርግጋጽ ደቀንስትዮ፡ 
መንእሰያትን ታሕተዎት ቀጸላ 
ሕብረተሰብን (ሰራሕተኛታት) ብሓፈሻ 
ኣብ መንግስቲን ቁጠባን ብፍላይ ከኣ ኣብ 
ላዕለዋይ ጽፍሕታት መንግስታዊ ኣካላትን 
ቁጠባን ተሳትፎ ክህልዎም ዝጽውዕ እዩ። 
ግን ስለምንታይ? ስለምንታይ ደቀንስትዮ 
ኣስታት 50% ክፋል ሕብረተሰብ መሰለን 
ገና ዘይተረጋገጸ? ስለምንታይ መንእሰያት 
ልዕሊ 60% ክፋል ሕብረተሰብ ብዕቚር 
ዓቕሞም ኣብ ቁጠባን ፖለቲካን ናይ 
ምስታፍ ዕድል ዘይረኽቡ? ስለምንታይ 
ሰራሕተኛታት ልዕሊ 80% ክፋል 
ሕብረተሰብ ፍትሓዊ ሕጊ ዕዮ ዘይረኽቡ?
   ኣብ ምዕቡላት ሃገራት OECD 

ደሞክራሲ ወይ ግዝኣት-ሕጊ ስለ ዘየለ? 
ሰብኣዊ መሰላት ስለዘይክበር? ወይ’ውን 
ምርጫ ስለ ዘየለ? ኣይፋሉን። ኣብ ኩለን 
ሃገራት OECD ዘለዉ መንግስታት 
ብምርጫ ዝመጹን ዝወርዱን እዮም። 
ግዝኣት-ሕጊ ስለ ዘየለ እውን ኣይኮነን። 
ግዝኣት-ሕጊ ኣሎ። እቲ ጉዳይ ብዛዕባ 
ፖለቲካዊ ምርጫ ሰልፊታትን መንግስቲን 
ኣይኮነን።
   ደሞክራሲ ኣብ ስልጣን ዝመጽእ 

ስርዓት ብምርጫ ይመጽእ፡ ብምርጫ 
ይእለ እዩ ዝብል። ብምርጫ ዝመጸ ስርዓት 
ግን ማሕበራዊ ፍትሒ ከረጋግጽ ኣለዎ 
ኣይብልን እዩ። ኣብ ብዙሓት ሃገራት 
OECD ኣብ ስልጣን ዝመጹ መራሕትን 
ሰልፊታትን ኣብ ግዜ ምርጫ ብቁጠባዊ 
ደገፍ ሃብታማት (ደቂተባዕትዮ) እዮም 
ዝስዕሩ። ረብሓ ናይቶም ኣብ ስልጣን 
ዘምጽእዎም ምሕላው ድማ፡ ውሕስነቶም 
ንመጻኢ ምርጫ እዩ። መብዛሕትአን 
ሃገራት OECD ንልዕሊ 100 ዓመት 
ምርጫ ዘካየዳን፡ ደሞክራሲያዊ ስርዓት 
ኣለና ዝብላን ሃገራት እየን። ንልዕሊ 100 
ዓመት ብዛዕባ ማዕርነት ደቀንስትዮን 
ምዕሩይ ዝርጋሐ ኣታዊታትን ማልን 
ዓንገረር ኢለን፡ ንካልኦት እውን ሰቢኸን። 
ገና ግን ንባዕለን ማሕበራዊ ፍትሒ ኣብ 
ቅቡል ደረጃ ኣየብጽሕኦን።
   ማዕርነት ደቀንስትዮን ማሕበራዊ 

ፍትሕን ጉዳይ ሰብኣዊ መሰላት እዩ። 
ካብዚ ትዕዝብቲ’ዚ ግን ሰብኣዊ መሰላት 

ሓሳባትሓሳባትሓሳባትሓሳባት

ብደሞክራሲያዊ ምርጫ ዝረጋገጽ 
ኣይመስልን። እቲ ዝሓሸ ኣማራጺ፡ 
ማዕርነት ደቀንስትዮን መባእታዊ ሰብኣዊ 
መሰላትን ንኣብነት ቀረብ ማይ፡ መግቢ፡ 
መጽለሊ፡ ሓለዋ ጥዕና፡ ጸጥታን ሰላምን፡ 
ትምህርቲ፡ ጽዓት ወዘተ. ፖለቲካዊ 
ምርጫ ሰልፊታትን መራሕትን ዘይኮነስ 
ከም ክትንከ ዘይክእል “ክብሪ” ምሓዙ 
እዩ። ሃገራት ከኣ ኣዝዩ ኣገዳሲ ዝብልኦ 
መሰላት፡ ኣብ ዋጋ ዕዳጋን ዘይኣቱ “ክብሪ” 
ክገብረኦ መሰልን ኣኻእሎን ኣለወን።

መንግስታዊ ፋይናንስን ቁጠባን (Public መንግስታዊ ፋይናንስን ቁጠባን (Public 
finance and economics)finance and economics)

   መንግስታት ልዑል ወጻኢ ዘለዎ 
ብዙሕ ንጥፈታት እየን ዘካይዳ። 
መንግስታት ወጻኢታተን ንምሽፋን 
ክልተ ቀንዲ ምንጪ ኣታዊ ኣለወን። 
ቀዳማይን ቀንድን ግብሪን ቀረጽን ኮይኑ 
ካልኣይ ድማ ካብ ውሽጥን ደገን ልቓሕን 
ደገፍን እዩ። ኣብ መንጎ ጠቕላላ ኣታዊን 
ጠቕላላ ወጻኢን መንግስቲ ዘሎ ፍልልይ 
ፊናንሳዊ ሚዛን (Fiscal Balance) 
ይበሃል። ኣብ ሓደ ውሁብ ዓመት ናይ 
መንግስቲ ኣታዊ ካብቲ ወጻኢ ክበዝሕ 
እንከሎ “ዝያዳ” (Surplus) ይበሃል። 
ወጻኢ መንግስቲ ልዕሊ ኣታዊ ክኸውን 
እንከሎ ከኣ “ሕጽረት” (Deficit) ይበሃል። 
መንግስቲ ዓመት ኣተወ ዓመት ወጸ 
“ሕጽረት” ዘርኢ እንተኾይኑ ዕዳ ሃገር 
ብምዕባይ ብኡ መጠን ድማ መንግስቲ 
(ሃገር) ትኸፍሎ መጠን ወለድ ይዓቢ። 
ሃገራት OECD ብመንጽር ፋይናንስያዊ 
ሚዛንን ቁጠባን ከመይ ይመስላ፡ ኣስዒብና 
ንርአ፦

ሓፈሻዊ መንግስታዊ ፋይናንስያዊ ሓፈሻዊ መንግስታዊ ፋይናንስያዊ 
ሚዛን ሚዛን 
(General government fiscal bal-(General government fiscal bal-

ance)ance)

   ኣብ 2013 ኖርወይ 11.3%፡ ኮርያ 
1.3% ከምኡ’ውን ኣርባዕተ ሃገራት 
OECD “ዝያዳ” ኣመዝጊበን። ስሎቨንያ 
14.6%፡ ግሪኽ 12.3%፡ ጃፓን 8.5% 
“ሕጽረት” ኣመዝጊበን። ብማእከላይ 
ገምጋም ሃገራት OECD 4.2% 
“ሕጽረት” ኣመዝጊበን። ኣብ 2009 
ኣህጉራዊ ፋይናንስያዊ ቅልውላው ኣብ 

ዝነበረሉ እዋናት፡ ብማእከላይ ገምጋም 
ሃገራት OECD 8.4 % “ሕጽረት” 
ኣመዝጊበን።

ሓፈሻዊ መንግስታዊ ጽሩይ ውህለላፈሻዊ መንግስታዊ ጽሩይ ውህለላ
(General government net saving)(General government net saving)

   ኣብ መንጎ እዋናዊ ኣታዊን እዋናዊ 
ወጻኢን መንግስቲ ዘሎ ፍልልይ ሓፈሻዊ 
መንግስታዊ ጽሩይ ውህለላ ይበሃል። 
ጽሩይ ውህለላ፡ እዋናዊ መንግስታዊ 
ወፍሪ ይኹን ገንዘባዊ ምስግጋር (ንኣብነት 
ዝኸሰራ ትካላት ንምድሓን ዝግበር 
ክፍሊት) ኣብ ግምት ኣየእቱን እዩ። 
ብሓጺሩ ኣታዊን ወጻኢን መንግስቲ 
ኣብ ሓደ ውሁብ ዓመት ዘርኢ እዩ። 
ቀጻሊ ዓመታዊ ኣሉታዊ ጽሩይ ኣታዊ 
ዘላቒ ዘይኮነ፡ ግጉይ ምወላ መንግስቲ 
ዝእምት እዩ። ኣብ 2013 ኣብ ሃገራት 
OECD ጽሩይ ውህለል -3.3% ሓፈሻዊ 
ዓመታዊ ኣታዊ ነይሩ። ዝለዓለ ኣዎንታዊ 
ጽሩይ ውህለላ ዝነበራ ኖርወይ (12.6%)፡ 
ዝተሓተ ኣሉታዊ ጽሩይ ውህለለ ዝነበራ 
ከኣ ጃፓን -7.2%። እዚ ናይ 2013 
ኣሉታዊ ጽሩይ ውህለላ ሃገራት OECD 
ምስ ናይ 2009 (-6.3%) ክረአ እንከሎ 
ዓቢ ምምሕያሽ ምዃኑ ይንገር።

ሓፈሻዊ መንግስታዊ ጠቕላላ ዕዳ ሓፈሻዊ መንግስታዊ ጠቕላላ ዕዳ 
(General government gross debt)(General government gross debt)

    መንግስታት ወጻኢ ንምሽፋን 
ዝልቅሕኦ ካብ ዓመት ናብ ዓመት 
ይእከብ እዩ። ናይ 2008-2009 ኣህጉራዊ 

ፋይናንስያዊ ቅልውላው ንምግጣም 
መንግስታት OECD ብቐንዱ ንብሕታዊ 
ፋይናንስያዊ ትካላት ቢልዮናት ዶላራት 
ድጎማ ብምሃበን ብዙሕ ዕዳ ተሰኪመን። 
ከምኡ’ውን ብሰንኪ እቲ ቅልውላው 
ቁጠባ ተዳኺሙ ኣታዊአን ብምንካዩ ኣብ 
መንግስታዊ ፋይናንስ ጸቕጢ ፈጢሩ።  
ኣብ 2013 ማእከላይ ገምጋም ዕዳ ሃገራት 
OECD 109.3% ካብ ሓፈሻዊ ዓመታዊ 
ኣታዊ በጺሑ። ኣብ መንጎ 2007 – 
2013 ብዘይካ ኣብ እስራኤል፡ ሽወደን፡ 
ስዊዘርላንድን ኖርወይን ኣብ ሃገራት 
OECD ማእከላይ መጠን ዕዳ ዓመታዊ 
34.7 ሚእታዊት ወሲኹ። እተን ዝለዓለ 
ዕዳ ዝተሰከማ ከኣ እተን ብኤውሮጳዊ 
ሕብረት ፋይናንስያዊ ደገፍ ዝተገበረለን 
ሃገራት፡ ኣየርላንድ፡ ግሪኽ፡ ፖርቱጋል 
ነይረን።
   ኣብ መንጎ 2007 – 2013 ዓመታዊ 

ዕብየት ማእከላይ ገምጋም ዕዳ ብመጠን 
ብዝሒ ህዝቢ ሃገራት OECD 6.7% 
ነይሩ። ኣብ 2013 ከኣ ብመጠን ናይ 
ምግዛእ ዓቕሚ 42,863 ዶላር ኣመሪካ 
በጺሑ። ብኻልእ ኣበሃህላ፡ መንግስታት 
ሃገራት OECD ነተን ብስሰዐን ዕንደራን 
ዝኸሰራ ብሕታዊ ባንክታትን ፋይናንስያዊ 
ትካላትን ንምድሓን ዝገበረኦ ድጎማ፡ 
ተኣኪቡ ኣብ 2013 ንነፍሲ ወከፍ ዜጋ 
42,863 ዶላር ዕዳ ኮይኑ። ነፍሲ ወከፍ 
ዜጋ ክንብል እንከለና መላእ ዜጋ 
እንተላይ ሕጻናትን ኣረጋውያንን ሓዊስካ 
እዩ።

   ኣብ 2013 ሓፈሻዊ ገምጋም ኣሉታዊ 
ጽሩይ ውህለላ ሃገራት OECD 65.3% 
ነይሩ። ዝለዓለ ኣዎንታዊ ውህለላ ዘርኣየት 
ሃገር ኖርወይ ልዕሊ 200% ነይሩ። 
ብመንጽር ብዝሒ ህዝቢ ምስ ዝርአ ነፍሲ 
ወከፍ ዜጋ ሕቡራት መንግስታት ኣመሪካ 
ኣስታት 50,000 ዶላር ኣመሪካ ኣሉታዊ 
ውህለላ (ዕዳ) ክህልዎ እንከሎ፡ ነፍሲ ወከፍ 
ኖርወጃዊ ከኣ ኣስታት 135,000 ዶላር 
ኣመሪካ ኣዎንታዊ ውህለላ ኣለዎ።

ፋይናንስያዊ ሚዛንን፡ ዕዳን ብጽፍሕታት ፋይናንስያዊ ሚዛንን፡ ዕዳን ብጽፍሕታት 
መንግስቲ መንግስቲ 
(Fiscal balance and debt by level (Fiscal balance and debt by level 

of government)of government)

    ኣብ ብዙሓት ሃገራት OECD 
ካብ ማእከላይ መንግስቲ ክሳብ ምምሕዳር 
ከተማ፡ ኣብ ውሽጥን ወጻእን ከውፍራ 
ወይ ካብ ውሽጥን ወጻእን ክልቅሓ መሰል 
ኣለወን። ናይ መንግስቲ ሓፈሻዊ ዕዳ 
(ድምር ናይ ኩሉ ጽፍሕታት መንግስቲ 
ዕዳ) ብመጠን ዕዳ ታሕተዎት ጽፍሕታት 
መንግስቲ ክጽሎ ይኽእል እዩ።
   ብመሰረት ናይ ሃገር ፖለቲካዊን 

ምምሕዳራዊን መዋቕር (ቅዋም) መሰል 
ልቓሕን ካልእን ታሕተዎት ጽፍሕታት 
መንግስቲ ይፈላለ እዩ። ብሓፈሻኡ ፈደራዊ 
ስርዓት ኣብ ዝኽተላ ሃገራት ታሕተዎት 
ጽፍሕታት መንግስቲ ካብ ውሽጥን ወጻእን 
ክልቅሓ ዝያዳ መሰል ኣለወን። ብሕጊ 
ድማ ታሕተዎት ጽፍሕታት መንግስቲ 
ብበይናዊ ውሳነ ዝልቅሕኦ ከም ዕዳ እቲ 
ከባቢ (ዞባ ወይ ክልል) እዩ ዝቑጸር። 
ይኹን’ምበር ብተግባር ታሕተዎት 
ጽፍሕታት መንግስቲ ዝልቅሕኦ ውሱን 
እዩ። ብሃገራዊ ፋይናንስያዊ ሕጊ ስለ 
ዝግዛእ። ኣስዒብና ከኣ ፋይናንስያዊ 
ሚዛን ማእከላይ መንግስቲን ታሕተዎት 
ጽፍሕታትን ክንድህስስ።
   ኣብ 2013 ማእከላይ ገምጋም 

ጠቕላላ ዕዳ ሃገራት OECD 4.2% 
ናይ ሓፈሻዊ ዓመታዊ ኣታዊ ኮይኑ፡ ዕዳ 
ማእከላይ መንግስቲ 3.5% ነይሩ። እዚ 
ማለት 0.7% ብታሕተዎት ጽፍሕታት 
ዝተወስደ ዕዳ ማለት እዩ። ግሪኽን 
ስሎቨንያን ብ15% ዝለዓለ ዕዳ ዝነበረን 
ኮይነን፡ ኖርወይ ከኣ 12% ኣዎንታዊ 
ሚዛን ነይሩዋ። ኣብ 2013 ማእከላይ 
ገምጋም ዕዳ ታሕተዎት ጽፍሕታት 
መንግስቲ ሃገራት OECD 20.7% 
ካብ ሓፈሻዊ ኣታዊ ነይሩ። ዝለዓለ ዕዳ 
ታሕተዎት ጽፍሕታት መንግስቲ ዘለዋ 
ሃገር ከኣ ካናዳ ኮይና 55.9% በጺሑ።
   ዝርጋሐ ዕዳ ሃገራት ብመንጽር 

እጃም ዝተፈላለያ ጽፍሕታት መንግስቲ 
ዝርአ እዩ። ንኣብነት ኣብ ፈደራዊ ስርዓት 
ሕቡራት መንግስታት ኣመሪካ ኣብ 2007 
እጃም ዕዳ ዞባታት (ስተይታት) ኣስታት 
35% ኣብ 2013 ድማ ኣስታት 22%፡ 
ናይ ከተማታት ድማ 0% ነይሩ። ኣብ 
ፈደራዊት ጀርመን ኣብ 2013 ናይ 
ማእከላይ መንግስቲ እጃም ዕዳ ኣስታት 
62%፡ ናይ ዞባታት (ስተይታት) ኣስታት 
30%፡ ናይ ከተማታት ኣስታት 8%። 
ብኣንጻሩ ኣብ ኣሃዱኣዊ ስርዓት ኖርወይ 
ኣብ 2007 እጃም ዕዳ ማእከላይ መንግስቲ 
80% ኮይኑ ናይ ከተማታት ድማ ኣስታት 
20% ነይሩ። ኣብ 2013 ድማ እጃም 
ዕዳ ማእከላይ መንግስቲ 60% ኮይኑ ናይ 
ከተማታት ድማ ኣስታት 40% ነይሩ።
  
             ይቕጽል . . .ይቕጽል . . .

ሲራክ ክፍለ

`ጥዑይ` ዝብሃል ሰብ ወትሩ 

ዝያዳ ንኽርህዎ እዩ ዝሰርሕ፤ 

ካብ ሎሚ፡ ጽባሕ ንኽትሕሸሉ። 

እቲ ብህይወት ምንባርካ ትርጕም 

እትረኽበሉ ቀንዲ መገዲ’ውን 

ዕብየት’ዩ። ለውጢ ካብ ዝኸፍአ ናብ 

ዝሓሸ፡ ካብ ዝሓሸ ድማ ናብ ዝበለጸ። 

ኣብዚ ዓለም ከምኡ ንኽትገብር 

ዝሕግዙኻ ጸጋታት ማእለያ 

የብሎምን። ብኣንጻሩ፡ ካብ ዘለኻዮ 

ንኸይትምዕብል ጥራይ ዘይኰነ፡ 

ንድሕሪት ንኽትጕተት ዝደፍኡኻ 

መሰናኽላትን ተጻብኦታትን ድማ 

ማዕረ’ቶም ጸጋታት ብዙሓት’ዮም። 

እዚ’ዩ ድማ ኣብዛ ምድሪ ዕዉት 

ኴንካ ንኽትወጽእ ከቢድን 

ዝተሓላለኸን ዝገብሮ።

ልክዕ ሱሳ ዓመታት ንድሕሪት 

ንመለስ - ልዕሊ ፍርቂ ዘመን! 

ኣብቲ ግዜ’ቲ ገለ ብኣጻብዕ ዝቝጸሩ 

ደቂ ሃገር ናጽነት ንኸምጽኡ ኢሎም 

በረኻ ወፊሮም። ብውሑድ ቍጽሪ፡ 

እሞ ኸኣ ክንዲ እምባ ዝኸውን 

ዕላማ ንምውቃዕ። ብርግጽ፡ ብቐመር 

እንተ ርኢኻዮ፡ ዕሽነት እምበር ቍም-

ነገር ዝነበሮ ዕላማ ኣይመስልን። 

ምኽንያቱ፡ እቲ ራእዪ ኣመና ዓብዩ፡ 

እቲ ዓቕሚ ድማ ምሒር ደቒቑ። 

ነቲ ዓቕሚ መሊሱ ዘድቅቖ ማእለያ 

ዘይብሉ መሰናኽላት’ውን ነይሩዎ። 

ከምኡ ስለ ዝኾነ ድማ፡ ከምቲ ኣብ 

1991 ዓለም፡ “ኤርትራ ናጻ ወጺኣ!” 

ዝብል ሓበሬታ ዝሃበት፡ ብ1961ከ 

“ኤርትራ ናጽነታ ንምርካብ ቃልሲ 

ጀሚራ ኣላ!” ኢላዶ ትኸውን? 

ከመይ’ቢላ’ሞ! ምኽንያቱ፡ ማዕረ 

ክንዳኡ ግምት ዝወሃቦ ዓቢ ክስተትዶ 

ነይሩ ይኸውን?

ናጽነት ክትብህግ፡ ሓርነት 

ክትምነ፡ ንገዛእ ርእስኻ ክትመስል 

ክትደሊ፡ ኣብ ገዛእ ርእስኻ 

ክትምርኰስ ክትህንጠ ኣዝዩ ምቍር 

ሕልሚ’ዩ። ግና ኸኣ ማዕረ ማዕሪኡ 

ኣዝዩ ከቢድ ዋጋ ዝሓትት ዕላማ 

እዩ። እንተ ዀነ፡ እቲ ዕላማ ናይ 

ኩሉ፡ እቲ ባህጊ ድማ ናይ ኩሉ 

ስለ ዝነበረ፡ ኩሉ ወዲ ሃገር እንተ 

ብኣካል እንተ ብመንፈስ ወፊሩሉ። 

ኩሉ ድማ ኩለንተናኡ ወፍዩ። እቲ 

ዕላማ ምሒር ካብ ምግዛፉ እተላዕለ 

ዋጋኡ እምብዛ ረዚኑ። ምኽፋል 

ህይወታት ሓቲቱ፡ ምጕዳል ኣካላት 

ጠሊቡ፡ ምዅላፍ ማእለያ ዘይብሉ 

ዕድላት ኣስዒቡ... እዚ ኹሉ 

ንሓርነት!

ብርግጽ ንሕናን ሃገርናን 

ከምቲ ቅድሚ ፍርቂ ዘመን 

ዝነበርናዮ ንኽንከውን እንተ ንምነ፡ 

እዚ ዝሓለፈ ፍርቂ ዘመን ዝኸድናዮ 

ጕዕዞ ኣይመድለየናን። ከምኡ 

ግና ቅኑዕ ምርጫ ስለ ዘይነበረ 

ኣይመረጽናዮን። ክቡር ነገር 

ንኽንረክብ፡ ከቢድ መገዲ መሪጽና። 

ብሓባር ምእንቲ ክጥዕመና ብሓባር 

ተቓሊስና። ብሓባር ድማ ናጽነት 

ኣምጺእና። ናጽነት ብሓባር ስለ 

እትምልከተና ኣብ መላእ ሃገር 

ዘሎ ህዝቢ ፍረ ናጽነት ከስተማቕር 

ኣሎዎ። “ዓቢኡ ንእሽቶኡ፡ ኣብ ቀረባ 

ዘሎ - ኣብ ርሑቕ ኩሉ ኤርትራዊ 

ክርህዎ ኣለዎ” ዕላማ ናጽነት እዩ። 

እዚ’ውን ከምቲ መሬታዊ ሓርነት 

ንምምጻእ ዝተቓለስና፡ ኣዝዩ ከቢድ 

ቃልሲ ዝሓትት ዕዮ እዩ። ምኽንያቱ፡ 

ሓርነት ጀሚርናዮ እምበር 

ኣይዛዘምናዮን፡ ዝዛዘም ኣምር`ውን 

ኣይኰነን። ጸላኢ ኣብ መሬትና 

የሎን። መሬትና ናትና ዀይኑ’ሎ! 

ካልኦት ማእለያ ዘይብሎም ጸላእቲ 

ግና ኣለዉና። ድኽነት ልዕሊ 

ዝዀነ ጸላኢ ክጽላእ ዝግብኦ እዩ፤ 

መሃይምነት ገጹን ድምጽማጹን 

ክጠፍእ ዘሎዎ ጸላኢ እዩ። ስለዚ 

ካብዚኦምን ካልኦትን ጸላእቲ’ውን 

ሓራ ክንከውን ኣለና... ኩልና!

ካብ ድኽነት ሓራ ንምዃን፡ 

ካብ ጽግዕተኛነት ሓራ ንምዃን፡ 

ካብ ድንቍርና ሓራ ንምዃን፡ 

ወትሩ ገዛእ ርእስና ብገዛእ 

ርእስና ንኽንመልኽ… ቀሊል ዕዮ 

ኣይኰነን። ኣብ ሓጺር ግዜ ዝዛዘም 

ቃልሲ’ውን ኣይኰነን። እዚ እንምነዮ 

ዘሎና ኩለንተናዊ ሓርነታት 

ልክዕ ከምቲ ቅድሚ ፍርቂ ዘመን 

ዝተመነናዮ መሬታዊ ሓርነት ኣዝዩ 

ከቢድ ስለ ዝዀነ፡ ሕጂ’ውን ከቢድ 

ዋጋ ንሕተት ኣለና። ስለዚ ምስጢር 

ናይ’ዚ ኹሉ ሎሚ እንሽገሮን 

እንጽመሞን ዘለና፡ ጽባሕ እታ 

ወትሩ እንምነያ ኩለንተናዊ ሓርነት 

እትውንን ሃገር ንምርኣይ እዩ።

ጽባሕ ግና ከምቲ እንምነያዶ 

ትዀነልና? ትማል ዘይረኣና እንተ 

ንኸውን ሎሚ ምተጠራጠርና። 

ንሕና ግና ናብ ዕላማና ንምብጻሕ 

ግዜ፡ ረሃጽ፡ ዓቕሊ፡ ኣገዳሲ እንተ 

ዀይኑ`ውን ህይወትና ከም 

እንሕተት እምበር፡ ከም እንበጽሖስ 

ተጠራጢርና ኣይንፈልጥን። 

ምኽንያቱ፡ ኣብዘን ዝሓለፋ ናይ 

ናጽነት ዓመታት፡ እሞ ድማ ምስ 

ኩሉ ዝገጠመና ተጻብኦታት ብዙሕ 

ዓሚምና ኢና። ግና ኸኣ ባህግና 

ንሱ ጥራይ ስለ ዘይኰነ ኣመስጊንና 

ኣይንፈልጥን፤ ካብ ዕዮ’ውን 

ኣየዕረፍናን፤ ክነዕርፍ ስለ ዘይግባእ። 

ኮታ ቀደም ካብቲ ዝነበርናዮ 

ንኽሕሸልና ኢና ተቓሊስና። ሎሚ 

ድማ ካብዚ ዘለናዮ ንኽሕሸልና 

ንቃለስ ኣለና። ግና ሳላ ባህልና፡ ሳላ 

ቃልስና፡ ንውልቅና ኢልና ጥራይ 

ስለ ዘይንነብር፡ ንዓና፡ ንሕብረተሰብና 

ከምኡ’ውን ንዝመጽእ ወለዶና 

እናበልና ኢና እንሰርሕ። ምኽንያቱ፡ 

ሕጂ ኪንዮ ድራር እለት ምርካብን 

ከብድኻ እንጌራ ምምላእን ዝኸይድ፡ 

መሰረቱ ብግቡእ ክድልድል ዝግባእ 

ኣዝዩ ብዙሕ ዕዮ ገዛ ኣሎና። 

ኩሉ’ዚ፡ ጽባሕ ክንርእዮ እንብህጎ 

እዩ። እንሆ ድማ ሎሚ ለይትን 

መዓልትን ንጽዕረሉ።

***

`ድሕሪ 34 ዓመታት ናጽነት፡ 

ኣብ ከምዚ ዘሎናዮ ደረጃ ክንህሉ 

ኣይግባእን`ዩ!` ዕላል ሓደ ሰብ`ዩ።

`ኣብ ከመይ ደረጃ ደኣ 

ክንህሉ ይግባእ ነይሩ?` ሕቶ ስዒቡ፤

`ከም ዓለምና!`

`ከመይ ከም ዓለምና? 

ኣየናይ`ዩ እቲ ዓለም እንብሎ!?`

እቲ ዕላል ዝውዳእ ኣይኰነን። 

ቅልጡፍ መልሲ ዝርከቦ`ውን 

ኣይኰነን። ሓቂ`ዩ፡ ከም ባህግናን 

ከምቲ ክንኰኖ ዝግብኣናን 

ኣይኰንናን። ስለ ምንታይ ከምኡ 

ኣይኰንናን ኩሉና ስለ እንፈልጦ 

ብዙሕ ትንታነ ዘድልዮ ኣይኰነን። 

እቲ ቐንዲ ጠንቂ፡ እቲ ዝነበረ 

ኵነታት ምዃኑ ብዙሕ ዘካትዕ 

ኣይኰነን። ኣብ ውሽጢ`ቲ ኩነታት 

ሸባብሸባብ
ሃሃ ማማ መመ ተተ ኤኤ

እቲ ዘጥፋእናዮ ጸላኢ ጥራይ ድዩ 
ጸላኢና ነይሩ!፧

ሓሳባትሓሳባት  

ኴንና ገለ ፍሉይ ነገር ኣይምገበርናን 

ዲና? ምገበርና እምበር! እሞ መን 

ድዩ ዝገብር!? መንግስቲ ጥራይ 

ድዩ!? ኣይፋሉን!

ኣብ ውሽጢ ተጻብኦታት 

ምንባር፡ ንዓና ንኤርትራውያን 

ምርጫ ኣይኰነን፡ ኣጸቢቑ ናብ ዕጫ 

ይቐርብ። እታ እትሓምየላ ደቒቕ 

ገለ ጽቡቕ ነገር እንተ ኣበርኪትካላ 

(ንነብስኻ ወይ ንኸባቢኻ) ኣይ 

ሽዑ እንድዩ ለውጢ ዝጅምር። 

መንግስቲ`ሞ፡ ከም ዝዀነ ካልእ 

መንግስቲ ባዕሉ ዝፈልጦን ባዕልና 

እንፈልጦን ሓያልን ድኹምን 

ጐድኒ ኣሎዎ። እቲ `ድኹም` 

እንብሎ ጐድኒ`ውን ብፍላይ 

መንእሰያት ብደቂቕ ንገምግሞ 

እሞ፡ ንዛተየሉ። ምኽንያቱ፡ ገሊኡ 

ናይ ብሓቂ `ድኹም` ዘይክኸውን 

ይኽእል`ዩ። እቲ ናይ ብሓቂ 

`ድኹም` ኢልና ዝደምደምናዮ 

ድማ ኣብኡ ብኣተኩሮ ንስራሕ። 

ምኽንያቱ፡ እዛ ሃገር ንመን ትቐርቦ፡ እዛ ሃገር ንመን ትቐርቦ፡ 

ንመንከ ትርሕቆ!? ̀ ሃገርን ሓፋሽን` ንመንከ ትርሕቆ!? ̀ ሃገርን ሓፋሽን` 

ዝማእከሉ` ጽገና ድኹም ጐድኒ ዝማእከሉ` ጽገና ድኹም ጐድኒ 

ኩሉ`ዩ ዝስዕቦ።ኩሉ`ዩ ዝስዕቦ።

ኣብዚ እዋን ብዙሕ 

ዘይነስተማቕሮ ዘሎና ሓይሊ 

መንግስትና ጽባሕ ክርድኣና`ዩ። 

ብኣንጻሩ ኣብዚ እዋን ክግበር ዝነበሮ 

ድማ ጽባሕ ከጣዕሰና ይኽእል`ዩ። 

እዚ ባህርያዊ ነገር`ዩ። እቲ ምስጢር 

እምበኣር ኣብዚ`ዩ ዘሎ። እቲ 

ኣብዚ እዋን ክንልውጦ ዘይንኽእል 

ነገር ብዙሕ ኣይንጨነቐሉ፡ ንግዜ 

ንግደፎ። ካብ ነብስና ጀሚርና 

ክንልውጦ ዝግብኣናን እንኽእልን 

ነገራት ግና እልቢ ከም ዘይብሉ 

`ዝፈተነ` እዩ ዝፈልጦ።

ቅንያት ናጽነት ስለ ዝዀነ፡ ናጻ 

ክንኰነሉ ዝግባእ መሓዪራት ኣለዉ። 

ካብ ብኽነት ግዜ ናጻ ንኹን! ካብ 

ትህኪት ናጻ ንኹን! ካብ ሕሜታ 

ናጻ ንኹን! ካብ በለካ-ለኽዓካ 

ናጻ ንኹን! ካብ ትሕተ-ሃገራዊ 

ስምዒታት ፍጹም ናጻ ንኹን! ካብ 

ግናይ ኣመላት ናጻ ንኹን! ካብዝን 

ካልእን ናጻ ብምዃንና ጥራይ 

ክንልውጦ እንኽእል ነገራት ኣዝዩ 

ብዙሕ ምዃኑ ምግንዛብ ጽቡቕ`ዩ!

ስለዚ ናጻ ምዃን ብምስጓግን 

ምምካትን `ጸላኢ` ጀሚርናዮን 

ተዓዊትናሉን ኢና! ንነብስናን 

ንሃገርናን ናጻ ክነውጽኦም ዝግባእ 

ኵነታት ግና ኣዝዩ ብዙሕ`ዩ እሞ፡ 

የማነ-ጸጋም ጥምት ኣቢልና ዓበይቲ 

ሓሳባት ንሕሰብ!

      ኤርምያስ ሰሎሞን

ቤት ፍርዲ

1ይ ቤት-ፍርዲ ዞባ ማእከል 
ኣስመራ

ተኸሳሲ ወ/ራ/ነፍ/ ኣረጋሽ መብራህቱ 
ተስፋልደት ተኸስተ፡ ብኸሳሲት ወ/ረ/
ነፍ/ኣረጋሽ መብራህቱ ወ/ሮ ሰናይት 
ተኸስተ፡ ናይ ምቅሊት ውርሲ ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን1/7/25 ኣብ ቤ/ፍ 5ይ መጋባእያ 
ቁ.39 ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ዘውዲ ሃብተማርያም ገብረእየሱስ፡ 
ብዓል ቤተይ እስቲፋኖስ ጸጋይ ኣልመዶም 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን24/6/25 ኣብ ቤ/ፍ 
9ይ መጋባእያ ቁ.32 ይቕረብ።

ከሳሲት ሰምሃር ዓወት ገብረመድህን፡ 
ተኸሳኢ ሚካኤል ኣታኽልቲ 
ገብረእግዚኣብሄር፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን24/6/25 ኣብ ቤ/ፍ 2ይ 
መጋባእያ ቁ.49 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

1ይ ቤት-ፍርዲ ዕዳጋ እኽሊ

ትርሓስ ገብረጻድቕ በርሀ፡ ብዓል 
ቤተይ ብርሃነ ተኽለጽዮን ዑቕባጽዮን 
ስለዝተሰወአ፡ ንዓይ ናይ መጻምዲ መስለይ 
ይተሓለወለይ፡ 3 ደቅና ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን27/6/25 ኣብ ቤ/ፍ 
8ይ መጋባእያ ይቕረብ።

ቴድሮስ ገብረመድህን ተስፋይ፡ ስም 
ኣደይ ብርኽቲ ወልዳይ ምባል ተሪፉ፡ 
ብርኽቲ ወልደኣብ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን26/6/25 
ኣብ ቤ/ፍ 8ይ መጋባእያ ይቕረብ።

ጎይትኦም በላይ፡ ኣደይ ደሃብ ገብረማርያም 
ስለዝዓረፈት፡ ኣነ ምስ 2 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን27/6/25 ኣብ ቤ/ፍ 
8ይ መጋባእያ ይቕረብ።

ከሰስቲ ወረ/ነፍ ብርሃነ ኣሕፈሮም መሓሪ፡ 
ተኸሰስቲ 1.ኣሰፋው ኣሕፈሮም መሓሪ 
2.1.መስፍን ወልደሚካኤል ወልደኣብ 
2.3.ኤደን ወልደሚካኤል ወልደኣብ 
2.4.ሳምሶም ወልደሚካኤል ወልደኣብ 
2.5.ኤርሚያስ ወልደሚካኤል ወልደኣብ 
2.6.ዮናስ ወልደሚካኤል ወልደኣብ 
2.7.ኣማኑኤል ወልደሚካኤል ወልደኣብ 
2.8.ኣርያም ወልደሚካኤል ወልደኣብ፣ 
ክሲ ተመስሪቱልኩም ስለዘሎ፡ ን17/6/25 
ኣብ ቤ/ፍ ቅረቡ።
 
ተስፋሚካኤል ዓንደገርጊስ ወልደገብሪኤል፡ 
ሓፍተይ ነ/ፍ ነብያት ዓንደገርጊስ 
ወልደገብሪኤል ዝገደፈትለይ ለበዋ 
ይጽደቐለይ ስለ ዝበለ፣ ዝቃወም እንተሎ፡ 
ን17/6/25 ኣብ ቤ/ፍ 7ይ መጋባእያ 
ይቕረብ።

ከሳሲ ሃይለ ግርማጽዮን፡ ተኸሰስቲ ቁ.6 
ተመስገን እስቲፋኖስ ተወልደ፡ 7.ሜሮን 
እስቲፋኖስ ተወልደ ናይ ገንዘብ ክሲ 

ቀሪቡልኩም ስለዘሎ፡ ብጋዜጣ ሓዳስ 
ኤርትራ ተጸዊዕኩም ን24/6/25 ኣብ ቤ/ፍ 
7ይ መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ ምዃኑ 
ነፍልጥ።

ሳይሞን መብራህቱ ጸጋይ ምባል ተሪፉ፡ 
ስምኦን መብራህቱ ጸጋይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ 8ይ 
መጋባእያ ይቕረብ።

1ይ ቤት-ፍርዲ ዓዲ ጓዕዳድ

ዓድል ወልዳይ በርሀ ምባል ተሪፉ፡ ኣደል 
ወልዳይ በርሀ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን17/6/25 ኣብ 
ቤ/ፍ ይቕረብ።

ከሳሲ ኣቶ ባህታ ወልደማርያም 
ወልደሚካኤል፡ ተኸሰስቲ ወረ/
ነፍ መሓመድ ዓሊ ሙንታዝ፡ ናይ 
መኪና ስም ዋንነት ምትሕልላፍ ክሲ 
ኣቕሪቡልኩም ስለዘሎ፡ ብኣካል ወይ 
ብሕጋዊ ወኪል ን24/6/25 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

ወ/ሮ ሄለን ተስፋይ ካሕሳይ፡ ኣቦይ 
ተስፋይ ካሕሳይ ሳሙኤልን ኣደይ ልኡል 
ሰጊድ ሃብቶምን ስለዝዓረፉ፡ ኣነ ምስ 7 
ኣሕዋተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን24/6/25 
ኣብ ቤ/ፍ ይቕረብ።

ናኤል ተኸስተ ብኢዱ ምባል ተሪፉ፡ ናኤል 
ከሰተ ብኢዱ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/6/25 
ኣብ ቤ/ፍ ይቕረብ።

ወ/ሮ ታቦቱ ርእሶም ገብረእንድርያስ፡ 
ተጸዋዒ ኣቶ ሰለሙን ተሾመ 
ወልደስላሴ፡ ናይ ውሉድካ ሞግዚትነት 
ክሲ ኣቕሪባትልካ ስለዘላ፡ ብኣካል ወይ 
ብሕጋዊ ወኪል ን19/6/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ንያት ምስግና ምባል ተሪፉ፡ ቤተልሄም 
ምስግና ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን19/6/25 
ኣብ ቤ/ፍ ይቕረብ።

ወ/ሮ ሰምሃር ኣለም መርእድ፡ ብዓል 
ቤተይ ተኸስተ ማሕራይ ክብረኣብ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን17/6/25 ኣብ ቤ/ፍ 
ይቕረብ።

1ይ ቤት-ፍርዲ መንደፈራ

ወ/ሮ መርሃዊት ተወልደ፡ ብዓል 
ቤተይ ተስፋይ ምስግና ወልደስላሴ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 5 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን2/7/25 ኣብ ቤ/ፍ 
ይቕረብ።

ኣባ ኢሰያስ እምሃ ሽበሺ ምባል ተሪፉ፡ 
ኣባ ፍቕረማርያም እምሃ ሽበሺ ተባሂሉ 
ይተኣረመለይ ስለ ዝበሉ፣ ዝቃወም 

እንተሎ፡ ን19/6/25 ኣብ ቤ/ፍ ይቕረብ።
ጸጋ ኣርኣያ ሃብተሚካኤል ምባል ተሪፉ፡ 
ጸጋ ኣማኒኤል ተስፋማርያም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

ከሳሲት ወ/ሮ ሰምሃር ተኽለሰንበት፡ 
ተኸሳሲ ኣቶ ይርግኣለም ስልጣን ብርሃነ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን18/6/25 ኣብ 
ቤ/ፍ ቅረብ።

1ይ ቤት-ፍርዲ ደቀምሓረ

ክፍለ ወልደሚካኤል ገብረሚካኤል ምባል 
ተሪፉ፡ ክፍለ ወልደገብሪኤል ገብረመድህን 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን18/6/25 ኣብ ቤ/ፍ ይቕረብ።

ከሳሲት ዘቢብ በርሀ ብርሃነ፡ ተኸሳሲ 
ተኽለወይኒ ያናይ፡ ናይ ሓዳር ክሲ 
ቀሪቡልካ ስለዘሎ፡ ን18/6/25 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

ከሳሲት ወ/ሮ ልቺ ገ/ሂወት ተኪኤ፡ 
ተኸሳሲ ኣቶ ልኡል ተኽለሃይማኖት፡ ናይ 
ሓዳር ክሲ ቀሪቡልካ ስለዘሎ፡ ብኣካል ወይ 
ብሕጋዊ ወኪል ን11/6/25 ኣብ ቤ/ፍ 
ቅረብ።

1ይ ቤት-ፍርዲ ሰገነይቲ

ኣቶ የውሃንስ ፍስሃጼን፡ ስም ት/ዕድመ 
ወደይ ኪዳነማርያም የውሃንስ ፍስሃጼን 
ምባል ተሪፉ፡ እሰይ የውሃንስ ፍስሃጼን 
ተባሂሉ ይተኣረመሉ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

1ይ ቤት-ፍርዲ ዓዲ-ዃላ

ትፍቶ ገብረትንሳኤ ገብረእንድርያስ ምባል 
ተሪፉ፡ ሩታ ገብረትንሳኤ ገብረእንድርያስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን10/7/25 ኣብ ቤ/ፍ 
ይቕረብ።

1ይ ቤት-ፍርዲ ዓረዛ

ብርኽቲ ሽመንዲ ተኽሉ ምባል ተሪፉ፡ 
ሰምሃር ሽመንዲ ተኽሉ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን16/6/25 ኣብ ቤ/ፍ ይቕረብ።

ቀዳዊት ወልደሩፍኤል ተስፋይ ምባል 
ተሪፉ፡ የውሃና ወልደሩፍኤል ተስፋይ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን12/6/25 ኣብ ቤ/ፍ 
ይቕረብ።

ሮዳስ ኣብርሃም ወልደስላሴ ምባል ተሪፉ፡ 
ሳሮን ኣብርሃም ወልደስላሴ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን9/6/25 ኣብ ቤ/ፍ ይቕረብ።

1ይ ቤት-ፍርዲ ባረንቱ

ታጀስር ዓብደልወሃብ ኣሕመድ ምባል 
ተሪፉ፡ ፈሪድ ዓብደልዋሃብ ኣሕመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

ኣብ ዞባ ዓንሰባ፡ ን/ዞባ ከረን ከባቢ 04፡ ዚፕ ኮድ 6K-1946፡ ፕሎት/ብሎክ 243፡ 
ብመለለይ ቁ.ንብረት 6፡000593 ዝተመዝገበ፡ ስፍሓቱ 306.20 ት/ሜ ዝኾነ 
ዘይንቀሳቐስ ንብረት (ገዛ)፣ ብስም ተበርህ ጸጋይ ሓጐስ ዝተመዝገበ ዝዓደግክዎ 
ናብ ስመይ ከመሓላልፍ ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ፡ ናብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን ይቕረብ። ተቓውሞ 
እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፍጽም ምዃነይ እሕብር።

ጽገ ዘርኣይ ክፍለ

ኣነ ኣመልካቲ ኣቶ ሳሙኤል ኣፈወርቂ ገብረመስቀል፡ እቲ ኣብ ዞባ ማእከል 
ከተማ  ኣስመራ ምም/ን/ዞባ ጸጸራት ቤት መኻእ ዚፕ ኮድ 1A293፡ ፕሎት 
44፡ ፓርሰል A፡ኣብ ስፍሓት 250ት/ሜ ተደኲኑ ዝርከብ 3+ ቀንዲ ክፍልታት 
2+ ከኣ ሓገዝቲ ክፍልታት ዘለዎ፡ ኣብ ቤት ጽሕፈት ካዳስተር ብቁ.ንብረት 
1BRASM008877/1 ብዕለት 02/04/2025 ዓ.መ ብስመይ ዝተመዝገበ ገዛ፡ 
ብስም ሳሙኤል ኣፈወርቂን ኣቶ ኣለም ኣፈወርቂን ተባሂሉ ክምዝገብ ስለ 
ዝደለኹ፣ ዝቃወም እንተሎ፡ ኣብ ውሽጢ 30 መዓልታት ስልጣን ናብ ዘለዎ 
ቤት ፍርዲ ይቕረብ። እንተዘይኮይኑ፡ ዝቃወም ኣካል ከም ዘየለ ተቖጺሩ እቲ 
ናይ ስም ምዝገባ መስርሕ ክቕጽል ምዃኑ ንሕብር።

               ኣቶ ሳሙኤል ኣፈወርቂ ገ/መስቀል

title

ኣብ ከተማ  ኣስመራ ምም/ን/ዞባ ገጀረት ዚፕ ኮድ 1A754 ጎደና ተጋደልቲ 
ቁጽሪ 69 ፕሎት 84 ፓርሰል H Bis ዝርከብ፡ ኣብ ኮሚሽን ኣባይቲ ቁ.ምስክረ 
ወረቐት 105561 መወከሲ ንብረት 119254፡ ብስም ኣፈወርቂ ተስፋሚካኤል 
ባሩድን ብዓልቲ ቤተይ ነፍ/ት ኣሰፋሽ ኣለም መሓረናን ዝተመዝገበ ገዛይ፡ 
ፍርቂ ብጽሒትይ ንጓለይ ወ/ሮ ጽገረዳ ኣፈወርቂ ተስፋሚካኤል ብውህብቶ 
ሂበያ ስለዘለኹ፡ ናብ ስማ ከስግሮ ስለ ዝደለኹ፣ ዝቃወም እንተሎ፡ ምልክታ ኣብ 
ጋዜጣ ካብ ዝወጻሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ ናይ መአገዲ ትእዛዝ ሒዙ፡ ናብ ቤት 
ጽሕፈት ፓብሊክ ኖታሪን ካዳስተርን የቕርብ። ተቓውሞ እንተዘይቀሪቡ፡ ዘለኒ 
ኦሪጅናል ሰነዳት ኣቕሪበ ጉዳየይ ክፍጽም ምዃነይ እሕብር።

      ኣቶ ኣፈወርቂ ተስፋሚካኤል ባሩድ

ኣብ ዞባ ዓንሰባ ንኡስ ዞባ ከረን  ከባቢ 01 ዞን 1 ዚፕ ኮድ 6K-1374 ፕሎት 15 
ፓርሰል - ብመለለይ ቁ/ንብረት 6፡000491 ዝተመዝገበ ስፍሓት መሬት 60 ት/
ሜተር ዝኾነ ዘይንቀሳቐስ ንብረት (ኣባይቲ ናይ ትካል) ካብ ኣውራሲት ሓብተይ 
ነፍ/ሄሪት ፋጥማ ሃሸም ሰይድ በርከት ኣብ 2022 ዓ/ም ብዝተፈጸመ ናይ ውርሲ 
መተኣማኒ ሰነድ መሰረት፡ ብውርሲ ናብ ስመይ ከስጋግሮ ስለ ዝደለኹ፣ ዝቃወም  
እንተሃልዩ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ 
ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ 
መአገዲ ትእዛዝ ወይ ናይ መወዳእታ ውሳነ (ይግባይ ተባሂሉሉ እንተኾይኑ) 
ሒዙ/ዛ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን 
ይቕረብ። ተቓውሞ እንተዘይቀሪቡ ግን ኦርጅናል ሰነዳተይ ኣቕሪበ ጉዳየይ 
ክፍጽም ምዃነይ እሕብር።

ኣቶ ዓብደራሒም ሃሽም ሰይድ በርከት

ኣብ ዞባ ዓንሰባ ንኡስ ዞባ ከረን 01 ዞን 1 ዚፕ ኮድ 6K-1374 ፕሎት 15 ፓርሰል 
- ብመለለይ ቁ/ንብረት 6፡000491 ዝተመዝገበ ስፍሓት መሬት 60.00 ት/ሜተር 
ዝኾነ ዘይንቀሳቐስ ንብረት (ናይ ትካል ገዛ)፣ ብውርሲ ካብ ብዓል ቤት ነፍ/ሄር 
መሓመድ ማሕሙድ ጎሎም ብግቡእ ኣብ 1996 ዓ/ም ብዝተፈጸመ ናይ መተኣማኒ 
ሰነድ መሰረት፡ ብውርሲ ናብ ስመይ ከሰጋግሮ ስለ ዝደለኹ፣ ዝቃወም እንተሃልዩ፡ 
ምልክታ ኣብ ጋዜጣ ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ 
ወርሒ፡ ሕጊ ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ 
ወይ ናይ መወዳእታ ውሳነ (ይግባይ ተባሂሉሉ እንተኾይ) ሒዙ ናብ ቤት ጽሕፈት 
ፓብሊክ ኖታሪን ቤት ጽሕፈት ሃገራዊ ካዳስተርን ይቕረብ። ተቓውሞ እንተ 
ዘይቀሪቡ ግን ኦርጅናል ሰነዳተይ ኣቕሪበ ጉዳየይ ክፍጽም ምዃነይ እሕብር።

ወ/ሮ ፋጥማ ሰይድ ሃሽም

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ



ሓዳስ   ኤርትራ 29 ግንቦት 2025 - ገጽ 7 መበል 34 ዓመት ቁ.232

1ይ ቤት-ፍርዲ ዓዲ ቐይሕ

ወ/ሮ ንጽህቲ ኣብራሃ ኣድሓኖም፡ ኣቦይ 
ኣብራሃ ኣድሓኖም እማን ስለዝዓረፈ፡ ኣብ 
ዝንቀሳቐስ ይኹን ዘይንቀሳቐስ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን12/6/25 ኣብ ቤ/ፍ 
ይቕረብ።

1ይ ቤት-ፍርዲ ሰንዓፈ

ሓጉሽ ሃብተ ተስፋ፡ ስም ኣደይ ለተስላሰ 
ኣብርሃ ወልዱ ምባል ተሪፉ፡ ለተሚካኤል 
ወልደስላሴ ኪዳነ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ፋጥና ዑስማን መሓመድዓሊ ምባል 
ተሪፉ፡ፋጥና ዑስማን መሓመድ ኣድም 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን9/6/25 ኣብ ቤ/ፍ 
ይቕረብ።

1ይ ቤት-ፍርዲ ባጽዕ
መሓመድ ዑመር ሹም መሓመድ 
ምባል ተሪፉ፡ሓምድ ዑመር መሓመድ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን23/6/25 ኣብ ቤ/ፍ ይቕረብ።

1ይ ቤት-ፍርዲ ዒላ በርዕድ

ኣቶ ደሳለ ተስፋጋብር ተወልደብርሃን፡ 
ኣዴና ንግስቲ ገብረክርስቶስ ማሕሙድ 
ስለዝዓረፈት፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን17/6/25 ኣብ ቤ/ፍ 
ይቕረብ።

1ይ ቤት-ፍርዲ ከረን

ወ/ሮ ኣብርሀት ጃውጅ፡ ብዓል ቤተይ 
ተኽለ ስልጣን ካህል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

እድሪስ መሓመድ ዑመር ምባል ተሪፉ፡ 
እድሪስ ማሕሙድ ዑመር ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/6/25 ኣብ ቤ/ፍ ይቕረብ።

ወ/ሮ ሳባ ፍስሃየ፡ ኣቦይ ፍስሃየ ካሕሳይ 
ስለዝዓረፈ፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን17/6/25 ኣብ ቤ/ፍ 
ይቕረብ።

1ይ ቤት-ፍርዲ ሓልሓል

እሙና ማሕሙድ ዑመር ምባል ተሪፉ፡ 
ኣምና ማሕሙድ ረኩባያ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/6/25 ኣብ ቤ/ፍ ይቕረብ።

1ይ ቤት-ፍርዲ ኣቑርደት

ዑስማን ኢብራሂም መ/ዓሊ ምባል 
ተሪፉ፡መሓመድዑስማን ኢብራሂም መ/
ዓሊ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን13/6/25 ኣብ ቤ/ፍ 

ይቕረብ።

1ይ ቤት-ፍርዲ ባረንቱ

እድሪስ ምባል ተሪፉ፡ እድሪስ ሓምድ 
መሓመድ ፋይድ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን17/6/25 
ኣብ ቤ/ፍ ይቕረብ።

ወ/ሮ ለተብርሃን ተስፋጋብር ኣብርሀ፡ 
ጓለይ ቀድሽ ሃብተ ገብረማርያም 
ስለዝተሰወአት፡ ሓው ይኹን ሓፍቲ 
ስለዘይብላ፡ ኣቡኣ’ውን ብሂወት ስለዘየለ፡ 
ኣነ ጥራይ ወራሲት ምዃነይ ይረጋገጸለይ 
ስለ ዝበለት፣ ዝቃወም እንተሎ፡ ን12/6/25 
ኣብ ቤ/ፍ ይቕረብ።

1ይ ቤት-ፍርዲ ተሰነይ

ከሰተ ኣብርሃ ገብረማርያም፡ ኣቦና ኣብርሃ 
ገብረማርያም ጻድቕን ኣዴና ኣብረሀት 
ዑቕበ ወልደማርያም ስለዝዓረፉ፡ ኣነ 
ምስ 5 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን18/6/25 ኣብ ቤ/ፍ ይቕረብ።

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፡00 – 
12፡00 ቅ.ቀትሪ ምሸት ድማ ካብ 2፡00 – 6፡00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቕታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ወ/ሮ ገነት መሓሪ ኪዳነ፡ ዝተፈቕደለን ናይ መጸገንን መሸጥን ኤለትሮኒክስ 
ንግዳዊ ትካለን፡ ‘’ጂኤም ኤለክትሮኒክስ’’ (GM ELECTRONICS) ተባሂሉ 
ክስየመለን ስለ ዝሓተታ፣ እዚ ናይ ንግዲ ስም ቅድሚ ምምዝጋብና ዝቃወም 
ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ 
የቕርብ። እንተዘኮይኑ፡ ዝቃወም ኣካል ከምዘየለ ተቖጺሩ እዚ ናይ ንግዲ ስም 
ከምንምዝግቦ ነፍልጥ።

ክፍሊ ውሽጣዊ ንግዲ

ብስም ኣቶ/ዓላዊ ዓብደልቓድር ሓጎስ፡ ኣብ ዞባ ማእከል ከተማ ኣስመራ ዞባ 8 
ምምሕዳር 02 ጎደና -- ቁጽሪ ገዛ -- ቁ.ሎታ  82 ቁ.ፓርሰል ‘’ኤል’’ ስፍሓት 
መሬት  200 ት/ሜ ዘለዎ፡ ብግዝያዊ ምስክር ዋንነት ኣባይቲ ከተማ ብቁጽሪ 
ምስክር ወረቐት 107976 መወከሲ ቁጽሪ 122815 ብቁጽሪ ምዝገባ ንብረት 
59548/39425 ዝተመዝገበ ዘይንቀሳቐስ ንብረት (ገዛ)፡ ብዕለት  30/08/2021 
ዓ.ም ንዓዳጊ ኣቶ/እዮብ መንግስ ጎይትኦም ስለዝሸጥናሉ’ሞ ናብ ስም ዓዳጊ 
ከነመሓላልፎ ስለ ዝደለና፡ዝቃወም እንተሎ፡ ኣብ ውሽጢ 30 መዓልታት፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ሒዙ ወይ 
ናይ መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ቤት ጽሕፈት 
ኖታሪ ዞባ ማእከል ቤት ጽሕፈት ሃገራዊ ካዳስተርን ይቕረብ።

ሕጋዊት ወኪል ወ/ሮ ፈርዶስ ዓብደልዓዚዝ ሰዒድ

ብስም  ማሕበር መምህራን ኤርትራ ዝተመዝገበ፡ ብቁ.ፍ.ዋኒን ASL00018241 
ዝኾነ፡ ኣብ ዞባ ማእከል ን/ዞባ ማ/ከተማ ጎደና ሰማእታት ቁ.ገዛ 41/42 ዝርከብ 
ናይ ባርን ፋስት ፉድን ቢልያርዶን ትካለይ፡ ንወ/ሮ ጽገ ገ/መድህን፡ ኣድራሻ ዞባ 
ማእከል ን/ዞባ ማይ ተመናይ ጎደና 126-3 ቁ.ገዛ 37 ካብ ዕለት 01/01/2024 
ክሳብ ዕለት 30/12/2025 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

ማሕበር መማህራን ኤርትራ

ብስም ብርኽቲ በርሀ ገብረማርያም ዝተመዝገበ፡ ብቁ.ፍ.ዋኒን ASL00041731 
ዝኾነ፡ ኣብ ዞባ ማእከል ን/ዞባ ዕዳጋ ሓሙስ ጎደና ማይ ላም ቁ.ገዛ 2 ዝርከብ 
ናይ ቤት መግብን መስተን ትካለይ፡ ንወ/ሮ ጽገ ኣረጋይ፡ ኣድራሻ ዞባ ማእከል 
ን/ዞባ ማይ ተመናይ ጎደና 149-7 ቁ.ገዛ 3 ካብ ዕለት 01/01/2025 ክሳብ ዕለት 
31/12/2027 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ 
ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

ብርኽቲ በርሀ ገብረማርያም
 ሕጋዊ ወኪል ሙሉ ገብረማርያም

ኣነ ዓዳጋይ፡ እስማዒል መሓመድ ሳልሕ፡ ምስ ሽየጥቲ 1.ወ/ሮ ንዕማ ደበሳይ ጋርዛ፡ 
2.ወ/ሮ ረቕያ ደበሳይ ጋርዛ ኣብ መንጎና ብዝገብርናዮ መተኣማመኒ ሰነድ መሸጣ፡
ነቲ ኣብ ዞባ ዓንሰባ፡ ን/ዞባ ከረን ከባቢ 01፡ዚፕ ኮድ 6K-1372፡ ፕሎት 1b፡ 
ብመለለይ ቁ.ንብረት 6BRKRN000805/2 ዝተመዝገበ፡ ስፍሓቱ 544.49 ት/ሜ 
. ዝኾነ ዘይንቀሳቐስ ንብረት (ገዛ) ዝገዛእክዎ፡ ብዕድጊ ናብ ስመይ ከመሓላልፍ ስለ 
ዝደለኹ፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ ካብ ዝወጸሉ 
ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂልሉ 
እንተኾይኑ) ሒዙ፡ ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ 
ካዳስተርን ዞባ ዓንሰባ ይቕረብ። ተቓውሞ እንተዘይቀሪቡ ግን ኦርጂናል ሰነዳተይ 
ኣቕሪበ ጉዳየይ ከፍጽም ምዃነይ እሕብር።

እስማዒል መሓመድ ሳልሕ

1ይ ቤት-ፍርዲ ቶኾምብያ
ወ/ሮ ወይኒ ግርማጼን ኣርኣያ፡ ብዓል 
ቤተይ ኣቶ ኣሸብር ገብሩ ሃይለ 
ስለዝተሰወአ፡ ንዓይ ናይ መጻምዲ መስለይ 
ይተሓለወለይ፡ 5 ደቁ ድማ ወረስቲ 
ምዃኖም ይረጋገጸሎም፡ ስለ ዝበለት፣ 
ዝቃወም እንተሎ፡ ን22/6/25 ኣብ ቤ/ፍ 
ይቕረብ።

1ይ ቤት-ፍርዲ ናቕፋ

ኢብራሂም መሓመድ ኣድም መሓመድ 
ኣቡከር ምባል ተሪፉ፡ኢብራሂም መሓመድ 
ኣድም ኣቡበከር ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን26/6/25 
ኣብ ቤ/ፍ ይቕረብ።

1ይ ቤት-ፍርዲ ዓሰብ

ቦሪ ኣሕመድ መሓመድ ምባል ተሪፉ፡ 
ቦሪ መሓመድ ኣሕመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን15/6/25 ኣብ ቤ/ፍ ይቕረብ። 

ብስም ነጨ ወልደኣብዝጊ ወልደስላሰ ዝተመዝገበ፡ ብቁ.ፍ.ዋኒን ASL00026123 
ዝኾነ፡ ኣብ ዞባ ማእከል ን/ዞባ 4+ ኣስመራ ጎደና ኣይገት ቁ.ገዛ 134 ዝርከብ 
ናይ ባር ትካለይ፡ ንወ/ሮ ኣስመረት ተወልደ ገ/እግዚኣብሄት፡ ኣድራሻ ዞባ 
ማእከል ን/ዞባ ኣባሻውል ማእከላይ ሰፈር ቁ.ገዛ 11 ካብ ዕለት 01/01/2024 
ክሳብ ዕለት 31/12/2026 ኣካርየዮ ስለ ዘለኹ፣ ዝቃወም ምስ ዝህሉ እዚ 
ምልክታ እዚ ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ 
ቤት ፍርዲ ተቓውሞ የቕርብ። እንተዘይኮይኑ፡ ዝቃወም ኣካል ከምዘየለ 
ተቖጺሩ እቲ ናይ ክራይ ውዕል ሕጋዊ  ምዝገባ ከምዝፍጸመሉ ነፍልጥ።

ነጨ ወልደኣብዝጊ ወልደስላሰ

ኣብ ዞባ ዓንሰባ፡ ን/ዞባ ከረን ከባቢ 01፡ ዚፕ ኮድ 6K-1372፡ ዞን 01፡ፕሎት 19፡ 
ፓርሰል POP19፡ብመ.ቁ.ንብረት 6BRKRN000860/3 ዝተመዝገበ፡ ስፍሓቱ 
17.75 ት/ሜ ዝኾነ፡ ኣብ ልዕሊኡ 1 ክፍሊ ገዛ ንትካል ተገልግል ዘለዎ 
ዘይንቀሳቐስ ንብረት (ገዛ ) ብስም 1.ወ/ሮ ፋጥማ እድሪስ መሓመድስዒድ 
2.ወ/ሮ ፋጥማ ዓሊ ስዒድ ምስ 10 ደቀን ዝተመዝገበ ዝዓደግክዎ፡ ናብ 
ስመይ ከመሓላልፍ ስለ ዝደለኹ፣ ዝቃወም እንተሎ፡ ምልክታ ኣብ ጋዜጣ 
ሓዳስ ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ፡ ናብ ቤት ጽሕፈት 
ፓብሊክ ኖታሪን ቤት ጽሕፈት ካዳስተርን ዞባ ዓንሰባ ከረን ይቕረብ። 
ተቓውሞ እንተዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፍጽም 
ምዃነይ እሕብር።

ኣስያ መሓመድኑር ዓሊ



ሓዳስ   ኤርትራ 29 ግንቦት 2025 - ገጽ 8 መበል 34 ዓመት ቁ.232

ክብርቲ ንብረት ሃገራውያን
“ንሕናን ሃገርናን’ኮ ኣዒንቲን ቅርኒብን 

ኢና” ሓደ ንበዓል ናጽነት ኢሉ ናብ 
ሃገር ዝመጽአ ኤርትራዊ እዩ ነዛ ዘረባ 
ደርብዩለይ። “ኣዒንቲ ብዘይቅርኒብ ኣብ 
ሓደጋ እየን ዝነብራ፡ ቅርኒብ ብዘይ ኣዒንቲ 
ድማ ዋላ ሓንቲ ትርጉም የብሉን” 
እውን ወሲኹለይ። ኣብ’ታ ንሓጻር ግዜ 
ዝተዘራረብናላ፡ ብዛዕባ ኣብ ሃገሩ ዘለዎ 
ፍቕሪ ጥራይ እዩ ኣዕሊሉኒ። 
መቸም ከም’ዚ ቅንያት ናጽነት፡ 

ኤርትራውያን ነበርቲ ወጻኢ ከም ማይ 
እዮም ናብ ሃገሮም ዝዛርዩ። መዕርፎ 
ነፈርቲ ኣስመራ ኣብ ከም’ዚ ዝበለ እዋን 
ጻዕቂ ስራሕ ክህሉ ልሙድ ኰይኑ ኣሎ። 
ብምኽንያት ስርሐይ ምስ’ዞም ኣጋይሽ 
ክራኸብ ከለኹ፡ ዓመት መጽአት፡ ስቕ 
ኢለ’የ ዝግረምን ዝሕበንን። እዚኣቶም 
ከም’ቶም ናይ ኩሉ እዋን ወይ ልሙዳት 
ኣጋይሽ ኣይኰኑን። በቃ - መዓልቲ 
ናጽነቶም ኣብ ሓመዶም ኰይኖም 
ክጽንብሉ ኢሎም ስለ ዝመጽኡ፡ ምስኡ 
ድማ ናፍቖት ተሓዊሱዎ፡ ኩሉ ዕላሎም 
ብዛዕባ ናጽነት፡ ሃገር፡ ህዝቢ እዩ።  
ቅድሚ ነዊሕ ዓመታት፡ ኣብ መንገዲ 

ኣርብዓ ዝረኸብኩዎ ምልኩዕ ጎበዝ፡ 
“ኤርትራዊ’ኮ ፍቕሪ እዩ” ክብለኒ ትዝ 
ይብለኒ። ሽዑ ንዘረባኡ ብዙሕ ትርጉም 
ኣይሃብኩዎን። ኣብ’ዚ ቀረባ ዓመታት 
ግን ሳላ ስርሐይ ምስ ብዙሓት ዜጋታት 
ንኽራኸብ ዕድል ስለ ዝገበርኩ፡ ኣብ 
ደቂ ኤረይ ዘሎ ፍቕርን ምትሕልላይን 
ከድህበሉ ክኢለ’የ። 
ኣቱም ሰባት፡ እዞም ኣብ ስርሐይ ዝዕዘቦም 

ናይ ካልኦት ሃገራት ገያሾ’ኮ፡ ነፍሲ-ወከፍ 
ሰብ ብዛዕባ’ታ ንዕኡ ተገድሶ እምበር፡ 
ብዛዕባ ካልእ እዝኒ ዝበሃል የብሉን። እቶም 
ብሓባር ዝመጽኡ ከይተረፉ ክጸባበዩ 
ርእየዮም ኣይፈልጥን። እንተ’ዞም ደቂ 
ዓደይ ግን፡ ኩሉ ነገሮም ብሕብረት’ዩ። ዋላ 
ኣብ’ቶም ኣብ አየርፖርት ዝጸናሕናዮም 
ሰራሕተኛታት ንኹን ካልኦት ዝጋየሹ 
ኣይኰኑን። ማለት’ሲ፡ ኤርትራዊ ምስ 
ኤርትራዊ ክጫኖ ምርኣይ ልሙድ 
ነገር’ዩ። 
ቅነ ናጽነት እንድዩ ኸኣ፡ ኩሉ ነገር ምስ 

ናጽነት እየ ዘተኣሳስሮ ዘለኹ። “ብዝዀነ 
ምኽንያት ካብ ሃገር እንተ ወጻእና፡ ኣብኡ 
ንቕመጥ ድዩ ዝመስለኪ? ኣካልና እዩ 
ኣብኡ ዘሎ እምበር፡ ካልእ ኩሉ ነገርና’ኮ 
ኣብ’ዚ ገዲፍናዮ ኢና ንኸይድ” ዝበለኒ 
ሓደ መንእሰይ እሞ ንሓዋሩ’ውን ዝርስዖ 
ኣይመለንን። ነዚ መንእሰይ ኣብ ሓሳበይ 
ክሳብ ገዛይ እየ ተማሊአዮ። ናብ ምዕቡልን 
ኣንጸባራቒን ሃገር ምስ ኣተኻ ክሳብ 
ክንድኡ ሃገርካ ትዝክር ኣይመስለንን 
ዝነበረ። ስራሕ ኣሎ፡ ገንዘብ ኣሎ፡ መኪና 

ብሃይማኖት መሓሪ 

ኣላ፡ መግቢ ኣሎ፡ መስተ ኣሎ. . . ሰብ 
እንተደለኻ’ውን መሊኡ ምዃኑ እየ 
ዝኣምን ነይረ። 
እዚ ሰብ ግን፡ ለከ ዋላ ኣብኡ ይቀመጥ፡ 

ኣብ’ታ ናጽነቱ ዝዓቖረት ሃገሩ እዩ’ባ 
ዝቕመጥ! ምስ ህዝብኻ፡ ኣብ ሃገርካ፡ 
ምስ መሰልትኻ፡ ኮታ እቲ ናትካ ዘበለ 
ነገር ምሳኻ እንተ ሃልዩ ኢኻ ንናጽነት 
ከተስተማቕሮ ትኽእል! 
ነቲ ናይ ፈለማ ምብሳር ናጽነት 

ዘርከበሉን ብተመስጦ ዝዝክሮን ሰብ 
ድማ ረኺበልኩም። ንሱ ሎሚ ወሊዱን 
ዘሚዱን ምስ ስድራ-ቤቱ እዩ መጺኡ። 
ኣቤት ኣገላልጻኡ እንተ ትሰምዑዎ! እታ 
ናጽነት ሽዓ ከም ዝመጽአት ኰይኑ ክሳብ 
ዝስመዓኒ፡ ብዕላል 24 ግንቦት 1991 
ሸለው ኣቢሉኒ እብለኩም። 
ንሱ ቖልዓ ኰይኑ ምስ መዛኑኡ ኣብ’ታ 

ናጽነት መላእ ሃገር ዝተበሰረትላ መዓልቲ፡ 
“መንጌ ወዲ ኣመተ ከይዱ ከይተዓወተ” 
ኢሉ እናጨደረ ምሉእ ኣስመራ ክኾልል 
ክውዕል፡ ኣብ ሰላሳታት ዕድመ ዝነበረ 
ኣቡኡ ብስራሕ ኣቢሉ ጽርግያ ጽርግያ 
“ሆ. .” እናበለ ደድሕሪ ተጋድልቲ 
ክጎዪ፡ ኣደኡ ድማ ብዘይነጸላ “ፎርቶ 
ባንዴራ ኤረይ ተተኺላቶ. . .” እናበለት 
ክሳብ ኣእዳዋ ዝሓብጥ ከበሮ ክትሃርም፡ 
ገዝኦምን ሓዳሮምን ረሲዖም ደድሕሪ 
ተጋዳላይን ፍቐዶ ጽርግያን ክኾልሉ፡ 
ኣብ ዕድመ 50ታት ዝነበረ ተጋዳላይ 
ኣቦሓጎኡ ምስ ጸላእቲ እናተራጸመ፡ 
ካብ’ቶም ካብ መስዋእቲ ዝተረፉ ኰይኑ 
ኣስመራ ምስ ኣተወ፡ ብኣማኢት ሰባት 
ክሰዓምን ክሕንገርን. . .፡ ኣቤት ዝነበረ 
ታሕጓስ ዝፈጠሮ ሕውስውስ፡ ጥርዚ 
ባህታ ዝፈጠሮ ፈንጠዝያ፡ ደስታ ዘለዓዓሎ 
ዕንደራ! ሎሚ ኣቦሓጎ ናብ 80ታት፡ ኣቦን 
ኣደን ናብ ስሳታት፡ ንሱ ናብ ኣርብዓታት 

ተሰጋጊሮም ኣለዉ። እቲ ዝኽሪ፡ እቲ 
ትዝታ፡ እቲ ህዋሁ ግን ብህየቱ ምስ’ዚ 
ቈልዓ-ነበር ኣሎ። 
ባህሪ ስርሓይ ኰይኑ፡ በዓል ናጽነት 

ኣብ ሃገሮምን ምስ ህዝቦምን ንኽጽንብሉ 
ዳርጋ ካብ መላእ ዓለም ንዝወሓዙ 
ኤርትራውያን ንኽንቅበል፡ ወጋሕ-ፈታሕ 
ክሳብ ዝብል ክንሰርሕ ሰሙናት ኰይኑ 
ኣሎ።፡
“ዓመት-ዓመት ኣብ መዓልቲ ናጽነት 

ኣብ ዓደይ እንተ ዘየርኪበ ከም ስርዓት 
እየ ዝሓምም” ዝበለትኒ ድማ፡ ካብ ሃገረ 
ኣመሪካ ምስ ሰብኣያን ጓላን ዝመጽአትን 
ዓሚ ኣብ ዝመጽኣትሉ እዋን ዝተላለኹዋን 
ኤርትራዊት’ያ። “ሎሚ ድማ መጺእኪ?” 
ምስ በልኩዋ እያ “ከም ስርዓት’የ 
ዝሓምም” ዝብል መልሲ ሂባትኒ። እወ 
- ከም’ቲ ሓደ መንእሰይ ዝበለኒ “ኩሉ 
ነገራ ኣብ’ዚ ዓዲ ገዲፋ ዝኸደት’ያ” በልኩ 
ብውሽጠይ።  
ሓደ ነገር ከኣ ዘኪረ። ኣብ’ዚ ጎዶቦናስ፡ 

ቅድሚ ቅሩብ ዓመት፡ ‘ሎምዘበን ክረምቲ 
ክንድ’ዚ ዝኣኽሉ ዜጋታት ካብ ወጻኢ 
ሃገራት ክመጽኡ ስለ ዝዀኑ፡ ነዚኣቶም 
ንምቕባል ኩሉኻ ተሸብሸብ ተኣንጎት 
ክበሃል ቀንዩ ነይሩ። ብውሽጠይ “ቅድሚ 
ሕጂኸ ናብ ዓዶም ኣይውሕዙን ነይሮም 
ማለት ድዩ?” ኢለ እናሓሰብኩ፡ ምስ ናትና 
ኣወዳደርኩዎ። ምኽንያቱስ፡ ናብ ሃገሮም 
ዝመላለሱ ዜጋታትና ብዙሓትን ወትሩን 
ስለ ዝዀነስ፡ ከም ልሙድ ተወሲዱ እዩ። 
ስለ ዝዀነ ድማ ንቀበሎም ዝብል ዜና 
ሰሚዐ ኣይፈልጥን።  
ዓመት ዓመት ካብ ዝመጽኡ ብዙሓት 

ደቂ ሃገረይ፡ ብዙሕ ነገር ተማሂረ 
እየ መቸም። ብሕልፊ ድማ ንሕና 
ኤርትራውያን ኣብ ሃገርናን ህዝብናን 
ንዘለና ፍቕርን ኣኽብሮትን ዝገልጽ እዩ። 

ዛንታ ናይ ገለ ህዝብታት ኣብ ዝሰማዕኩሉ፡ 
እንተስ ብስደት፡ እንተስ ብስራሕ ሃገር 
እንተ ቐይሮም፡ ይጥዓሞም ጥራይ እምበር 
ብዝኸዱዎ ዝጠፍኡ ውሑዳት ከም 

ዘይኰኑ’ውን ኣረጋጊጸ። ብዝያዳ ድማ 
ኣብ’ቶም ውልቃውያን (individualist) 
ዝበሃሉ ህዝብታት፡ ነዛ ነብስኻ ምንባር 
እምበር፡ ኣደይዶ ሓወይ፡ ዘመደይዶ 
መተዓብይተይ፡ ዓርከይዶ መማህርተይ 
ኢልካ ክትሕዞ ምብጋስ ዝሕሰብ ኣይኰነን። 
ኣታ እዚ ህዝቢ ደኣ፡ ኣብ ከርፋሕ ናብራ 
ስደት ኰይኑ’ኳ ንበይነይ ዘይብል! ነዞም 
ኣህዛብ፡ “ካብ ነብሱ ዝያዳ ንወለዱን 
ኣሕዋቱን ዘቐድም ስደተኛ ኣሎ” እንተ 
ትብሎም እንታይ ምበሉ? መስተንከሩዶ 
ዋላስ ዝዓሸወ ኰይኑ ምተሰመዖም። 
ብገንዘቡን ፍልጠቱን ንሃገሩ ከም ዘገልግል 
እንተ ዝንገሮምከ? 
ከም’ዚ ዝብለኩም ሎሚ ዓመት 

እውን ኣእዳውና ፒሮ ምሓዝ ክሳብ 
ዝስእን ኣጋይሽ ኣብ ምቕባል ንርከብ 
ኣለና። ብመዓልቲ ናጽነትና “ዮሃና” 
እናተበሃሃልና፡ ገለ ንናጽነት ዝምልከት 
ሓጺር ዕላል እናተለዋወጥና ስለ እንዓዮ 
ግዲ ዀይኑ ግን ኣይፍለጠናን’ዩ። ኩሉ 
ገያሻይ፡ ኣብ ግዜ መዓልቲ ናጽነት ናብ 
ሃገሩ ብምምጽኡ ሕጕስ’ዩ። ንአየር ትኬት 
ክንደይ ከም ዝኸፈለ፡ ንመምለሲኡ ክንደይ 
ክኸፍል ምዃኑ፡ ስራሕ ገዲፉ ብምምጽኡ 
ክንደይ ክኸስር’ዩ ዘይፈልጥ ኣይኰነን። 
ግና፡ ንናጽነቱ፡ ንሃገሩን ህዝቡን ብገንዘብ 
ዝሽንኖ ኣይኰነን። 

ኩሉ ግዜ ዘሐጕሰኒ፡ ሕብርና ዝተፈላለየ፡ 
ቋንቋና ብዙሕ ክነሱስ፡ ጽባቐና እምበር 
ፍልልይናስ ጎሊሑ ኣይፈልጥን። ከም’ዛ 
ኣደታትና ብእድያት ዘወቅባኣ ሓንቲ 
ክዳን ወይ ስፈ ኢና’ኮ ንመስል። ገሊኡ 
ኣብ ብዙሕነት ጽባቕ ይፈጥር፡ ገሊኡ 
ድማ ኣብ ብዙሕነት ፍልልይ የግፍሕ። 
እዛ ዓለም ከመይ’ዩ ሽንና እንድዒ። 
ናጽነትና፡ ንነስፍሲ-ወከፍ ሰብ ክሳብ 

ክንደይ ዝኸበረ መንፈሳዊ ትሕዝቶ 
ምዃና ክግምቶ ዝኽእል ኣይኰንኩን። 
ስቕ ኢለ እሕበን ጥራይ። ሎሚ 
ዓመት’ውን ሓበን ብሓበን ኰይነ እየ 
መዓልቲ ናጽነት ዘሕልፎ ዘለኹ። ነቶም 
መዓልታዊ ብኣማኢት ዝኣትዉ ተቐማጦ 
ወጻኢ እንክርኢ “እናሻዕ መን ከም ህዝቢ 
ኤርትራ!” እብል።
ቍሩብ ዕረፍቲ ምስ ረኸብኩ ቲቪ 

ወሊዐ፡ ቀም ከብል እናበልኩስ፡ ምርኢት 
ካርኒቫል ምስ ጀመረ ድቃሰይ በሪሩ። 
ዝያዳ ዝመሰጣኒ ድማ፡ ኣደታት ሓንቲ 
ዓይነት ሽፎንን ዙርያን፡ ኣቦታት ምስ ጻዕዳ 
ክዳኖም፡ ተመሃሮ ምስ ዲቪዛኦም ምስ 
ረኣኹ፡ ናይ ሓጎስ ንብዓት መጺኡኒ። 

ይገርም’ዩ፡ እቲ ምትሕውዋስና፡ ምስልና፡ 
ንናጽነትና ዘለዋ ኣኽብሮትን ተወፋይነትን 
ብኡ ንብኡ ኣብ ውሽጠይ ስለ ዝኣተወ’የ 
ንብዓት ሓበን ጸረር ዘበልኩ። 

 ግዜ ከይተረደኣኒ መበል 34 በዓል 
ናጽነትና ኣብ ምጽንባል በጺሕና። “ግዜ 
ጎያዪ - መን ይሕዞ” ይብል ነበረ ደኣ 
ሓደ ሰብ። ኣብ’ዚ ዝሓለፈ 34 ዓመት 
በብመድረኹ ብዙሕ ነገር ሓሊፉ። እቶም 
ኣብ ግዜ ናጽነት ዕድመና ዓሰርተታት 
ዝነበረ፡ ግዜ ጎያዪ ሒዙና እናተዓዝረ ናብ 
ኣርብዓታት ኣጸጊዑና ይርከብ። ሕጂ 
እናዕለልና ከለና’ውን ኣብ ዝባኑ ኣወጢሑ 
ናብ ሓምሳታት ገጹ ይወስደና ከም ዘሎ 
ዝስወጦ ውሑድ ሰብ ይህሉ ይኸውን። 
ንበዓል ዮሃና፡ ናጽነት፡ ዓወት፡ ሓርነት፡ ሰላም 
ድማ ድሮ እንተ ወሓደ ደቂ 33 ዓመት 
ገይሩዎም ኣሎ። እቶም ኣብ’ቲ ውዕዉዕ 
ናይ ናጽነት እዋን ዝተጠመቑ ማለተይ 
እየ። 
ምስ ሓንቲ ወትሩ ዘዕልለላ ኣብ ወጻኢ 

እትቕመጥ መዘናይ ዝተበሃሃልናዮ 
ክነግረኩም። ኣብ’ዚ ዘላቶ ሃገር ማሕበረኮም 
ስለ ዘሎ መዓልቲ ናጽነት ከም ዘብዕሉ 
ተዕልለኒ እያ። ነቲ ብኣጋጣሚ በዓል 
ናጽነት ዝተሳእለቶ ብሓበን እናገለጸት’ያ 
በብሓደ ተርእየኒ። ሳዕሳዒት ኣሎ፡ ዕላል 
ኣሎ፡ ሃገራዊ ኣለባብሳ ኣሎ፡ ባህላዊ 
መግብና ኣሎ፡ ብዝተኻእለ መጠን እታ 
ኣዳራሽ ኤርትራ-ኤርትራ ከም እትሽትት 
ክገብሩዋ እዮም ዝጽዕሩ። ነዚ እናረኣኹ 
ንኸተባብዓ ድየ ዋላስ ብሓቂ ተመሲጠ 
እንድዒ “ኣይ ንኹሉ ነገር ኣብ ዓዲ ከም 
ዘለኹም እንዲኹም ኣምሲልኩሞ ደኣ” 
ምስ በልኩዋ፡ “ኤእ ከምኡ ኣይትበሊ” 
በለትኒ። ኣነ ድማ እንታይ ደኣ ኰይና 
ኢለ እናሓሰብኩ “እሂ. . ኩሉ ናይ ዓድና 
እንድየ ዝርእይ ዘለኹ” በልኩዋ። 
“ዓድና ደኣ ኣበይ ክንረኽቦ ጓለይ፡ 

እዚ ንመተሓዋወሲ ንመዕለሊ ጽቡቕ 
እዩ። ከም ናይ ዓድኻ ግን ኣብ ዝኸድካ 
ከይድካ ኣይትረኽቦን ኢኻ። ናይ ዓድኻ 
እዩ ጥዑም በጃኺ” 
“እሞ ደቂ ዓድኺ እንድዮም ምሳኺ 

ዘለዉ?”
“በትን በትን ተኣኻኺብካ፡ ኣብ ሓንቲ 

ኣዳራሽ ተዓጺኻ፡ ደገ ወጺእካ ህዝብኻ 
ኣይትርእየሉ ኣግራብ ዓድኻ፡ ናብ 
ቤተሰብን ኣይትበጻጽሓሉ፡ ስድራኻን 
ሃገርካን እናናፈቕካ ደኣ ከመይ ኢሉ ከም 
ዓድኻ ክኸውን” በለትኒ።
መሓዛይ መልስታተይ ቃሕ ኣይበላን። 

በቲ ሓደ ወገን ግን ሓቃ’ያ። “ኣብ 
ዓደይ ከም ዘለኹ ኰይኑ ክስመዓኒ” 
ኢልካ ደኣ ንነብስኻ ተደዓዕሳ እምበር፡ 
ሓመድካን ሓመድ ጓናን ከመይ ኢሉ 
ሓደ ክኸውን ይኽእል። ንዝተወሰነ 
ሰዓታት ኣብ ሓንቲ ኣዳራሽ ተዓጺኻ 
ትጸንሕ፡ ውጽእ ምስ በልካ ድማ፡ ሲስተም 
ናይ’ታ ዓዲ ይቕበለካ። መሓዛይ ከም 
ዝረኣኹዋ፡ ብቕንያቱ ብሓጎስ ክትዕንድር 
እዩ ድልየታ። ትሃና ከየውጽአት ናብ’ቲ 
ብሑት ኣነባብራ ምምላስ ኣይማእምኣን።
በሉ’ስከ፡ እንሆ ኣብ ቅንያት ናጽነት 

ኢና ዘለና። እቲ ኣብ ዓዓመት እነብዕሎ 
መዓልቲ ናጽነት ጥራይ ዘይኰነ፡ እታ 
ብናይ ዓሰርተታት ዓመታት ደማዊ ቃልሲ፡  
ክንደይ መንእሰያት፡ ፈላጣት፡ ኣደታት፡ 
ቈልዑ፡ ንብረትና፡ ዕድልና. . . ስኢንና 
ዘምጻእናያ ናጽነት ኣብ ሕቝፎና ምህላዋ 
ዓቢ ጸጋን ሓበንን እዩ። ታሪኽና’ውን 
ንባዕሉ ሓደ ካብ ኣደነቕቲ ታሪኽ ዓለማት 
ምዃኑ ዝኽሕዶ የለን። ስለ ዝዀነ እዩ 
ኸኣ ኣብ ውሽጥን ወጻእን ዝርከብ ህዝቢ 
ኤርትራ፡ ንዕለተ ናጽነቱ ወትሩ ብውዕዉዕ 
መንፈስ ዝጽንብላ።

ኢትዮጵያ - ሃገርነትን ሃገራውነትን ኣብ መስቀላዊ መንገዲ
መእተዊመእተዊ

   ኢትዮጵያ፡ ኣብ ቀርኒ ኣፍሪቃ ብጂኦ-
ፖለቲካውን ስትራተጂያውን ኣገዳስነታ፡ 
ብብዝሒ ህዝባን ጽልዋኣን ኣገዳሲት ሃገር 
ምዃና ዘጠራጥር ኣይኮነን። ዛጊት፡ ኢትዮጵያ፡ 
ካብ ሃጸይ ምነሊክ ጀሚሩ፡ ብመበል ሓሙሻይ 
መንግስቲ ትመሓደር ኣላ። ይኹን’ምበር፡ 
ብፍላይ ኣብ ትሕቲ መንግስትነት 
ሰልፊ ብልጽግና ድሕሪ ምውዳቓ፡ ኣብ 
ታሪኻ ተራእዩ ኣብ ዘይፈልጥ ህውከትን 
ሕንፍሽፍሽን ተሸሚማ ትርከብ። በዚ ድማ 
ዜጋታት ኢትዮጵያ፡ ልኡላውነት ሃገሮም 
ከይፈርስን፡ ሓድነቶም ከይዝርገን ኣብ ከቢድ 
ሻቕሎት ይርከቡ። 

ኣብዚ እዋን’ዚ፡ ኣበየ ከባቢታት ኢትዮጵያ፡ 
ብሓደ ወገን፡ ንሰላም ዝጽውዕ ድምጺ ህዝቢ 
ከቃልሕ ከሎ፡ በቲ ካልእ ከኣ፡ እንኮ መፍትሒ 
ናይቲ ተፈጢሩ ዘሎ ሽግር፡ ጎነጻዊ ስጉምቲ 
ምዃኑ ኣሚኖም፡ ኣብ ብረታዊ ቃልሲ 
ዝተጸምዱ ወገናት ኣለዉ። ህዝቢ ትግራይ 
ድሕሪ’ቲ ኣብ 2020-2022 ዝተኻየደ ከቢድ 
ኲናት፡ ኢትዮጵያውነቱ ሓዲግ-መዲግ 
ብምትራፉ፡ ኣካል ኢትዮጵያ ብምዃን ድዩ 
ወይ ብኻልእ መገዲ ሰላምን ውሕስነት 
ጸጥታን ንምርካብ ሃረር ይብል ኣሎ። ኣብ ክሊ 
ኣምሓራ፡ ህዝቢ ብመንግስቱ ስለ ዘይተኣማመነ፡ 
ሰብኣዊ መሰላቱን ሃገራዊ ክብሩን ንምውሓስ፡ 
ብኣፈ-ሙዝ ምዝራብ፡ ከም እንኮ ኣማራጺ 
ወሲዱዎ ኣሎ። እታ ማርሳ ሰልፊ ብልጽግና 
እትብሃል ክሊ ኦሮምያ ከይተረፈት፡ ካብ 
ድምጺ ብረታት ኣየዕረፈትን። መንግስቲ 
ብልጽግና ከኣ፡ ኣብ ከባቢ ርእሰ-ከተማ (ኣዲስ-
ኣበባ) ጥራይ ተሓጺሩ፡ ንዘቤታዊ ሽግራት 
ኢትዮጵያ ጓና መሲሉ፡ ብስም ሕገ-መንግስቲ 
እናዘመረ፡ ነቲ ዘሎ ሽግራት ኣማዕድዩ 
ጥራይ ክዕዘቦ ዝመረጸ ይመስል። አረ፡ 
ፖለቲካውን ጸጥታውን ኩነታት ኢትዮጵያ 
ንምፍታሕ፡ መንግስቲ ብልጽግና፡ ብስለትን 
ብቕዓት ቈመናኡን ዘፍቅደሉ ኣይመስልን። 
ኢትዮጵያውያን፡ ብሰሪ ስንፍና መንግስቶም 
ከምዚ ዓይነት ዘይርጉእ ሃዋሁው ከጋጥሞም፡ 
ብሓቂ ሕማቕ ዕድል እዩ…!

ፖለቲካውን ጸጥታውን ኩነታት ኢትዮጵያ፡ 
ካብ ዜጋታታ ሓሊፉ ንመላእ ህዝቢ 
ኣፍሪቃ፡ ካብኡን ናብኡን ከኣ፡ ንጐደቦታት 
ኢትዮጵያ ከተሓሳስብን ከሻቕልን ባህርያዊ 
እዩ። ብዙሓት ተዓዘብቲ፡ ኣማስያኡ፡ እታ 
ኣብ ትሕቲ ኣርባዕተ መንግስታት (ምነሊክ፡ 
ሃይለስላሰ፡ ደርግ፡ ኢህወደግ) ልኡላውነታን 
ሓድነታን ዓቂባ ዝመጽአት ኢትዮጵያ፡ 
‘እንታይ ጂኦ-ፖለቲካዊ ቅርጺ ኮን ትሕዝ 
ትኸውን፧’ ዝብል ስክፍታ ኣሕዲሮም፣ 
ኢትዮጵያ ዛዕባ ዝተፈላለዩ ትንታነታት 
ኮይና ኣላ። እዚ ሓተታ’ዚ ከኣ፡ ብዓቕሙ፡ 
ትዕዝብትን ትንታነን ንምክፋል ዝዓለመ እዩ። 
ዋና መልእኽቲ ናይ’ዚ ጽሑፍ’ዚ፡ ንኣካይዳ 
መንግስቲ ኢትዮጵያ ብመጐታዊ ዓይኒ ዝርኢ 
እዩ። ኣብ ርእሲ’ዚ፡ ኣብ ክሊ ፖሊስታት 
ዕንደራን ሽርሕታትን መንግስታት ኢትዮጵያ፡ 
እንተላይ ንገንሸልነት ኤርትራ ኣብ ግምት 
ብምእታው፡ ትዕዝብቲ ንምክፋል ዘንቀደ 
ምዃኑ ምዝኽኻር ኣይጽላእን። 

 ኣምር ሃገርን ሃገራውነትንኣምር ሃገርን ሃገራውነትን

ብሓፈሻ፡ ኣብ ዓለም፡ ኣምር ሃገርነት፡ ካብ 
ሰውራ ፈረንሳ እዩ ዝጅምር። ናብ 18 ክፍለ 
ዘመን ዝምለስ ታሪኽ ከኣ ኣለዎ። እዚ 
ኣምር’ዚ፡ ነፍሲ-ወከፍ ሃገር ካብ ጣልቃነት 
ግዳማዊ ሓይሊ ነጻ ብምዃን፡ ኣብ ውሽጣ 

ዛዕባ ሎሚዛዕባ ሎሚዛዕባ ሎሚዛዕባ ሎሚ

ንዝሕቈፉ ሕብረተ-ሰባት ጥርናፈኣ (polity) 
ብምርግጋጽ፡ ርእሰ-ምሕደራኣ ክትምስርትን፡ 
ጐይታ ገዛእ-ርእሳ ክትከውንን ዝምጕት 

ክልሰ-ሓሳብ እዩ። በዚ መሰረት፡ ሃገር ዝብል 
ኣምር፡ ንባህርያውነት ኣብ ግምት ብምእታው፡ 
ንጥርናፈ ህዝቢ ዝቃዶ ወይ ሚሳልያዊ (Idea-
al) መሰረት ዘንጽፍ ምዃኑ ይእመነሉ። ኣብ 
ርእሲ’ዚ፡ ሃገር፡ ኣብ ሕውስዋስ ሓባራውን 
ማሕበራውን ጠባያት ከም ባህሊ፡ ብሄር፡ 
ጂኦግራፍያዊ ድኰና፡ ፖለቲካ (መንግስትነት)፡ 
ሃይማኖት፡ ያታን እምነታትን ፍሉይ ሓባራዊ 
ታሪኽ ብምምርኳስ ዝምስረት ምዃኑ 
ይእመነሉ። ብሓጺሩ፡ ሃገርን ሃገርነትን፡ ሓደ 
ንጹል ሃገራዊ መንነት ንምንዳቕን ንምጽጋንን 
ዝግበር መስርሕ እዩ። በቲ ካልእ መዳይ፡ ሃገር፡ 
ሓድነት ወይ ስጥመት ሕብረተሰብ ብምዕባይ፡ 
እቲ እንኮ ሕጋዊ ምንጪ ፓለቲካዊ ስልጣን 
ዝኸውን እዩ። 

ካብ 18 ክፍለ ዘመን ኣትሒዙ፡ ‘ህዝቢ ጐይታ 
ምሕደራኡ ንምዃን፡’ ብዝብል መትከል 
(ሰረተ-እምነት) ህዝባዊ ልኡላውነትን ርእሰ-
ምሕደራን ዝብሉ ክልሰ ሓሳባት ሃገራውነት 
ክምዕብሉ ጀመሩ። ንምቕልቃል ሃገራውነት 
ዝውክሉ ሰለስተ ክልሰ ሓሳባት (ሞዴላት) 
ድማ ማዕበሉ። ቀዳማይ፡ እቲ ‘ብጥንታዊ 
ክልሰ ሓሳብ (Primordialism)’ ዝፍለጥ፡ ሃገር 
ካብ ጥንቲ ግዜ ኣትሒዙ ከም ዝነበረ ዝምጕት 
እዩ። እዚ ግን፡ ብብዙሓት ምሁራን ተቐባልነት 
ዘይብሉ እዩ። ካልኣይ፡ እቲ ብዘመናዊ ክልሰ 
ሓሳብ ዝፍለጥ፡ ልዑል ተቐባልነት ዘለዎ 
ክልሰ ሓሳብ እዩ። እዚ ክልሰ ሓሳብ ንድቀት 

(constructivism) ተባሂሉ ዝፍለጥ ምጉት፡ 
ሃገርን ሃገራውነትን፡ ሳላ ኢንዳስትርያውነትን 
ከተማነትን ዝመጸ ዘመናዊ ጥርናፈ 
ሕብረተሰብ ምዃኑ፡ ትምህርቲ ሓፋሽ 
ምምዕባሉ ከኣ ሃገራዊ ንቕሓት ከምዝፈጠረ 
ይጣበቕ። ተጣበቕቲ ናይዚ ዘመናዊ ክልሰ 
ሓሳብ፡ ሃገራት፡ ‘ዝተቐርጹ ማሕበረ-ሰባት 
(Imagined Communities)፡’ እዮም፣ 

ሃገራውነት ድማ፡ ንሓባራዊ ስምዒት ሕብረተ-
ሰባት እኩብ መንነት (Collective Identity) 
ብምሃብ፡ ንውልቀ-ሰባት ብፖለቲካዊ ጥምረት 

ስለ ዝሓወሰ (ዘጣበቐ)፡ ‘ዝተማህዘ ያታ (Inv-
vented Tradition)’ እዩ ክብሉ የስምሩሉ። 
ሳልሳይ፡ እቲ ብብሄረ-ሃገርነት (Ethnonationali-
ism) ዝፍለጥ ክልሰ-ሓሳብ ኮይኑ፡ ሃገራውነት፡ 
ውጽኢት ምልክታት፡ ዛንታታትን ያታታትን 
ምዃኑ ይገልጽ። 
ብካልእ ወገን ኣንቶኒ ስሚዝ (1991፡ 5፡ 

100)፡ ኣብ ምዕራባዊ ዓለም፡ ሃገራት ዳርጋ 
ብኣጋጣሚ ከም እተመስረታ ካብ ምርምሩ 
የረጋግጽ። ኣብ ምዕራብ ኤውሮጳ፡ ብዅሎም 
ሸቶታትን ውጥናትን፡ ኣብ መበል 18 ክፍለ 
ዘመን፡ ሃገራውነት ከም ስነ-ሓሳብ፡ ቋንቋን 
ባህግን ቅድሚ ምልዓሉ፡ ሃገራት ኣብ ቦታአን 
ምንባረን ይእመን። ካብኡን ናብኡን ድማ፡ 
ምቛም ሃገራት፡ ኣውራ ኣብ መበል 19-20 
ክፍላተ ዘመን ብዝለዓለ ደረጃ ካብ ኣብነታት 
ኢንግላንድ፡ ፈረንሳ፡ ስጳኛ፣ ብዝወሓደ ድማ፡ 
ካብ ሆላንድን ስዊድንን ከም እተጸልወ 
ይእምት። 

በዚ መሰረት፡ ኣብ ምዕራብ ኤውሮጳ፡ 
ብልሙድ፡ ሃገርን ሃገርነትን ብዋንነት 
ወተሃደራውን ቁጠባውን ሓይልታት 
ዝተድፍአ ምንባሩ ይንገር። ምቛም ሃገራት፡ 
ብሕልፊ ኣብ ኢንግላንድ፡ ፈረንሳ ይኹን 
ስጳኛ ዳርጋ ብኣጋጣሚ’ዩ (accidental) ነይሩ። 
እዚ ማለት፡ ኣብ ምዕራብ ኤውሮጳ፡ ምምዕባል 
ሃገራት፡ ምስቶም ኣብ ዙርያ ዕዉታት 
ሰውራታት ዝተራእዩ ምዕባለታት ምሕደራ፡ 

ቁጠባን ባህልን ተጋጢሙ ዝተኸስተ ምዃኑ 
እዩ። 

ኣብ ብዙሕ ኣጋጣሚታት፡ መንግስቲ (state) 
ንሃገር (nation) ከም ዝፈጠረ መጐተታት 
ይቐርቡ እዮም። እዚ ከኣ፡ መንግስቲ ድሕሪ 
ምምስራቱ፡ ኣብ ንጥፈታት ምእካብ ግብሪን 
ቀረጽን፡ ምኽታብ ወተሃደራት (conscript-
tion)፡ ኣብ ምሕደራ ይኹን ኣብ ውሽጢ 

ሕጋውነት ስልጣኑ (jurisdiction)፡ ኣብ 
ሽርክነታዊ ወይ ሓባራዊ መንነት (corporate 
identity) ይኹን ዜግነታዊ ወይ ምሕደራዊ 
እምነት (civic loyalty) ግንዛበ ከሕድርን 
ስምዒታት ህዝቢ ክሰልብን ብምኽኣሉ 
እዩ። በዚ መሰረት፡ መንግስቲ፡ ካብ ኣበቛቝላ 
ኣትሒዞም ዝተራእዩ ሃገራውያን እምነታት 
ብምንቃል፡ ኣገዳሲ ኩነትን ቅርጽን (mat-
trix) እናኾነ ከደ። ኮይኑ ድማ፡ ሳላ ምፍጣር 
መንግስቲ፡ ዝርግሐ መሰላት ዜጋታት 
ብምግፋሕ፡ ንርሑቕ ከባቢታት ከይተረፉ 
ዘራኽቡ ትሕተ ቅርጽታት ተዋደዱ። 
እዚኣቶም ብግደኦም፡ ንዕድላት ወይ ጽሕፍቶ 
መርበባት ርክብ ብዝለዓለ ከጐልብቱዎ 
ተራእዩ። 

መንግስትታት፡ ንዶባት ብምስኣል 
እና’ነጸሩዎም ብዝቐጸሉ፡ ሓያሎ ቦታታት ኮኑ 
ደርብታት ናብ ፖለቲካዊ መድረኽ ቀረቡን 
ተዘርግሑን። ከምዚ ኢሎም ከኣ፡ ምስልታት 
ማሕበረ-ኮማት ክፍጠሩ ከኣሉ። ብመሰረቱ፡ 
ትካላት መንግስታት ኮኑ ሃገራት፡ ምሁራን 
ኣብ ምፍጣር’ውን፡ ዕዙዝ ኣስተዋጽኦ ነበሮም። 
ኣብዚ መስርሕ’ዚ፡ ምሁራን ይኹኑ ልሂቃን፡ 
ቁጠባ፡ ባህሊ፡ ትምህርቲ ብምምዕባል፡ ሃገርነትን 
ሃገራዊ ንቕሓት ህዝብታትን ኣብ ምብራኽ 
ኣገዳሲ ኣስተዋጽኦ ከም ዝነበሮም ይፍለጥ። 
ብዘይካ’ዚ፡ ልሂቃን፡ ማሕበራውያን ጉጅለታት 
(ethnies) ካብ ምሕባርን ምስጣምን ሓሊፎም፡ 
ኣብ ሰውራታት ምሕደራ፡ ቁጠባ፡ ባህልን 
ትምህርትን ዝተጻወቱዎ ተራ’ውን ልዑል 
ነበረ። 
  
ብኣንጻሩ፡ ኣብ ዝተረፈ ክፋል ዓለም፡ 

ሃገራት፡ ከም ውጽኢት ሃገራውያን 
ዕላማታትን ምንቅስቓሳትን፡ ብንድፊ ከም 
ዝተማህዛ ይፍለጥ (ከማሁ)። ኣብ ኣፍሪቃ፡ 
ሃገርን ሃገራውነት፡ ምስ ምምጻእ ኤውሮጳዊ 
መግዛእቲ ሰረት ክሕዝ ጀመረ። ብቐንዱ 
ድማ፡ ምስ ምውጻእ መግዛእቲ ኤውሮጳ 
ተነድቀን ማዕበለን። መግዛእቲ ኤውሮጳ ኣብ 
ኣፍሪቃ፡ ኣውራ ድሕሪ ክልተ ኲናታት 
ዓለም፡ እናንቈልቈለ ከደ። ኣብቲ ‘ብምጕዝዛይ 
ኣፍሪቃ ዝፍለጥ ዋዕላ በርሊን’ ፖለቲካዊ 
ካርታ ሃገራት ኣፍሪቃ ብምንጻሩ፡ ንምቛም 
ሃገርን ሃገራውነትን ህዝብታት ኣፍሪቃ 
መልክዕ ኣትሒዙዎ እዩ። ዶባት’ውን 
ዕላውነት ረኸቡ። ድሕሪ’ዚ፡ ኣብ 1964 ኣብ 
ዝተገብረ ጉባኤ ውድብ ሓድነት ኣፍሪቃ 
(ውሓኣ)፡ ኲናት ሓድሕድን ዘይምርግጋእን 
ከይፍጠር ስለ ዝተሰግአ፡ ብመግዛእቲ ኤውሮጳ 
ዝተሓንጸጹ ዶባት ኣፍሪቃ ክዕቀቡ ብውሳነ 
መራሕቲ ሃገራት ጸደቐ። 

ብቦኒ ሃልኮብን ሲሳይ ኢብሳን (1990) 
ዝተባህሉ ተመራመርቲ ብሓባር ዝጸሓፉዎ 
‘ምህዞ ኢትዮጵያ’ ዘርእስቱ መጽሓፍ፡ 
ኢትዮጵያ፡ ብፖለቲካዊ፡ ባህላዊ ወይ ቁጠባዊ 
ኣቃውማኣ፡ ንባህርያዊ ኣሃዱነት ዓቂባ ከም 
ዘይተመስረተት ይምጕቱ። እንታይ ደኣ፡ 
ኣብ ክንዲ ንሰሜናዊ ምብራቕ ኣፍሪቃ፡ 
ንድሌት ኤውሮጳ ንምምላእ፡ ዝተሰንዐት 
ኣሃዱነት (Artificial Unit) ብምዃና፡ 
‘ዝተማህዘት ሃገር እያ፡’ ብምባል ይገልጹዋ። 
ኢትዮጵያ፡ ከም ውጽኢት ናይቲ ኣብ 
መንጎ ሃጸያውያን ሓይልታት ኤውሮጳን 
ኣቢስንያን ዝነበረ ኪዳን ከም እተመስረተት 
ድማ ይሕብሩ። 

ኣብ 1906፡ ኣብ መንጎ ዓበይቲ ሓይልታት 
ኤውሮጳ፡ እንግሊዝ፡ ፈረንሳ፡ ጣልያን፡ ስሉስ 
ውዕል ተፈጥረ። ብመሰረት’ዚ ውዕል’ዚ 
ከኣ፡ እዘን ሓይልታት’ዚኣተን፡ ‘ከም ዓበይቲ 

ሓይልታት ኤውሮጳ፡ ነቲ ዘሎን ዝነበረን 
ስምምዕ ዶብ ኣብ ግምት ብምእታው፡ ኣብ 
ኢትዮጵያ ንፖለቲካውን ግዝኣታውን ኩነተ-
ህላወ (Status quo) ንምጽጋን ክተሓባባራ 
ምዃነን፡’ ማሕላ ከም ዝፈጸማ ይንገር። እዚ 
ስምምዕ’ዚ ብግደኡ፡ ነቲ ‘ኢትዮጵያ፡ ነጻን 
ዘይሻራዊትን እያ’ ዝሕመረቱ ‘መግዛእታዊ 
ጽውጽዋይ ወይ ትረኻ (Colonial Mytholo-
ogy)’ ከም ዝፈጠረ ይትርኹ። እዚ ትረኻ’ዚ 
ድማ፡ ጂኦግራፍያዊ፡ ፖለቲካውን ቁጠባውን 
ባይታ ብምፍጣር፡ ነቲ ድሕሪኡ ዝሰዓበ 
‘ልኡላውነት ኢትዮጵያ’ መወከሲ ከም ዝኾነ 
ይገልጹ። ኣብቲ ዞባ ረብሓታት ሃጸያውያን 
ሓይልታት ንምክልኻል እውን ሓጊዙ። በዚ 
መሰረት፡ ንግስነት ኢትዮጵያ (Ethiopian 
Empire)፡ ብሓገዝ ኤውሮጳውያን ሓይልታት 
ከም ውጽኢት ተኸታታሊ ወራራት ሃጸይ 
ምነሊክ፡ ኣብ መጨረሽታ 1880ታት ተፈጥረ። 
ብሓጺሩ፡ እቲ ኣብ ክሊ ትግራይ ብዓንተርነት 
ዝገዝእ ዝነበረ ሃጸይ ዮሃንስ ኣብ ኲናት ድሕሪ 
ምቕታሉ፡ ኣብ ሽዋ ጥራይ ተሓጺሩ ዝገዝእ 
ዝነበረ ሃጸይ ምነሊክ፡ ንኻልኦት ክፋላት 
ኢትዮጵያ ብሓይሊ ብምሕባር፡ ናይ ብዙሓት 
ብሄራትን ብሄረ-ሰባትን ጥርናፈ (polity) 
ብምፍጣር፡ ሓድሽ ቅርጺ ፖለቲካዊ ምሕደራ 
መስረተ። ካብዚ እዋን’ዚ ኣትሒዙ ድማ፡ 
ኣብ ኢትዮጵያ ህንጸት ሃገር፡ ከም ምውዳድ 
ትሕተ-ቅርጺ፡ ምንጻፍ ልኡላውያን ትካላትን 
ምስራዕ ሕብረተ-ሰብን ሰረት ክሕዙ ጀመሩ። 

ብድብድቡ፡ ኣብ 1890፡ ኤርትራ ዕላዊት 
ግዝኣት ጣልያን ብምዃን፡ ከም ኩለን ሃገራት 
ኣፍሪቃ ቈመት። ክሳዕ’ዚ ግዜ’ዚ፡ ጥሙር 
ፖለቲካዊ ምሕደራ ዝነበራ ኢትዮጵያ 
ኣይነበረትን። ቅድሚ’ዚ እዋን’ዚ፡ እቲ 
ተዛረብቲ ሴማዊ ቋንቋታት ዝነብሩሉ ዝነበሩ 
ብቐጸላታት ዝተኸፋፈለ መሬት፡ ‘ኣቢስንያ’ 
ተባሂሉ ይፍለጥ ነበረ። እዚ ግዝኣተ-መሬት’ዚ፡ 
ምስ ካልኦት ከባቢታት ኢትዮጵያ (ኦሮሞ፡ 
ጎሞ፡ ጋምቤላ ወዘተ) ቅድሚ ምሕዋሱ፡ 
ንንግስነታት ከበሳታት (መሬት ሓበሻ) ጥራይ 
ይውክል ምንባሩ ይፍለጥ። እቲ ኣብ ትሕቲ 
ዝተፈላለዩ ሃጸያት ተጓዛዝዩ ዝመሓደር 
ዝነበረ መሬት ብወራር ሃጸይ ምነሊክ ድሕሪ 
ምሕባሩ ከኣ፡ ‘ኢትዮጵያ’ ዝብል ስም ሓዘ። 
መግዛእቲ ኤውሮጳ ይኹን ጉባኤ ውሓኣ ከኣ፡ 
ነቲ ብሃጸይ ምነሊክ ዝሓበረ ህዝብን ዶባትን 
ኣፍልጦ ብምሃቦም ከኣ ዘመናዊት ኢትዮጵያ 
ዕላውነት ረኸበት። ኢትዮጵያ፡ ዋላ’ኳ ኣካል 
መግዛእቲ ኤውሮጳ እንተ ዘይነበረት፡ ብዕሊ 
ኣፍልጦ ድሕሪ ምርካባ ግን፡ ካብ ዓንተቦኡ፡ 
ኣፍ-ደገ ባሕርን ወደብን ክትረክብ ዕድል 
ኣይረኸበትን።

ኣብዚ እዋን’ዚ፡ ህዝቢ ኢትዮጵያ ብዝሑ 
ኣስታት 132 ሚልዮን በጺሑ ይርከብ። በዚ 
መሰረት፡ ኣብ ዓለም፡ ኢትዮጵያ፡ ብብዝሒ 
ህዝባ መበል ዓስረይቲ፡ ኣብ ኣፍሪቃ ከኣ፡ 
ድሕሪ ናይጀርያ ካልኣይ ደረጃ ሒዛ 
ትርከብ። ኢትዮጵያ ክሳብ 80 ዝበጽሑ 
ዝተፈላለዩ ብሄራት ይነብሩዋ። ኢትዮጵያ፡ 
ከም ላይበርያ፡ ኣካል ኢምብራጦርያዊ 
መግዛእቲ ኤውሮጳ ብዘይምንባራ ብሓደ 
ወገን፡ በቲ ካልእ ከኣ፡ ምናልባት ሳላ ብልህነት 
ቀዳሞት መራሕታ፡ ማእከል ንጥፈታት 
ዲፕሎማሲ ኣፍሪቃ ክትከውን በቒዓ እያ። 
የግዳስ፡ ስርዓት ብልጽግና ኰረሻ ፖለቲካዊ 
ስልጣን ድሕሪ ምርካቡ፡ ጥምረትን ርግኣትን 
ክትረክብ ብዘይምኽኣላ፡ ክብሪ ኢትዮጵያ 
ኣብ ጽልግልግ ይርከብ ኣሎ። 

                          ይቕጽል . . .ይቕጽል . . .

ፍስሃየ ኪዳነ (ወዲ ፖሊስ)
 ሚኒስትሪ ትምህርቲ

ጽንብል ናጽነት ምስ ‘ሰብ ሓበን’
ሪፖ

ርታ
ዥ

“ሰብን ናጽነትን፡ ኣብ ዓለም ክፈላለዩ 
ዘይግብኦም ህያብ’ዮም። ኣነ ከኣ ናጽነት 
ኤርትራ ክርኢ እደሊ። ብጋህዲ እንተ 
ኾይኑ ኣብ ዓደይ፡ ብሕልሚ እንተ 
ኾይኑ ኣብታ ካልአይቲ ዓለም፡” ክብል 
ፕረሲደንት ኢሳይያስ ኣፈወርቂ፡ 
ኣብ 1967 ኣብ ሜዳ ዝበሎ’ዩ። እዚ 
ረዚን ትርጉም ዘለዎ ኣበሃህላ፡ ምስቲ 
ህዝቢ ኤርትራ ስለ ናጽነቱ ዝኸፈሎ 
ዋጋን ንምዕቃብ ናጽነቱ ዝሓልፎ 
ዘሎ መኸተን፡ ከምኡ ድማ ናጽነቱ 
ንምምዕራግ ዝገብሮ ምድላዋትን 
ምዕሩግ ኣበዓዕላን ክርአ ከሎ፡ ሰብን 

ናጽነትን ናይ ሓቂ ዘይፈላለዩ ምዃኖም 
የብርሃልካ። ትርጉም በዓል ናጽነት 
ንህዝቢ ኤርትራ፡ ልዕሊ ህይወቱ 
ምዃኑ’ውን ትግንዘብ። ምኽንያቱ፡ 
ብዘይ ናጽነት ምንባር፡ ኣይኮነን ንሰብ 
ንኹሉ ፍጡር’ውን ትርጉም ዘለዎ ስለ 
ዘይኮነ።
ናጽነት ብዓቢ ክብሪን ብማራኺ 

ኣገባብን ምጽንባል ኣካል ባህሊ ህዝቢ 
ኤርትራ ካብ ዝኸውን ነዊሕ ኣቚጺሩ 
ኣሎ። ኩሉ ህዝቢ ኤርትራ ኣብ ዝሃለወ 
ሃልዩ፡ በዓል ናጽነት ከማዕርግ ዝከኣሎ’ዩ 
ዘበርክት። ህጻናት ከይተረፉ፡ ኣብ ፈቐዶ 
ጎደናታት ኣስመራ፡ ካርታ ኤርትራ 
ምስ ባንዴራኣ ኣብ መሬት ስኢሎም 
‘ወፈያ ንበዓል ናጽነት’ እናበሉ ነቲ በዓል 
ብዓቕሞም’ዮም ዝዳለዉ። 
ኮማዊ ዳሳት፡ ኣካል ጽንብል በዓል 

ናጽነት ኮይኑ፡ ኣብ ውሽጥን ኣብ ወጻእን 
ዝነብር ህዝቢ ኤርትራ ብምምሕዳራቱ 
ተወዳዲቡ፡ ብሓባር ታሕጓሱ 
ዝገልጸሉ’ዩ። ኩለን ሚኒስትሪታት፡ 
ትካላት መንግስትን ግልን፡ ከምኡ’ውን 
ካብ መዋእለ ህጻናት ክሳብ ኮለጃት ዘለዋ 
ኣብያተ ትምህርቲ፡ ንጽንብል ናጽነት 
ብኽብሪ የብዕልኦ። ኣብ’ቲ ብሕብራዊ 
መብራህቲ፡ ባንዴራን ጭርሖታትን 
ዝወቀበ ቀንዲ ጎደናታት ኣስመራ ድማ፡  
ካብ ቈልዑ ክሳብ ሽማግለታት፡ ሸናዕ 
እናበሉ መቐረት ናጽነት ከስተማቕሩ 
ትዕዘብ’ሞ፡ ናጽነት ኣብ ህዝቢ ኤርትራ 
ማዕረ ክንደይ ረዚን ትርጉም ከምዘለዎ 
ትርዳእ። 
ኣባላት ማእከላይ ቤት ጽሕፈት 

ሚ/ዕ/ማ/ድሕነትን፡ ዓመት መጸ ኣብ 
ዝካየዱ ጽንብላት፡ ውዳበታቶም 
ኣጻፊፎም’ዮም ብምዕሩግ ኣገባብ 
ዘሕልፍዎ። ዓበይትን መንእሰያትን 
ኣባላት ሚኒስትሪ’ውን፡ ተሞኩሮታት 

ዘዕብዩሉን ሃገሮም ዝፈልጡሉን ዕድል 
ንምሃብ፡ ናብ ታሪኻውን ልምዓታውን 
ቦታታት ሃገርና ናይ ምብጻሕ መደባት 
የሰላስሉ’ዮም። ዛጊት ከኣ፡ ናብ ባድመ፡ 
ናቕፋ፡ ባጽዕን ከባቢኣን በጺሖም 
ኣለዉ። እዚ ከኣ፡ ኣብ መንጎ ኣባላት 
ሚኒስትሪ ሓድነትን ፍቕርን፡ ዘይርሳዕ 
ጦብላሕታን ዘሕድር’ዩ።
ሚኒስትሪ ዕዮን ማሕበራዊ ድሕነትን፡ 

ነታ ርእሲ ኩለን በዓላትና ዝኾነት 
ናጽነትና’ውን፡ መልሓስካ ዘቘርጥም 
ሽሻይን ወኒኻ ዘለዓዕል መሳጢ ስነ-
ጥበባዊ መሰናድኦታትን ኣዳልዩ፡ ኣብ 
ቀጽሪ ናይ’ቲ ሚኒስትሪ ወይ ኣብ 
ቀጽሪ ደብዓት መሰልጠኒ ማእከል 
ብክብ ዝበለ ኣገባብ’ዩ ዝጽንብላ። ናይ 
ሎሚ ዓመት መበል 34 ጽንብል 

ናጽነት ድማ፡ ምስ ማሕበር ሓርበኛታት 
ስንኩላን ኲናት ኤርትራ ብጽምዶ፡ 
ምስ ጀጋኑ ሓርበኛታት ስንኩላን 
ኲናት መዓስከር ደንደን ብምውዓል 
ብፍልይ ዝበለ ኣገባብ’ዩ ጸንቢሉዎ። 
ኣብ’ቲ ብጻዕዳ ጨርቅን ብሕብርታት 
ባንዴራን ዝተፈላለየ መብራህትታትን 
ጭርሖታትን ዝወቀበ ጽምዶ ፈረስ 
ዘጋልብ ዳስ፡ ሓርበኛታት ስንኩላን 
ኲናት መዓስከር ደንደን ኣብ መንጎ 
ሚኒስተራት፡ ሓለፍቲ ግንባርን ሰራዊትን፡ 
ዕዱማት ኣጋይሽ፡ ተቐማጦ መዓስከር 
ደንደንን ማሚቖም ብምዕሩግ ኣገባብ 
ሓጎሶም ክገልጹን ነቲ ዝተዳለወ ሽሻይ 
እናተቛደሱ ክዘናግዑን ውዒሎም። ገለ 
ካብ’ቶም “መስመርና ድርዕና” ምስ 
ዝብል ጭርሖ ተማእኪሎም ኣብ’ቲ 
ዳስ ተጻሒፎም ዝነበሩ ጭርሖታት፡ 

“መስዋእትን ስንክልናን ዋጋ ሃገር’ዩ”፣ 
“ስለ ሓፋሽ ምብጃው ዝዓበየ ክብሪ 
ህይወት”፣ “ሕጂ’ውን ኣለና ኣብ ቅኑዕ 
መትከልና”፣ መን ከምዚ ህዝቢ ንዓዱ 
ዝናቢ” ወዘተ ዝብሉ ይርከብዎ። እዚ 
ብኣባላት ሚኒስትሪ ዕዮን ማሕበራዊ 
ድሕነትን ዝተዳለወ ዕድል፡ ኣብ 
ሓርበኛታት ስንኩላን ኲናት መዓስከር 
ደንደን ፍሉይ ፍስሃን ሞራልን 
ዝፈጠረ’ዩ።  
እዚ ብጽምዶ ሚ/ዕ/ማ/ድሕነትን 

ማሕበር ሓርበኛታት ስንኩላን ኲናት 
ኤርትራን ተዳልዩ ኣብ መዓስከር ደንደን 
ምስ ‘ሰብ ሓበን’ ዝተገብረ ጽንብል፡ 
ክብርቲ ሚኒስተር ዕዮን ማሕበራዊ 
ድሕነትን ወ/ሮ ልኡል ገብርኣብ፡ 
ሚኒስተር ቱሪዝም ወ/ሮ ኣስካሉ 
መንቀርዮስ፡ ሓላፊ ማሕበር ሓርበኛታት 
ስንኩላን ኲናት ኤርትራ ኣቶ ፍስሃየ 
ተስፋሚካኤል፡ ኣቦ መንበር ባይቶ ዞባ 
ማእከል ኣቶ ኣብርሃም ሰመረ፡ ሓለፍቲ 
ክፍሊታት ሚ/ዕ/ማ/ድሕነትን፡ ሓለፍቲ 
መንግስትን ግንባርን፡ ካብ ውሽጥን ደገን 
ዝመጽኡ ዕዱማት ኣጋይሽ፡ ኣባላት 
ሚኒስትሪ፡ ኣባላት ሓርበኛታት ስንኩላን 
ኲናት ኤርትራ፡ ሰብ ጽንዓት ስንኩላን 
መዓስከር ደንደንን ስድራቤቶምን 
ዝጸንበረ ኮይኑ፡ ብልዑል ምውህሃድ 
ተኻዪዱ። 
ድሕሪ’ቲ ክልተ ሰዓት ዝወሰደ ስንኩላን 

ባዕሎም ኣዳልዮም ዘሳሰይዎ ናይ 
ምሳሕ እንግዶት፡ እቲ ናይ ምዝንጋዕ 
መደብ ልክዕ ሰዓት ክልተ’ዩ ብዝኽሪ 
ሰማእታት ጀሚሩ። ቀጺሉ ድማ፡ ቃል 
ኣካያዲ ምምሕዳር መዓሰከር ስንኩላን 
ደንደን ኣቶ የማነ ጸጋይ ስዒቡ። 
ኣቶ የማነ፡ ኣባላት ሚ/ዕ/ማ/ድሕነትን 
ማሕበር ሓርበኛታት ስንኩላን ኲናት 
ኤርትራን ነዚ ቅዱስ ሓሳብ ኣበጊሶም፡ 
ኩሉ ወጻኢታት ሸፊኖም ምስ ጀጋኑ 
ስንኩላን ኲናት፡ በዓል ክጽምብሉ 
ብምምጽኦም ብስም ኩሎም ስንኩላን 
ኣመስጊኑ። እዚ ዝተገብረ ተበግሶ ከኣ 
መርኣያ ናይ’ቲ ህዝቢ ኤርትራ ኣብ 
ሃገሩን ስለ ሃገር ዝሰንከሉን ኣባላቱ 
ዘለዎ ክብሪ ምዃኑ ብምጥቃስ፡ ካልኦት 
ክስዕብዎ ኣዘኻኺሩ። ዓመት መጸ 
ነዚ ክቡር ዕለት ምስኦም ከሕልፍዎ 
ንዝመጽኡ ኣባላት 4ይ ግንባር ድማ 
ኣመስጊኑ። ስዒቡ፡ ቶርታ ናጽነት 
ብኽብርቲ ሚኒስተር ቱሪዝም ወ/ሮ 
ኣስካሉ መንቀርዮስ ተቘሪሱ። ነቲ በዓል 
ዘማዕርጉ ግጥምታት፡ ምውራስ ተሞኩሮ 

ብሓርበኛ ስንኩል ዋርሳይ ሃይለ ተኽለ፡ 
መስመር ኣቦታተይ እትብል መሳጢት 
ስነ-ጽሑፍ ብተመሃሪት ሲዶን 
ተስፋማርያም ሓደ ድሕሪ ሓደ ቀሪቦም። 
ብጉጅለ ባህሊ ዛራ፡ ክፍለ ስራዊት 63 
ዝቐረበ ንኹለን ብሄራትና ዝውክል 
ሃገራዊ ደርፍታት’ውን ነቲ ጽምብል 
ኣማዕሪጉዎን ንዅሎም ተሳተፍቲ 
ኣሰራሲሩዎምን እዩ። ሃብተስላሴ 
ኣብርሃ (ዓይኖመ)ን ማሕሙድ ኣጋርን 
ኣብ መንጎ መጺኦም ዝደረፉወን ናይ 
ትግርኛን ናራን ደርፍታት ከኣ፡ ነቲ 
ዕሙር ዳስ መሊሰን ኣዐሚረናኦ።
ኣብ’ቲ ዕለት ጀጋኑ ስንኩላን ምስ 

ስድራቤቶም፡ ኣባላት ሚኒስትርን 
ኣባላት ማሕበር ስንኩላንን ኣባላት 4ይ 
ግንባርን ኮይኖም ክስስዑን ክሕጎስን 

ክትዕዘብ ከለኻ፡ እንቋዕ ኤርትራዊ ኮንኩ 
ዝብል ሓሳብ ንኣእምሮኻ ይወርሶ። 
ኩሉ ኣብዛ ዓባይ ዕለት ዝተሳተፈ 
ሰብ ካብ ህጻን ክሳብ ሽማግለ ኣብ 
ገጹ ባህታን ሓጎስን ዓሲሉ ውዒሉ። 
መዓልቲ ናጽነት ብኸምዚ ኣገባብ ኣብ 
ቦታ ሰብ ጽንዓት ብምጽንባሉ፡ ዓቢ 
ባህታ ከምዝተሰመዖም ብዙሓት ካብ 
ተሳተፍቲ ንወደብቲ’ቲ ኮሚቴ ክሕብሩ 
ውዒሎም። ጋዜጠኛታት ሚኒስትሪ ዜና 
ድማ ነቲ ፍሉይ ጽንብል ክስንዱ ኣብ 
ማእከል’ቲ ህዝቢ ብምርካቦም፡ ነቲ ህሞት 
ባህታ ወሲኾምሉ። እቶም ንባህልና 
ዝውክል ውቁብ ኣልባሳት ተኸዲኖም 
ክስዕስዑን ክዘናግዑን ዝወዓሉ ኣቦታትን 
ኣደታትን’ውን፡ ነቲ ምዉቕ ዳስ 
መቐረት ወሲኾምሉ’ዮም። 
ስለ ሃገርን ህዝብን ዝኽፈል ኩሉ 

ዋጋ፡ ሓላል ምዃኑ መመሊሱ’ዩ 

ዝርደኣካ። እቶም ሰብ ሓበን ስንኩላን 
ብሰባት ተዓጂቦም፡ በብጉጅለኦም 
ኮይኖም ኣብ ዓረብያኦም ሰቐጥቀጥ 
ክብሉ እንክትርኢ ድማ፡ ዓቢ ባህታ 
ይወረካ። ንዘለዎም ከቢድ ስንክልና 
ተጻዊሮም፡ ዘለዎም ዘይጸዓድ ሞራልን 
ሃገራዊ ሓበንን እንክትርኢ ኣዝዮም 
ባህ ይብሉኻ። ንብድሆታት ህይወት 
ብግብሪ ክስገር ከም ዝከኣል ድማ ዓቢ 
ትምህርቲ ይኾኑኻ። ኣብ ጥቓይ ኮፍ 
ኢላ ዝነበረት ሓንቲ ካብ ኣባላት 4ይ 
ግንባር “እንታይ ዓይነት ሞራል ዘለዎም 
ሰባት እዮም” ብምባል ንጽንዓቶም 
ብኣንክሮ ገሊጻትለይ። ብኣካል ምስኦም 
ምስታፍ ድማ ኣዝዩ ዓቢ ክብሪ ከም 
ዝሃባን ኤትራዊት ምዃና ከምዘኹርዓን 
ሓቢራትኒ። እዚ ስምዒታ፡ ስምዒት ኩሉ 
ሰብ ምንባሩ፡ ኣብ ገጽ ኩሉ ተሳታፊ 
ክንበብ ዝወዕለ’ዩ። 

ነዚ ክቡር ዕለት ዝተገብረ መሰናድኦ 
ልክዕ ሰዓት 6፡30 ድ.ቐ ብዓቢ ክብሪ 
ተዛዚሙ። ኣብ መውዳእታ ከኣ፡ 
ኣባላት ኮሚቴ በዓል፡ ነታ ካብ ከረን 
ሰዓት ሰለስተ ወጋሕታ ተበጊሳ ኩሉ 
ምድላዋታ ኣጻፊፋ ነዚ በዓል ብዓቢ 
ወኒን ብሃገራዊ ስምዒትን ከተማዕርግ 
ዝወዓለት ጉጅለ ባህሊ ዛራ ናይ 
ምስጋና ቃል ኣስሚዓን ኣተባቢዓን። 
እታ መንእሰያት ዝኣባላታ፡ ባህላውን 
ዘመናውን መሳርሒ ሙዚቃ ዝዓጠቐት 
ጉጀለ ባህሊ፡ ድኻማ ከይጸብጸበት ዓቢ 
ሃገራዊ ኒሕ ተዓጢቓ ንከረን ምሕዳራ 
ክትምለስ ምዃና ምስ ተሓበረ ከኣ፡ 
ስለ’ቲ ጽንዓታ ኣመስጊኖማ። ኣብ ናይ 
ምፍናው ግዜ፡ መራሒ ክፍለ ስራዊት 
63 ሌ/ኮ መንግስትኣብ ሳሙኤል 
(ማርቶቭ) ብኣካል ተረኺቡ ንኣባላቱ 
ክከታተልን ከተባብዕን ብምምጽኡ 
ምስጋና ዝግበኦ’ዩ።
ጽንብል በዓል ናጽነት፡ ብጽምዶ 

ሚኒስትሪ ዕዮን ማሕበራዊ ድሕነትን፡ 
ማሕበር ሓርበኛታት ስንኩላን ኲናት 
ኤርትራን ኣብ ናይ ጽምዶ ኮማዊ 
ዳስ ምስ ጀጋኑ ሓርበኛታት ስንኩላን 
ኲናት መዓስከር ደንደን፡ ብክብ ዝበለ 
ኣገባብን ወንን ብምዕሩግ ኣገባብን 
ብዲሲፕሊንን ሓሊፉ፡ ኣብ ልቢ ነፍሲ 
ወከፍ ድማ ዘይሃስስ ጦብላሕታ ገዲፉ 
ኣሎ። ብኽምዚ ዓይነት ብፍሉይ 
ኣገባብ ብጽምዶ ዝተኻየደ ጽንብል 
በዓል ናጽነት፡ ብካልኦት ወገናት ክስዓብ 
ዝግብኦ ቅዱስ ዕላማ ምዃኑ’ውን 
ምዝኽኻር ዘድልዮ ኣይኮነን። 
“መስመርና ድርዕና” እናበልና ከኣ፡ 
‘ሓርበኛታት ስንኩላን መዓሰክር ደንደን፡ 
ብጽንዓትኩም ጸኒዕና፣ ብኒሕኩም 
ተዓጢቕና ኢና’ሞ፡ ስለ’ዛ ሓላል መሬት 
ምስንካልኩም ክብሪ ይሰማዕኩም’ ድማ 
ንብሎም። 

በርሀ ኣርኣያ
ክፍሊ ዕዮ



ሓዳስ   ኤርትራ

ሩዲገር፡ ቅልጡፍ ሕውየት ኣርእዩ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሃገራዊት ጋንታ ኤርትራ፡ ብኒጀር ተሳዒራ

  ሃገራዊት ጋንታ ኵዕሶ እግሪ ደቂ ተባዕትዮ 
ኤርትራ፡ ትማሊ ኣብ ካልኣይ ኣህጉራዊ ናይ 
ምሕዝነት ጸወታኣ፡ ብሃገራዊት ጋንታ ኒጀር 
ተሳዒራ።
  እዘን ጋንታታት፡ ዝሓለፈ ሰኑይ ኣብ 
ስታድዩም ኣስመራ ተራኺበን ምንባረንን 
0ብ0 ምፍልላየንን ይዝከር። ትማሊ ዝተፈልየ 
ውጽኢት ንምምዝጋብ ሓሊነን ድማ፡ ካብቲ 
ናይ ቀዳማይ ጸወታአን ብዘይፍለ 4-3-3 ቅዲ 
ጸወታ ሒዘን ዳግማይ ተራኺበን።
  ኤርትራ፡ ብጸጋማይ ክንፊ መስመር 

ስእሊ - ክብሮም ጸሃየ

መጥቃዕቲ ዝሓሸ ዕድላት ትረክብ ነይራ። 
ኣብ ቀዳሞት ደቓይቕ፡ ኣብ ዕላማ ዘይሃረመት 
ግና ወኒ ተጻወትታ ዘለዓዓለት ፈተነ፡ ብመገዲ 
ቤንሁር ኣማኑኤል ኣካዪዳ። 
  ቀዲማ ሸቶ ዘመዝገበት ግና፡ ኣብ ዳሕረዋይ 
መስመራ ቆማታትን ድልዱላትን ተኸላኸልቲ 
ኣገዲማ ዝነበረት ኒጀር’ያ ነይራ። ኣብ መበል 
18 ደቒቕ፡ ሓለቓ ጋንታ እዛ ምዕራብ 
ኣፍሪቃዊት ሃገር ዝኾነ - ኣብዱራሕማነ፡ 
ብየማናይ ክንፊ ብናይ ኢድ ዳርባ ናብ ልዳት 
ንዝኣተወት ኵዕሶ እዩ፡ ናብ ሸቶ ቀይሩዋ። 

  ተጻወትቲ ኤርትራ፡ ብተደጋጋሚ 
ብላዕሊ ብዝስንድዉወን ኵዓሳሱ ንመስመር 
ምክልኻል ኒጀር ክሓልፍዎ ይፍተኑ ነይሮም። 
ተኸላኸልቲ ኒጀር ብዘለዋ ኣካላዊ ኣቃውማ 
ብላዕሊ ንዝመጻ ኵዓሳሱ ክመልሱወን ግና፡ 
ኣይጽገሙን ነይሮም። ብፍላይ ሓለቓኦም፡ ነዚ 
መስመር ኣብ ምርግጋእ ልዑል ተራ ተጻዊቱ 
እዩ። 
  ሓንሳብ ግና፡ ኣብ ከባቢ ልዳቶም ዝተመንጠላ 
ኵዕሶ፡ ንኤርትራ ናይ ቀዳማይ እብረ ዝበለጸት 
ዕድላ ነይራ። ሓለቓ ጋንታ ኣቢሰሎም 

ተኽለዝጊ፡ ብዝግባእ ዓቂኑ ብጸጋማይ ክንፊ 
ተደጋጋሚ ዕድላት ይረክብ ንዝነበረ ዴቨን 
ግብጻዊ ኣብ ምቹእ ቦታ ኣቐቢልዎ እኳ 
እንተነበረ፡ ክጥቀመላ ግና ኣይከኣለን።
  ኣብዚ መስመር ምክፍፋል ሃገራዊት ጋንታ 
ኤርትራ ድኻም ዝተራእዮ ጸወታ፡ ኣከፋፋሊ 
ናሆም ታደሰ፡ ዕረፍቲ ቅድሚ ምውጻኦም፡ 
ብርእሱ ገጭዩ ግዳም ዝሰደዳ ዕድል፡ ካብ 
ፈተነታቶም ነይራ። ብሓፈሻ፡ እዛ ሃገራዊት 
ጋንታ፡ ውጽኢት ክቕይራ ዝኽእላ ሰለስተ 
ዕድላት ብጸጋማይ ክንፊ ረኺባ ነይራ። 
እተመዓራርያ ሸቶ ብዘይምቝጻራ ግና፡ 
ቀዳማይ እብረ 1ብ0 ተመሪሓ ወጺኣ።
  ኣብ ካልኣይ እብረ ለውጢ ተጻወትቲ 
ክትገብር ትጽቢት እናተገብረላ ዝኾነ 
ከይቀየረት ዝኣተወት ኤርትራ፡ ዝበዝሐ ሚዛን 
ጸወታ ሒዛ ነይራ። ጻዕራም ኣከፋፋሊኣ 
ናሆም ታደሰ፡ ካብ ኣስታት 25 ሜትሮ 
ብመገዲ ናጻ ቅላዕ ኣትሪሩ ዝሃረማ፡ ልዳት 
ተጐዝጒዛ ዝወጸት ናይቲ እብረ ቀዳመይቲ 
ፈተነኦም ነይራ።
  ሓላዊ ልዳት ኒጀር፡ ንዝሓዛ ኵዕሶ ናብ 
መሬታ ኣውሪዱ ዳግማይ ብምሓዙ ድማ፡ ኣብ 
ውሽጢ ልዳት ናጻ ቅላዕ ረኺባ - ኤርትራ፣ 
ወርቃዊት ዕድላ። ኣብዛ ጉዳይ ብዝተፈጥረ 
ዘይምርድዳእ ድማ፡ ኣብ መንጎ ተጻወትቲ 

ዕግርግር ተፈጢሩ ነይሩ። ማእከላይ ዳኛ ምስ 
ናይ መስመር ዳኛ ተረዳዲኡ ግና፡ ናጻ ቅላዕ 
ወሲኑ። ናጻ ቅላዕ ናይ ምህራም ዓቕሚ ዘለዎ 
ናሆም ዝቐልዓ ኵዕሶ፡ ኣብ ተጻዋታይ ኒጀር 
ተጨሊፋ ዓንዲ ልዳት ሃሪማ ንግዳም ወጺኣ። 
ካብ የማናይ ክንፊ ምክልኻል ተበጊሱ ልዳት 
ናይ ምእታው ልምዲ ዘለዎ ናሆም ዓወት፡ 
ዓንዲ ዘህረማ’ውን ተጠቃሲት ነይራ።
  ተጻወትቲ ኤርትራ፡ ኣብ ናይ መወዳእታ 
ደቓይቕ ሸቶ ምርካብ ዝያዳ ብዝተጓየዩ፡ 
ኒጀራውያን፡ ብመልሰ-መጥቃዕቲ ሓደገኛ 
ፈተነ ካብ ምክያድ ኣየዕረፉን። ዝተወሰኸ 
ሸቶ ብዘይምንባሩ ድማ፡ ኒጀር 1ብ0 ተዓዊታ። 
  ነዊሕ ግዜ ኣህጉራዊ ጸወታ ዘየካየደት 
ሃገራዊት ጋንታ ኤርትራ፡ ብኽልተ ክንፊ 
ምክልኻላን መጥቃዕታን ዝሓሸ ምንቅስቓስ 
ኣርእያ እያ። ዳሕረዋይ መስመር ምስ 
ሓላዊ ልዳታ’ውን፡ ተራ ጸገም እንተዘይኮይኑ፡ 
ጽቡቕ ሰሪሑ እዩ። መስመር ምክፍፋላ ድማ፡ 
ገለ ናይ ተጻወትቲ ሓዲሽ ሓይሊ ለውጢ 
የድልዮ እዩ። ቀዳማይ መስመራ (ቁጽሪ 
9) ግና፡ ወላ’ኳ ብሉጽ ዕድላት ተፈጢሩሉ 
እዩ እንተዘይተባህለ፡ እቲ መስመር፡ ብዝበለጸ 
ክመሓይሽ ዘለዎ ይመስል። ብሓፈሻ ግና፡ 
እታ ሃገራዊት ጋንታ፡ ድሕሪ ነዊሕ ግዜ 
ናብ ከምዚ ውድድር ምምላሳን ተስፋ ዘለዋ 
ምንቅስቓስ ምርኣያን ክትምስገን ኣለዋ።

ኣሰልጣኒ ማንቸስተር ዩናይትድ - ሩበን 
ኣሞሪም፡ ንተጻዋታይ ኣሊሃንድሮ ጋሪናቾ፡ ኣብ 
መቐየሪ ክፍሊን ኣብ ቅድሚ ኩሎም ኣባላት 
እታ ክለብን፡ ሓዳስ ክለብ መታን ክረክብ 
“ክጽሊ” ከምዘለዎ ነጊሩዎ።
  ኣሞሪም፡ ዝሓለፈ ቀዳም ኣብ መለማማዲ 
ሜዳኦም ካሪንቶን ኣብ ዝነበሮ ክፉት ኣኼባ እዩ፡ 
ነዚ ኣርጀንቲናዊ ናይ ክንፊ ኣጥቃዓይ ኣብዚ 

ዝመጽእ ዘሎ ክረምቲ ክወጽእ ከምዝኽእል 
ዝነገሮ። ብመሰረት ደይሊ መይል ትማሊ 
ዘውጸኣቶ ሕታም፡ እዚ ፖርቱጓላዊ ዓላሚ፡ 
“እተፈርመካ ክለብ ክትረክብ መታን እንተጸለኻ 
ዝበለጸ እዩ” ክብል፡ ኣብዛ ጋንታ ዝነበሮ ጻንሒት 

ኣሞሪም፡ ንጋሪናቾ . . .
ሓደ ካብ ወሰንቲ ተጻወትቲ ሪያል ማድሪድ ዝኾነ - ኣንቶኒዮ ሩዲገር፡ ቅድሚ’ቲ ኣብ 
ተሃድሶ ክጸንሖ ዝተገመቶ ግዜ ኣቐዲሙ ምሕዋዩ ተገሊጹ።
  ሩዲገር፡ ዝሓለፈ ወርሒ ለካቲት መጉዳእቲ ኣጋጢምዎ ምንባሩ ይዝከር። ካብ ገለ ጸወታታት 
ድማ፡ ክእለ ተቐሲቡ እዩ። ካብ ናይ ተሃድሶ ግዜ ምስ ተመልሰ ድማ፡ ቀጻሊ ኣብ ጸጋመይቲ 
ብርኩ ፋሻ ተጠቕሊሉ ክጻወት እዩ ዝርአ ዘሎ። እዚ ወዲ 32 ዓመት ተቓላሲ ተኸላኻሊ፡ 
ጋንታኡ ኣብቲ 
ናይ መፋርቕ 
ወርሒ መጋቢት 
ኣብ ወሳኒ 
መድረኽ (ኣብ 
ሻ ም ፕ ዮ ን ስ 
ሊግን ላ’ሊጋን 
ዋንጫ ንምልዓል 
ትቃለስ ነይራ) 
እዋን እንከላ 
መ ጥ ባ ሕ ቲ 
ክገበር ብዘይምድላዩ፡ ንልዕሊ ሓደ ወርሒ ምስ ቀጻሊ ቃንዛ ክጻወተላ ወሲኑ። 
  16 ሚያዝያ ግና፡ ድሕሪ’ቲ ብኣርሰናል ካብ ርብዒ ፍጻመ ሻምፕዮንስ ሊግ ምእላዮም 
ስዒቡ፡ 29 ሚያዝያ ዕዉት መጥባሕቲ ኣካዪዱ። ካብ ሽዱሽተ ክሳዕ ሸሞንተ ሳምንቲ ካብ 
ጸወታ ክርሕቕ ተገሚቱ ነይሩ። 
  እንተኾነ፡ ኣብዚ እዋን ካብ ትጽቢት ወጻኢ ብቕልጡፍ ብምሕዋዩ፡ ኣብቲ ክለቡ 
ዝመጽእ ወርሒ እተካዪዶ ዋንጫ ክለባት ዓለም ክሳተፍ ተገሚቱ ኣሎ። 
  ንፈለማ ግዜ 32 ክለባት ሒዙ ኣብ ኣመሪካ ዝሰላሰል ዋንጫ ክለባት ዓለም፡ ዝመጽእ 
14 ሰነ ክጅምር እዩ።

ከምዝዛዘመ ዝሓበሮ። ዩናይትድ ድማ፡ ኣብዚ 
ኣብ መቐየሪ ክፍሊ ዝተኻየደ ውልቃዊ 
ዝርርብ ዝኾነ ርእይቶ ከምዘይብላ ገሊጻ 
ኣላ። 
  ጋሪናቾ፡ ኣብዛ ዝተዛዘመት ወቕቲ ኣብ 
ኩሉ ውድድር ኣብ 58 ግጥማት ንዩናይትድ 
ወኪልዋ እዩ። እንተኾነ፡ ኣብቲ ብቶተንሃም 
ዝተሳዕሩሉ ናይ ፍጻመ ጸወታ ኤውሮጳ 

ሊግ፡ ግጥም 19 ደቒቕ ምስ ተረፎ ተቐይሩ 
ብምእታዉ፡ ድሕሪ ጸወታ ዘይዕግበቱ ገሊጹ 
ነይሩ። እታ ዝተዛዘመት ወቕቲ ብላሽ 
ምንባራ’ውን ሓቢሩ። 
  ሓርፋፋ ዝምድና ኣሞሪምን ጋሪናቾን፡ 

ቅድሚ ኣዋርሕ ፈኸም ክብል ዝጸንሐ 
እምበር፡ ሃንደበት ዝተባርዐ ኣይኮነን። 
ኣብ’ቲ 15 ታሕሳስ 2024፡ ንማን ሲቲ 
2ብ1 ዝሰዓሩሉ ናይ ደርቢ ጸወታ፡ ኣሞሪም፡ 
ንጋሪናቾን ራሽፎርድንን ካብቲ ግጥም 
ከምዝኣለዮም ይዝከር። ኣብ ልምምድ ሰሪ 
ዘርኣይዎ ድኹም ምንቅስቓስ ዝተወስደ 
ታክቲካዊ ውሳነ ምዃኑ’ውን ሓቢሩ ነይሩ። 
  ራሽፎርድ፡ ድሕሪ’ቲ ጸወታ ዳግማይ ማልያ 
ክለቡ ከይለበሰ፡ ኣብ ወርሒ ለካቲት ብልቓሕ 
ናብ ኣስቶን ቪላ ተሰጋጊሩ። ጋሪናቾ ግና፡ 
ቀልቢ ኣሰልጣኒኡ ክመልስ ብምኽኣሉ፡ 
ዳግማይ ክጻወት ክኢሉ። 
  ዝሓለፈ ወርሒ ለካቲት’ውን፡ ንኢፕስዊች 
ኣብ ሜዳኦም 3ብ2 ኣብ ዝሰዓሩሉ ናይ 
ፕሪመር ሊግ ጸወታ፡ ብምቕያሩ ዘይተሓጎሰ 
ጋሪናቾ፡ ኣብ ክንዲ ናብ መንበር ተቐየርቲ 
ብቐጥታ ናብ መቐየሪ ክፍሊ ብምምራሕ 
ዘይዕግበቱ ገሊጹ። ብተግባራቱ ዝተቖጥዐ 
ኣሞሪም ድማ፡ ከም መቕጻዕቲ ድራር 
ክጋብዞም ወሲኑሉ ነይሩ።
  እዚ ሓርጎጽጎጽ ዝበዝሖ ኵነታት ጋሪናቾን 
ኣሞሪምን ድማ፡ ኣብ መወዳእታ ብምፍልላይ 
ክዛዘም ምዃኑ፡ በዚ “እተፈርመካ ጋንታ 
ክትረክብ ጸልይ” እትብል ናይ መፋነዊት 
ዘረባ ኣሞሪም ክትርዳእ ትኽእል።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ናቅፋ ቁ.33፡ ጥቃ እንዳ ኣልፋ 120601

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሲቪል 29/05/2025

29 ግንቦት 2025 - ገጽ 12 መበል 34 ዓመት ቁ.232

ትራምፕ፡ ካናዳ 61 ቢልዮን ዶላር ክትከፍል ሓቲቱ

ዜና ዓለምዜና ዓለምዜና ዓለምዜና ዓለም
ሃብተሚካኤል  ዕቝባስላሴሃብተሚካኤል  ዕቝባስላሴ

ፕረዚደንት ሕቡራት መንግስታት 
ኣመሪካ ዶናልድ ትራምፕ፡ ካናዳ ኣካል’ቲ 
መዲብዎ ዘሎ ‘ጎልድ ዶም’ ዝተሰመየ 
ስርዓተ መከላኸሊ ሚሳይል’ ናይ ምትካል 
ዓርሞሽሽ ፕሮጀክት ንምዃን፡ 61 ቢልዮን 
ዶላር ክትከፍል ጸዊዑ። 
ካናዳ ነዚ ክትገብር እንተ ዘይክኢላ 

ድማ፡ ከም ካልኣይ ኣማራጺ መበል 51 
ግዝኣት ኣመሪካ ክትከውን ሓቲቱ። 
ትራምፕ ወሲኹ፡ ካናዳ ኣካል ግዝኣት 

ኣመሪካ እንተ ኾይና፡ ብናጻ ኣገልግሎታት 
ክትረክብ ከም ትኽእል’ውን ገሊጹ። 
ኣብ ካናዳ ዑደት ዝፍጽም ዘሎ 

ንጉስ ዓባይ ብሪጣንያ ቻርለስ ሳልሳይ፡ 
ንልኡላውነት ካናዳ ዝትንክፍ መደረ ከም 
ዘስምዐ ዝጠቐሰ ትራምፕ፡ እታ ሃገር ኣካል 

ከም ዘለዎ፡ እዚ ድማ ነቲ ኣብ ኣመሪካ 
ዘለዋ ወተሃደራዊ ጽግዕተኛነት ንምንካይ 
ዝዓለመ ጻዕሪ ምዃኑ ገሊጹ።
ካርኒ ኣቐዲሙ ኣብ ዝሃቦ ሓበሬታ፡ 

ሃገሩ ምስ ኣመሪካ ኣብ ጉዳይ ስርዓተ 
ምክልኻል ሚሳይል ዝርርብ ከም ዘካየደት 
ገሊጹ ነይሩ። 

ይዅን’ምበር፡ ነዚ ሕጂ ብትራምፕ 
ዝቐረበ ጻውዒት ኣመልኪቱ ዝሃቦ ዝኾነ 
ርእይቶ ከም ዘየለ’ዩ ክፍለጥ ተኻኢሉ 
ዘሎ። 
ፕሮጀክት ምትካል ስርዓተ መከላኸሊ 

ሚሳይል (ጎልደን ዶም)፡ ኣስታት 175 
ቢልዮን ዶላር ወጻኢታት ከም ዝሓትትን 
ኣብ መወዳእታ 2029 ከም ዝዛዘምን እዩ 
ፕረዚደንት ትራምፕ ዝገልጽ ዘሎ።

ንእምባ ኤቨረስት 31 ግዜ ዝሓዀረ ሰብኣይ 
ወዲ 55 ዓመት ኔፓላዊ ሓዃራይ፡ 31 

ግዜ ናብ እምባ ኤቨረስት ብምድያብ 
ክብረ ወሰን ዓለም ሒዙ።
እቲ ብ ‘ኤቨረስት ማን’ ዝፍለጥ ካሚ 

ሪታ ዝተባህለ ሰብኣይ፡ ኣብ 1994 ንፈለማ 
ግዜ ካብ ዝዕወት ንደሓር ብዘይ ምቁራጽ 
ን31 ዓመታት’ዩ ክብሩ ዓቂቡ ዝቕጽል 
ዘሎ።

እስራኤል ኣብ መከፋፈሊ ረድኤት ራፋሕ ኣጥቂዓ
ዝሓለፈ ሰሉስ ኣብ ደቡባዊት 

ከተማ ራፋሕ፡ ብኣሽሓት ዝቑጸሩ 
ፍልስጤማውያን ናይ መግቢ ረድኤት 
ንምቕባል ኣብ ዝጓየዩሉ ዝነበሩ እዋን፡ 
ወተሃደራት እስራኤል ብዝኸፈቱዎ 
ተዅሲ 3 ሰባት ክቕተሉ ከለዉ፡ ካልኦት 
46 ድማ ከም ዝቖሰሉ፡ ሰብ መዚ ቓዛ 
ገሊጾም።
ብተወሳኺ፡ ካልኦት 7 ሰባት እውን 

ደሃዮም ጠፊኡ ከም ዘሎ፡  እቶም ሰብ 
መዚ ወሲኾም ሓቢሮም። 
እስራኤል፡ ሰብኣዊ ሓገዛት ናብ ቓዛ 

ከይኣቱ ብምኽልካላ፡ ልዕሊ 2 ሚልዮን 
ፍልስጤማውያን ግዳይ ጥሜትን ሰብኣዊ 

ቅልውላውን ኮይኖም ከም ዘለዉ’ዩ 
ጸብጻባት ዘረድኡ።  
ሰብ መዚ ሰራዊት እስራኤል፡ ካብቲ 

ረዲኤት ዝከፋፈለሉ ነቝጣታት ወጻኢ 
ኣብ ዘሎ ከባቢታት ናይ መጠንቀቕታ 
ተዅሲ ከም ዝኸፈቱ እዮም ዝሕብሩ።
ቀዳማይ ሚኒስተር እስራኤል ቤንያሚን 

ነታንያሁ ግን፡ ነቲ ኣብ መዐደሊ ረድኤት 
ዝተኻየደ መጥቃዕቲ ከም ዝተኣመነሉ 
ይግለጽ ኣሎ።
ቤት ጽሕፈት መራኸቢ ብዙሃን ቓዛ 

ድማ፡ ነቲ ብሰራዊት እስራኤል ኣብ 
ራፋሕ ዝተወስደ መጥቃዕቲ ኮኒኑ። 
እቲ ኮነ ኢልካ ከም እተፈጸመ ዝተገልጸ 

ቻይና፡ ዋዕላ ሃገራት ፓስፊክ ተአንግድ
ቻይና፡ ናይ ሓባር መጻኢ ንምህናጽ፡ 

ኣብ ስትራተጅያዊ ዞባ ፓሲፊክ ዝርከባ  
11 ደሴታውያን ሃገራት ዝሳተፋኦ ዋዕላ 
ተአንግድ ከም ዘላ ተሓቢሩ። 
ሚኒስተር ጉዳያት ወጻኢ ቻይና ዋንግ ዪ 

ድማ፡ ነቲ ትማሊ ረቡዕ ኣብ ከተማ ዢያመን 
ዝተኸፍተ ዋዕላ ኣቦ ወንበር ኰይኑ ይመርሖ 
ኣሎ።
ኣብቲ ዋዕላ፡ መራሕቲ ኪሪባቲ፡ ታኔቲ 

ማማው፡ ከምኡ’ውን ካብ ኒዩ፡ ቶንጋ፡ ናውሩ፡ 

ማይክሮነዥያ፡ ደሴታት ሰሎሞን፡ ቫኑዋቱ፡ 
ፓፑዋ ኒው ጊኒ፡ ደሴታት ኩክን ፊጂን 
ዝመጽኡ ላዕለዎት ዲፕሎማሰኛታት ይሳተፉ 
ኣለዉ።
እቶም ዲፕሎማሰኛታት ኣብ ንግዲ፡ 

ልምዓት ትሕተ ቅርጺ፡ ምንካይ ድኽነት፡ ዘላቒ 
ምዕባለን ምምካት ለውጢ ክሊማን ኣተኲሮም 

ክመያየጡ ትጽቢት ይግበር። 
እዚ ዋዕላ’ዚ፡ ኣመሪካ ንዝተፈላለያ ሃገራት 

ክትህቦ ዝጸንሐት ሰብኣዊ ሓገዛት ኣብ 
ዘቋረጸትሉ፡ ስግኣት ንግዳዊ ቀረጽን ዓለማዊ 
ዘይርጉጽነትን ኣብ ዝውስኸሉ ዘሎ እዋን’ዩ 
ዝካየድ ዘሎ። 
እዚ ኵነታት’ዚ ድማ፡ ቻይና ምስ’ተን 

ብስጕምቲታት ኣመሪካ ዝያዳ ክህሰያ ዝኽእላ 
ደሴታት ፓሲፊክ ንምትሕግጋዝ ተበግሶ 
ክትወስድ ከም እትኽእል’ዮም ተንተንቲ 

ክገልጹ ጸኒሖም። 
ሚኒስትሪ ጉዳያት ወጻኢ ቻይና ኣብ 

ዘውጸኦ መግለጺ፡ ዕላማ ናይቲ ዋዕላ፡ ቻይናን 
ሃገራት ፓሲፊክን ናይ ሓባር መጻኢ ዘለዎ 
ማሕበረሰብ ንምህናጽ ምዃኑ ገሊጹ። 
ኣብቲ ዋዕላ፡ ጉዳይ ባሕሪ ደቡብ ቻይናን 

ደሴት ታይዋንን እውን ክዝረበሉ ትጽቢት 
ይግበር።

ፕረዚደንት ዩክሬን ምስ ቻንስለር ጀርመን ተራኺቡ
ፕረዚደንት ዩክሬን ቮሎዲሚር ዘለንስኪ፡ 

ወተሃደራዊ ደገፍ ንምርካብ ዝዓለመ 
ርክብ ትማሊ ረቡዕ ምስ ቻንስለር ጀርመን 
ፍሪድሪክ መርዝ ከም ዘካየደ ተገሊጹ። 
ክልተኦም መራሕቲ ኣብ ርክቦም፡ ብዛዕባ’ቲ 

ኣብ ልዕሊ ሩስያ ጸኒዑ ዘሎ እገዳታት ከም 
እተዘራረቡ ተሓቢሩ።
ፕረዚደንት ዘለንስኪ ኣብ በርሊን ኣብ 

ዝተኣተወሉ እዋን፡ ቻንስለር ፍረደሪክ መርዝ 
ብወተሃደራዊ ሰልፊ ዝተሰነየ ድሙቕ 
ኣቀባብላ ከም ዝገበረሉ’ውን ክፍለጥ 
ተኻኢሉ ኣሎ፣።
ዘለንስኪ ናብ በርሊን ዘምርሕ ዘሎ፡ 

ድሕሪ’ቲ ሩስያን ዩክሬንን ኣብ መጀመርታ 
ናይዚ ወርሒ’ዚ ኣብ ቱርኪ ዘካየድኦ 
ቀጥታዊ ዝርርብ’ዩ። 
ፕረዚደንት ኣመሪካ ዶናልድ ትራምፕ፡ 

እቲ ኣብ መንጎ ዩክሬንን ሩስያን ዝቕጽል 
ዘሎ ደማዊ ውግእ ንኸብቅዕ ሓያል 
ጸቕጢ’ኳ ይገብር እንተሎ፡ ዛጊት ግን ፍረ 

ክርከቦ ኣይተኻእለን ዘሎ።
ቻንስለር መርዝ ብሰሉስ ኣብ ዝሃቦ ሓበሬታ 

ድማ፡ ፕረዚደንት ሩስያ ቭላድሚር ፑቲን 
ኣብዚ እዋን’ዚ ተዅሲ ደው ንምባል ወይ 
ስምምዕ ሰላም ንምኽታም ተገዳስነት ከም 
ዘይብሉ ወቒሱ።
እዚ ከምዚ’ሉ እንከሎ፡ ቻንስለር ፍረደሪክ 

መርዝ፡ ሰራዊት ዩክሬን ነቲ ካብ ጀርመን 

ዝምጠወሎም ኣጽዋር ኣብ ውሽጢ ሩስያ 
ክሳብ ዝደለዩዎ ርሕቀት ወንጪፎም 
ዒላማታት ሰራዊት ሞስኮ ክወቕዕሉ ከም 
ዝኽእሉ ድሕሪ ምግላጹ፡ እታ ሃገር ድሕሪ 
ምዝዛም ካልኣይ ውግእ ዓለም ንፈለማ እዋን 
ምስ ሩስያ ናብ ወተሃደራዊ ረጽሚ ናይ 
ምእታው ስግኣተ ሓደጋ ኣንጸላልዩዋ ከም 
ዘሎ ይሕበር ኣሎ።

ንሱ፡ ዝሓለፈ ሰሉስ እዩ ኣብቲ 8,849 
ሜትሮ ዝቑመቱ ጫፍ ናይቲ እምባ 
በጺሑ።
“ካሚ ሪታ፡ ሃገራዊ ጅግና ናይ ዓቐብ 

ጥራይ ዘይኮነስ፡ ዓለማዊ ምልክት እምባ 
ኤቨረስት እውን እዩ” ክብል ድማ፡ 
ኣካያዲ ናይቲ ውድድር ገሊጹዎ። 
ካሚ ራታ፡ ኣብ ግንቦት 2024 ንማዕከን 

ዜና ‘ኤ.ኤፍ.ፒ’ ኣብ ዝሃቦ ሓበሬታ፡ ነቲ 
ኣምባ ብብቕዓት ንምሕኳር ፍሉይ ጻዕሪ 
ከም ዘካይድ ገሊጹ ነይሩ።
ኣብ 1953፡ ኤድሙንድ ሂላሪ ዝተባህለ 

ወዲ ኒውዝላንድ ንመጀመርታ ግዜ ኣብ 
ጫፍ እምባ ኤቨረስት ድሕሪ ምብጽሑ፡ 
ብድሕሪኡ ልዕሊ 8 ሽሕ ሓዀርቲ ኣብ 
ጫፍ ናይ’ቲ እምባ ከም ዝረገጹ ጸብጻባት 
የመልክቱ።

ኣመሪካ ክትከውን እቲ ዝሓሸ ምርጫ 
ምዃኑ ኣረዲኡ።
ድሕሪ’ቲ ንጉስ ብሪጣንያ ዝሃቦ መደረ፡ 

ቀዳማይ ሚኒስተር ካናዳ ማርክ ካርኒ፡ 
ካናዳ ክሳብ ዝመጽእ 1 ሓምለ ናብ ዳግመ 
ምዕጣቕ ኤውሮጳ ክትጽንበር ተስፋ 

መጥቃዕቲ፡ ኣብ ልዕሊ’ቶም ንልዕሊ 
90 መዓልታት ብሰንኪ ከበባን ክልከላ 
ረድኤትን ብጥምየት ዝተዳኸሙ 
ሰላማውያን ሰባት እዩ ተኻይዱ።

